
Inngangur 
 
 
Skýrsla þessi er samin hjá Hagþjónustu landbúnaðarins. Hún er unnin fyrir nefnd 
landbúnaðarráðherra sem vinnur að endurskoðun allra þátta er varða búfjársjúkdóma 
og varnir gegn þeim. Verkefnið er unnið í samræmi við verklýsingu í erindi 
nefndarinnar sem er dagsett 13. desember 2005. Þar kemur fram, að stofnuninni er 
falið að taka saman heildarkostnað við varnaraðgerðir, fyrirbyggjandi aðgerðir og 
bætur vegna riðu og garnaveiki í sauðfé á tímabilinu 1998-2004 samkvæmt kostnaði 
ríkissjóðs, framleiðenda og afurðastöðva, auk hagfræðilegs mats. Í hagfræðilegu mati 
er miðað við greiningu á óbreyttum varnaraðgerðum og fyrirbyggjandi aðgerðum eins 
og þær þekkjast í dag og hafa að markmiði að útrýma riðu- og garnaveiki. Í annan stað 
er miðað við greiningu á því ef varnaraðgerðir og fyrirbyggjandi aðgerðir verði lagðar 
af í núverandi mynd. Skýrslan er unnin í samræmi við framangreinda verkbeiðni 
jafnframt því sem leitast var við að taka tillit til ábendinga sem fram komu á fundum 
nefndarinnar og skýrsluhöfunda. 
 
Skýrslan skiptist í meginatriðum í eftirfarandi fimm kafla: 
 

1. Kostnaður ríkissjóðs við varnaraðgerðir, fyrirbyggjandi aðgerðir og bætur 
vegna riðu og garnaveiki í sauðfé. 

2. Kostnaður framleiðenda. 
3. Kostnaður afurðastöðva. 
4. Forsendur hagfræðilegs mats. 
5. Hagfræðilegt mat á núverandi varnaraðgerðum og fyrirbyggjandi aðgerðum, 

samanborið við ef aðgerðirnar yrðu lagðar af í núverandi mynd. 
 
Hagþjónusta landbúnaðarins þakkar einstaklega góða samvinnu við nefndarmenn, þau 
Sigurð Örn Hansson formann nefndarinnar, Auði Lilju Arnþórsdóttur, Gunnar 
Sæmundsson og Ágúst Andrésson. Sérstaklega ber að þakka Sverri Þ. Sverrissyni og 
Sigurði Sigurðarsyni góða samvinnu, sem og Halldóri Runólfssyni og einstökum 
dýralæknum, starfsfólki sláturhúsa, einstökum sauðfjárbændum og starfsfólki 
Landssamtaka sauðfjárbænda og Bændasamtaka Íslands. Að auki ber að þakka ráðgjöf 
þeirra Chabane Ramdani, Daða Más Kristóferssonar, Sveins Agnarssonar og 
Sigtryggs Jóns Björnssonar við vinnslu verkefnisins. Loks viljum við þakka Bjarna 
Guðmundssyni góðar ábendingar við yfirlestur handrits. Frá hendi Hagþjónustu 
landbúnaðarins komu þeir Jónas Bjarnason og Andri Ottesen að vinnslu skýrslunnar. 
 

Hvanneyri 7. júlí 2006, 
 

Jónas Bjarnason. 

Meginatriði skýrslunnar 
 
 
Núverandi átak stjórnvalda til útrýmingar riðuveiki í sauðfé hófst árið 1986. Fyrir 
liggur að fækkun riðutilvika bendir til þess að við höfum færst nær því takmarki að 
útrýma veikinni. Aukinn fjöldi riðutilvika á árunum 2003 og 2004 veldur þó vissum 
vonbrigðum, þ.e. 5 tilvik á árinu 2003 og 8 tilvik á árinu 2004, en upplýsingar um 
aðeins 2 riðutilvik á árinu 2005 auka á bjartsýni um að verkefnið sé á réttri leið að 
settu takmarki. Á tímabilinu 1986-2004 var alls fargað fé á 872 bújörðum, þ.e. 257 
riðuhjörðum og 615 áhættuhjörðum. Alls er áætlað að um 182.000 kindum hafi verið 
fargað vegna aðgerðanna á tímabilinu 1986-2004 og að 350 bændur hafi hætt búskap 
með sauðfé í kjölfar niðurskurðar vegna riðuveiki.  
 
Aðgerðir stjórnvalda gegn garnaveiki í sauðfé hófust af krafti á árinu 1966 eftir að 
tekist hafði að þróa bóluefni gegn veikinni á Keldum. Fyrir þann tíma var garnaveikin 
mikill skaðvaldur þar sem allt að 40% fullorðinna kinda drápust úr veikinni árlega. 
Samanborið við þær upplýsingar hafa aðgerðir stjórnvalda í baráttunni við 
garnaveikina skilað gríðarlegum árangri, en á tímabilinu 1998-2004 var fargað 183 
kindum á 71 bújörð. 
 
Kostnaður ríkissjóðs vegna átaks gegn riðu- og garnaveiki á tímabilinu 1998-2004, 
sem sérstaklega er til umfjöllunar í þessari skýrslu, nam alls 757,7 milljónum króna á 
núvirði. Þar af nam kostnaður vegna riðuveiki 667,4 milljónum króna og kostnaður 
vegna garnaveiki 90,3 milljónum króna. Á tímabilinu var kostnaður ríkissjóðs á ári að 
meðaltali 95,3 milljónir króna vegna riðunnar og 13 milljónir króna vegna 
garnaveikinnar. Heildarkostnaður við sérhvert riðutilvik á tímabilinu nam að meðaltali 
26,7 milljónum króna. Þá er einvörðungu litið til fargaðra riðuhjarða og þær jafnframt 
látnar bera kostnað vegna fargaðra áhættuhjarða. Heildarkostnaður á hverja bújörð þar 
sem garnaveiki var greind á tímabilinu nam að meðaltali 1,3 milljón króna. 
 
Kostnaður bænda við niðurskurð vegna riðu og garnaveiki í sauðfé á tímabilinu 1998-
2004 var alls um 115 milljónir króna á núvirði, eða að jafnaði um 16,5 milljónir króna 
á ári. Kostnaðurinn er annars vegar áætluður óbættur kostnaður sem út af stendur eftir 
hreinsun og uppbyggingu eftir niðurskurð vegna riðu og hins vegar útlagður kostnaður 
við varnir gegn garnaveiki, sem er að stærstum hluta kostnaður við bólusetningu 
ásetningslamba. 
 
Í sambandi við kostnað bænda vegna riðu ber að geta um andlega áreynslu og 
stundum andlegt áfall sem bóndi og fjölskylda hans verður fyrir þegar ævistarfið er 
þurrkað út í skyndingu. Það, að sjúkdómurinn kemur upp, er mörgum áfall sem ekki 
verður að öllu leyti bætt með peningum. Mörgum er hjörðin safn persónulegra vina 
sem þeir hafa ræktað kynslóð fram af kynslóð. Stundum kemur einnig til áfellisdómur 
nágranna sem hvort tveggja getur verið ósanngjarn og órökstuddur. Rétt er einnig að 
benda á, að riðujörð er trúlega ekki jafn auðseld og líklega verðminni en áður með 
tilliti til sauðfjárræktar. Allt eru þetta þættir sem lítið hafa ræddir hingað til og þyrfti 
að veita meiri athygli. 

Kostnaður afurðastöðva vegna þessara tveggja búfjársjúkdóma er talinn vera um hálf 
milljón króna á ári á núvirði. Að stærstum hluta er um að ræða áætlaðan kostnað 
afurðastöðvanna af sendingu vegna sýnatöku til rannsóknadeildar dýrasjúkdóma. 
Fjöldi sýnanna er á bilinu 7.000-8.000 á ári. Kostnaður vegna eftirlits í sláturhúsum er 
greiddur af sláturleyfishöfum til ríkissjóðs í formi markaðra skatttekna sem svo eru 
greiddar til embættis yfirdýralæknis (nú Landbúnaðarstofnunar) gegnum 
viðfangsefnið heilbrigðiseftirlit í sláturhúsum. 
 
Í skýrslunni er einnig gerð grein fyrir helstu hagsmunaðilum, sem útrýming riðu og 
garnaveiki í sauðfé varðar, þ.e. stjórnvöldum, framleiðendum, verslunarinnar og 
neytenda. Samhliða er sett fram greining á fjárhagslegum hagsmunum þeirra. 
 
Í lokakafla skýrslunnar er gerð hagfræðileg greining á því ef varnir gegn riðu yrðu 
lagðar af samanborið við óbreyttar varnir gegn riðu samkvæmt núverandi 
fyrirkomulagi. Einnig er sett fram mat á núverandi vörnum.  
 
Niðurstaða hagfræðilegs mats á hugsanlegri ákvörðun stjórnvalda á því að hætta að 
verja fé úr ríkissjóði til varnaraðgerða, fyrirbyggjandi aðgerða og greiðslu bóta vegna 
riðuveiki er, að slík aðgerð yrði ekki kostnaðarlega hagkvæm til skemmri tíma litið 
(þ.e. miðað við 370-510 milljóna króna fórnarkostnað á núvirði) og óvíst væri um 
langtímaáhrif. 
 
Niðurstaða hagfræðilegs mats á því hvort arðbært sé fyrir stjórnvöld að halda áfram 
varnaraðgerðum, fyrirbyggjandi aðgerðum og bótagreiðslum vegna riðuveiki er, 
samkvæmt ofangreindum forsendum, að slíkt verkefni sé kostnaðarlega hagkvæmt 
a.m.k. til 35 ára.1 Þá er miðað við útrýmingu á 15 árum og vöktun (eftirlit) gagnvart 
riðuveiki í allt að 20 ár eftir að síðasta tilvik greinist. Ábati af verkefninu skilar sér í 
aukinni velferð til samfélagsins, jafnvel þótt takmark um útrýmingu veikinnar náist 
eftir þann tíma sem það telst kostnaðarlega hagkvæmt. Til áréttingar er bent á þann 
fórnarkostnað og ójafnvægi sem yrði því samfara að hætta að verja fé til verkefnisins 
(sbr. umfjöllun í kafla 5.5). 
 
Niðurstaða mats á því hvort arðbært sé fyrir stjórnvöld að halda áfram 
varnaraðgerðum og útrýmingu á garnaveiki er, að slíkt verkefni sé kostnaðarlega 
hagkvæmt, enda takist að útrýma veikinni á 10 árum (þ.e. á árunum 2003-2012) 
samkvæmt áætlun embættis yfirdýralæknis. 
 
 
 
 
 
 
 
 
 

                                                            
1 Miðað er við 3% arðsemiskröfu og endurgreiðslutímann 70 ár. 

1.0  Kostnaður ríkissjóðs  
 
Kostnaður ríkissjóðs við varnaraðgerðir, fyrirbyggjandi aðgerðir og bætur vegna riðu 
og garnaveiki í sauðfé á tímabilinu 1998-2004 var alls 757,7 milljónir króna á 
verðlagi ársins 2005, eða að meðaltali 108,2 milljónir króna á ári. Kostnaður 
ríkissjóðs samanstendur af tveimur fjárlagaliðum ríkisreiknings, þ.e. lið nr. 04-233 
(Yfirdýralæknir2) og lið nr. 04-851 (Greiðslur vegna riðuveiki). 
 
1.1 Yfirdýralæknisembættið 

Embætti yfirdýralæknis starfar samkvæmt lögum um dýralækna og 
heilbrigðisþjónustu við dýr nr. 66/1998. Samkvæmt lögunum eru helstu störf og 
starfsskyldur yfirdýralæknis: 
 
Yfirdýralæknir er ráðherra og ríkisstjórn til ráðuneytis um allt er varðar heilbrigðismál 
dýra og hollustuhætti við framleiðslu og meðferð búfjárafurða. Yfirdýralæknir hefur 
með höndum:  

 
� Yfirstjórn og eftirlit með störfum héraðsdýralækna, sérgreinadýralækna og 

annarra dýra lækna sem leyfi hafa til að stunda dýralækningar; 
� yfirumsjón með öllu er varðar heilbrigðismál dýra; 
� hann skal einnig afla upplýsinga um heilbrigðisástand dýra og hollustu 

dýraafurða í öðrum löndum eftir því sem nauðsyn krefur; 
� yfirumsjón með sjúkdómavörnum dýra, forvörnum, fræðslustarfi varðandi 

búfjársjúkdóma, innflutningi og útflutningi lifandi dýra, erfðaefnis og 
búfjárafurða og fylgist með hollustu dýrafóðurs í samvinnu við Aðfangaeftirlit 
ríkisins; 

� yfirumsjón með heilbrigði sláturdýra, heilbrigðiseftirliti í sláturhúsum og 
vinnslu sláturafurða; 

� yfirumsjón með framleiðslu mjólkur og aðstöðu á vinnslustað hennar, auk 
yfirum sjónar með heilbrigði annars búfjár og afurða þess; 

� skipulagningu, gagnaöflun og skýrslugerð varðandi dýrasjúkdóma, 
heilbrigðisskoðun sláturafurða og heilbrigðiseftirlit með framleiðslu og 
vinnslu mjólkur; og 

� hann sér um árlega útgáfu heilbrigðisskýrslna. 
 
Undir yfirdýralækni heyra aðstoðaryfirdýralæknir, sérgreinadýralæknar, 
sóttvarnadýralæknar, héraðsdýralæknar, eftirlitsdýralæknar, framkvæmdastjóri og 
rannsóknadeild dýrasjúkdóma. Meðfylgjandi er skipurit um embættið, sjá mynd 1.1.1.   
 
 
 
 
 
 
                                                            
2 Embætti yfirdýralæknis var lagt niður 31.12.2005 með lögum nr. 80/2005 um Landbúnaðarstofnun og var 
stofnuninni falið að annast starfsemi er féll undir embættið, frá 1. janúar 2006. 

Mynd 1.1.1  Skipurit fyrir embætti yfirdýralæknis 

 
 
Fjárlagaliður nr. 04-233 (Yfirdýralæknir) skiptist í eftirfarandi viðfangsefni: 
Yfirdýralækni, sauðfjárveikivarnir, eftirlit og eftirlitsferðir og heilbrigðiseftirlit með 
sláturafurðum. Á viðfangsefni nr. 101 (yfirdýralæknir) er bókaður kostnaður við 
yfirstjórn embættisins og kostnaður vegna starfa sérgreinadýralækna og 
héraðsdýralækna. Viðfangsefni nr. 125 (sauðfjárveikivarnir) er tvískipt, þ.e. annars 
vegar kostnaður við rekstur rannsóknadeildar í dýrasjúkdómum og hins vegar 
viðhaldskostnaður vegna sauðfjárveikivarnagirðinga. Á viðfangsefni nr. 152 (eftirlit 
og eftirlitsferðir) bókfærist kostnaður við lögbundið eftirlit með búfjárframleiðslu og á 
viðfangsefni nr. 151 (heilbrigðiseftirlit með sláturafurðum) bókast lögbundið eftirlit 
dýralækna með sláturhúsum. 
 
Skoðaður var kostnaður embættisins vegna starfsemi héraðsdýralækna, 
rannsóknadeildar dýrasjúkdóma og varnargirðinga, ásamt hlutfallslegum kostnaði við 
yfirstjórn embættisins. Ekki var tekið tillit til kostnaðar vegna sérgreinadýralækna, 
eftirlitsdýralækna og heilbrigðiseftirlits í sláturhúsum, þar sem það eftirlit tekur ekki 
til varnaraðgerða eða fyrirbyggjandi aðgerða vegna riðu og garnaveiki í sauðfé (fyrir 
utan minni háttar kostnaðar við sýnatöku, sem fram fer í sláturhúsum vegna riðu og 
garnaveiki, fyrir rannsóknadeild dýrasjúkdóma). Í töflu 1.1.1 má sjá skiptingu þessara 
kostnaðarliða samkvæmt ríkisreikningi fyrir árin 1998-2004. 

Tafla 1.1.1 Embætti yfirdýralæknis; heildarútgjöld samkvæmt ríkisreikningi áranna 1998-
2004 (í þús. króna á verðlagi hvers árs) 

 1998 1999 2000 2001 2002 2003 2004 

Yfirdýralæknir (yfirstjórn) 15.800 22.900 33.300 39.965 45.093 42.181 42.850 
Sérgreinadýralæknar 21.300 20.450 22.650 33.572 35.592 38.383 37.139 
Héraðsdýralæknar 137.300 145.000 153.700 143.998 169.842 179.594 186.918 
Rannsóknad.dýrasjúkdóma 22.700 21.800 22.300 27.300 21.800 27.531 30.900 
Varnaraðg. v/gin- o. klaufav. - - - 9.619 - - - 
Varnargirðingar 21.700 18.500 23.800 29.759 22.402 25.780 35.500 
Eftirlit 60 561 3.382 1.842 1.841 932 2.847 
Heilbrigðiseftirlit sláturhúsa 49.359 45.525 62.920 60.408 63.452 72.970 79.861 
Dýralæknabústaðir 21.121 3.653 2.336 3.303 3.090 2.315 934 
Alls 289.340 278.389 324.388 349.766 363.112 389.686 416.949 

Heimild: Fjársýsla ríkisins. 

 
Yfirdýralæknir; yfirstjórn 
Kostnaður vegna rekstrar rannsóknastofu dýrasjúkdóma,3 varnargirðinga og kostnaður 
héraðsdýralækna vegna varnar- og fyrirbyggjandi aðgerða vegna riðu og garnaveiki, 
var á bilinu 14-18% af heildarkostnaði við rekstur embættisins á tímabilinu 1998-
2004. Þessir þrír kostnaðarliðir eru látnir bera sama hlutfall í kostnaði við yfirstjórn 
embættisins, sbr. töflu 1.1.2. 
 
Tafla 1.1.2 Yfirstjórnarkostnaður embættis yfirdýralæknis 1998-2004; hlutfall kostnaðar 
vegna varnaraðgerða vegna riðu og garnaveiki (í þús. króna) 

 1998 1999 2000 2001 2002 2003 2004 

Hlutfall af kostnaði við yfirstjórn 2.358 3.703 5.245 7.254 6.175 6.399 7.448 

 
 
Héraðsdýralæknar 
Héraðsdýralæknar starfa samkvæmt reglugerð um embætti yfirdýralæknis nr. 
782/1999 er byggir á 11. gr. laga nr. 66/1998 um dýralækna og heilbrigðisþjónustu 
við dýr. Útdráttur úr 11.greininni og reglugerðinni er eftirfarandi:  
 
Héraðsdýralæknar skulu, hver í sínu umdæmi, hafa eftirlit með sláturdýrum, sláturafurðum og 
afurðastöðvum, einnig eftirlit með heilbrigði, hirðingu, aðbúnaði og aðstöðu nautgripa á búum, þar sem 
framleidd er mjólk til sölu. Þeir skulu og hafa með höndum framkvæmd sóttvarnaaðgerða. Einnig ber 
þeim að hafa eftirlit með búfé og öðrum dýrum eftir því sem lög segja fyrir um. Þeir skulu fylgjast með 
viðhaldi varnargirðinga í umdæminu. Héraðsdýralæknar í Gullbringu- og Kjósarumdæmi, 
Skagafjarðar- og Eyjafjarðarumdæmi og Suðurlandsumdæmi sinna eingöngu eftirlitsstörfum, en 
héraðsdýralæknar í öðrum dýralæknisumdæmum annast jafnframt eftirlitsstörf um almenna 
dýralæknaþjónustu í umdæminu, þ.m.t. vaktþjónustu. Ávallt skal aðskilja eins og kostur er eftirlitsstörf 
dýralækna og almenna dýralæknisþjónustu. 
 
Samkvæmt 10. gr. reglugerðar nr. 651/20014 um útrýmingu riðuveiki og bætur vegna 
niðurskurðar, skulu héraðsdýralæknir hlutast til um að fylgst sé með því hvort 

                                                            
3 Meðtalinn er kostnaður vegna sýnatöku í sláturhúsum vegna riðu og garnaveiki. 
4 Með tilvísan í reglugerð nr. 725/2004 um (1.) breytingu á reglugerð nr. 651/2001 (sjá viðauka C). 

grunsamlegt sauðfé komi fyrir í göngum, rekstrum og réttum og að fé sé skoðað á húsi 
a.m.k. einu sinni á ári, þar sem riðuhætta er og að fjáreigendur fái leiðbeiningu um 
hvernig fylgja skuli reglum um riðuvarnir. Héraðsdýralæknir skal hafa eftirlit með að 
allt sauðfé á jörð, þar sem yfirdýralæknir hefur fyrirskipað sérstakar litamerkingar, sé 
merkt. Héraðsdýralæknir getur gert kröfu um og haft eftirlit með því að frá öllum 
bæjum (á sýktum svæðum) sé sendur eðlilegur fjöldi fullorðins fjár til slátrunar eða 
hausar af fullorðnu fé frá sláturhúsi til rannsókna. Samkvæmt heimildum 
skýrsluhöfunda er áætlað að 5-10% af tíma héraðsdýralækna, í þeim umdæmum þar 
sem riða hefur greinst, sé varið til varna og fyrirbyggjandi aðgerða vegna riðu5. Hér er 
kostnaður metinn 3,25% af heildarkostnaði vegna héraðsdýralækna (þ.e. þar sem riða 
og/eða garnaveiki hefur greinst í u.þ.b. helmingi umdæma). 

 
Tafla 1.1.3 Kostnaður héraðsdýralækna vegna aðgerða gegn riðu og garnaveiki á tímabilinu 
1998-2004 (í þús. króna á verðlagi hvers árs) 

 1998 1999 2000 2001 2002 2003 2004 

Kostnaður héraðsdýralækna 4.462 4.713 4.995 4.680 5.520 5.837 6.075 

 
 
Rannsóknadeild dýrasjúkdóma 
Kostnaður vegna rannsóknadeildar dýrasjúkdóma er bókfærður á viðfangsefni nr. 125 
(sauðfjárveikivarnir). Í Ársskýrslu embættis yfirdýralæknis 2004 kemur m.a. fram að 
á deildinni sé unnið að sjúkdómsgreiningum og meinafræðirannsóknum á sauðfé og 
öðrum nytjadýrum, villtum dýrum og gæludýrum. Þar er fyrst og fremst um að ræða 
krufningu sjálfdauðra dýra og rannsóknir á líffærum og sýnum úr dýrum, sem slátrað 
hefur verið eða lógað veikum. Einnig eru tekin sýni úr heilbrigðum og veikum dýrum. 
Þegar ráða þarf í efnaskiptasjúkdóma eða eitranir eru einnig tekin sýni úr umhverfinu 
svo sem úr fóðri, vatni og jarðvegi. Sendendur sýna eru dýralæknar, bændur, aðrir 
dýraeigendur, afurðastöðvar, einangrunarstöðvar o.fl. Við greiningar á sjúkdómum er 
auk krufninga, m.a. beitt vefjaskoðun, sýklarækt, sníkjudýraleit og efnamælingum í 
samvinnu við Tilraunastöðina á Keldum. Einnig er nokkuð  um að sýni séu send til 
rannsóknastofnana erlendis vegna sérhæfðra rannsókna. Mikill tími fer í rannsóknir á 
sýnum, sem tekin eru í sláturhúsum, í því skyni að meta útbreiðslu smitsjúkdóma og 
stuðla að almennu heilbrigði búfjár. Fjöldi sýna, sem unnið er úr árlega, er á bilinu 
17,000–45,000. Árin 1998-2004 var að jafnaði um 90% sýnanna vegna 
sauðfjársjúkdóma. Framkvæmdastjóri embættis yfirdýralæknis (sem jafnframt stýrir 
fjármálum þess) telur að 75-80% af kostnaði við rannsóknastofu dýrasjúkdóma sé til 
kominn vegna sauðfjársjúkdóma, þar sem vinna vegna riðu og garnaveiki eru 
yfirgnæfandi.6 Tekið er mið af lágmarksforsendum (þ.e. 75%) í töflunni hér að neðan. 
 
Tafla 1.1.4 Kostnaður við rannsóknadeild dýrasjúkdóma; hlutfall kostnaðar vegna riðu og 
garnaveiki (í þús. króna á verðlagi hvers árs) 

 1998 1999 2000 2001 2002 2003 2004 

Rannsóknadeild dýrasjúkdóma      17.025 16.350 16.725 20.475 16.350 20.625 23.175 

                                                            
5 Halldór Runólfsson; viðtal 26. janúar 2006. 
6 Sverrir Sverrisson; símaviðtal 9. janúar 2006. 

Varnargirðingar 
Samkvæmt lögum lögum um dýrasjúkdóma og varnir gegn þeim nr. 25/1993 er 
landinu skipt í varnarhólf7 með varnargirðingum nema, þar sem svo háttar til að ár og 
jöklar eða aðrir náttúrulegir staðhættir geta komið í stað þeirra. Varnarhólfin, sem 
þannig eru mynduð, afmarkast af svokölluðum aðalvarnarlínum, en sumstaðar er 
jafnframt notast við aukavarnarlínur til aukins öryggis, þ.e. að fleiri en eitt 
varnarsvæði getur verið í sama varnarhólfi. Í framangreindum lögum er einkum 
kveðið á um girðingarnar í eftirtöldum lagagreinum: 

 
23. gr. Skylt er að viðhalda varnarlínum svo lengi að fullvíst þyki að búfjársjúkdómar, sem valda 
stórfelldu tjóni, geti ekki leynst í búfé öðrum megin línunnar þannig að samgangur milli svæðanna auki 
á sýkingarhættu fyrir búfé að mati yfirdýralæknis. Því aðeins er landbúnaðarráðherra heimilt að leggja 
niður varnarlínur að fram hafi farið ítarlegt heilbrigðiseftirlit á búfé á þeim varnarsvæðum sem að 
línunni liggja og að fengnum meðmælum yfirdýralæknis. Gefa skal aðliggjandi sveitarfélögum kost á 
að eignast girðingarnar endurgjaldslaust, enda taki þau ábyrgð á að girðing valdi ekki slysum eða tjóni. 
 
24. gr. Yfirdýralækni er heimilt að fyrirskipa á kostnað eigenda sérstakar merkingar á búfé, þar sem 
slíkt er nauðsynlegt. Þá getur hann bannað hvers konar litarmerkingar á búfé á ákveðnum svæðum. 
 
25. gr. Óheimilt er að flytja sauðfé til lífs yfir varnarlínur nema vegna fjárskipta. Sleppi sauðfé yfir 
varnarlínur skal því slátrað. Merkja skal líffæri úr fénu og senda án tafar til rannsóknar. Eigandi skal fá 
bætur samkvæmt ákvörðun yfirdýralæknis fyrir sauðfé, sem slátrað er, enda hafi líffæri verið send til 
rannsóknar. Nautgripi og geitur má því aðeins flytja yfir varnarlínur til lífs að fram fari sérstök 
rannsókn á heilbrigði þeirra. Yfirdýralæknir getur leyft flutning á tilrauna- og kynbótagripum yfir 
varnarlínur. 
 
26. gr. Hlíti eigandi, eða umráðaaðili dýra, ekki ákvörðun landbúnaðarráðherra samkvæmt lögum 
þessum er viðkomandi lögreglustjóra skylt að hlutast til um framkvæmd á fyrirmælum ráðherra. 
Óheimilt er að farga dýrum eða taka þau frá aðila eða neyta annarra þeirra úrræða, sem lög þessi kveða 
á um og valdið geta eiganda þeirra umtalsverðum kostnaði, nema yfirdýralæknir hafi samþykkt slíkar 
aðgerðir. Gefa skal eiganda og umráðaaðila kost á að tjá sig um slíkar aðgerðir áður en til þeirra er 
gripið. 
 
 
 
 
 
 
 
 
 
 
 
 
 
 
 
 
 
 
                                                            
7 Sjá lög nr. 25/1993 um dýrasjúkdóma og varnir gegn þeim í viðauka C. 

Mynd 1.1.2 Varnarhólf vegna riðuveiki og garnaveiki eru 36 talsins 

 

 
Heilbrigðisástand búfjár er misgott innan varnarhólfa og getur í raun breyst 
fyrirvaralaust. Yfirdýralæknir getur gefið undanþágu til flutnings búfjár á milli 
varnarhólfa eða bannað hann. Flutningar sláturgripa yfir varnarlínur eru þannig háðir 
leyfi embættisins. Sama gildir um óverkaðar sláturafurðir, óþvegna ull, hey, torf, 
vélar, tæki, verkfæri og allt það sem varasamt er og óhreinkast hefur á sýktum 
svæðum og getur borið með sér smitefni milli varnarhólfa. 
 
Kostnaður vegna viðhalds varnargirðinga er bókfærður á embættið. Hægt er að skylda 
sveitarfélög til að greiða kostnað við uppsetningu og viðhald á aukavarnarlínum innan 
varnarhólfa en efniskostnaður er þá greiddur af embættinu. Þessi heimild hefur ekki verið 
nýtt að neinu marki og hefur embætti yfirdýralæknis því greitt að fullu fyrir 
varnargirðingar innan hólfa8.  
 
Tafla 1.1.5 Kostnaður við viðhald varnargirðinga á tímabilinu 1998-2004 (í þús. króna á 
verðlagi hvers árs) 

 1998 1999 2000 2001 2002 2003 2004 

Viðhald varnargirðinga 21.700 18.500 23.800 29.759 22.402 25.780 35.500 

 
Sauðfé, sem ekki er leyft að flytja heim, er það fé sem náðst hefur eftir að það hefur 
farið yfir varnarlínur, þ.e. línubrjótar. Fjallkóngar, réttarstjórar, hreppstjórar og 
sláturleyfishafar bera ábyrgð á því að þessu fé sé lógað og sýni send til 
rannsóknadeildar dýrasjúkdóma.9 
                                                            
8 Sverrir Sverrisson; símaviðtal 10. janúar 2006. 
9 Sbr. ákvæði í 25. gr. lagna um dýrasjúkdóma og varnir gegn þeim nr. 25/1993. 

33 
34 

Nr. VARNARHÓLF
26 Héraðshólf
27 Austfjarðarhólf
28 Suðurfjarðahólf
29 Suðursveitahólf
30 Öræfahólf
31 Síðuhólf
32 Skaftártunguhólf
33 Áltavershólf
34 Mýradalshólf
35 Rangárvallahólf
36 Árnesshólf

                

Nr. VARNARHÓLF
1 Landnámshólf
2 Borgarfjarðarhólf syðra
3 Borgarfjarðarhólf nyðra

4-5,7 Mýra-, Hnappa- og Dalahólf syðra
6 Snæfellsneshólf
8 Dalahólf nyðra

9-10 Steingrímsfjarðar- og Reykjanesshólf
11 Miðvestfjarðarhólf
12 Vestfjarðarhólf
13 Rauðasandshólf
14 Arnarfjarðarhólf
15 Miðfjarðarhólf
16 Vatnsneshólf
17 Húnahólf
18 Skagahólf
19 Skagafjarðarhólf
20 Eyjafjarðarhólf vestra
21 Eyjafjarðarhólf eystra
22 Skjálfandahólf
23 Öxarfjarðarhólf
24 Sléttuhólf
25 Norðausturlandshólf

Tafla 1.1.6 Fjöldi sauðfjár e. varnarhólfum 2002-2005 samanborið við fjölda línubrjóta sömu ár 
 
 
 

Nr. 
hólfs 

 
 
 
 

Heiti varnarhólfs 

 

2002 
Fjöldi 
línu- 
brjóta 

 

2003 
Fjöldi 
línu- 
brjóta 

 

2004 
Fjöldi 
línu- 
brjóta 

 

2005 
Fjöldi 
línu- 
brjóta 

 

2002-2005 
Samtals 
fj. línu- 
brjóta 

Hlutfallsleg 
skipting 
línubrjóta 

eftir 
varnarhólfum 

Fjöldi 
sauðfjár eftir 
varnarhólfum 
(meðaltal 
2002-2005) 

 

Hlutfallsleg 
skipting 

sauðfjár eftir 
varnarhólfum 

36 Árneshólf 20 26 88 52 186* 20,3% 21.736 4,7% 

3 Borgarfj.hólf nyrðra 17 17 28 23  85 9,3% 13.028 2,9% 

2 Borgarfj.hólf syðra 10 41 12  4  67 7,3% 7.006 1,5% 

8 Dalahólf nyðra 10 4 13 40  67 7,3% 28.312 6,3% 

31 Síðuhólf 18 13  9 22  62 6,8% 14.713 3,2% 

26 Héraðshólf 10 10 18 20  58 6,3% 7.256 1,6% 

15 Miðfjarðarhólf  4 14 12 25  55 6,0% 13.742 3,0% 

16 Vatnsnesshólf 29  7 10  9  55 6,0% 7.236 1,6% 

9.10 Steingrímsfjarðarhólf 35  2  3 11  51 5,6% 6.523 1,4% 

22 Skjálfandahólf 12  9  9 14  44 4,8% 17.326 3,8% 

4.5.7 Mýrar og Dalir  9  6 10 11  36 3,9% 27.582 6,1% 

20 Eyjafj.hólf vestra  8  7 17  4  36 3,9% 14.681 3,2% 

28 Suðurfjarðahólf  7  5 12  5  29 3,2% 13.663 3,0% 

29 Suðursveitarhólf  4  3  9  2  18 2,0% 15.900 3,5% 

18 Skagahólf  3  1  5  8  17 1,9% 47.337 10,3% 

1 Landnámshólf  0  6  2  8  16 1,7% 4.705 1,0% 

17 Húnahólf  1  0  6  1   8 0,9% 23.250 5,1% 

6 Snæfellshólf  1  0  3  2   6 0,7% 3.028 0,7% 

35 Rangárvallahólf  0  3  1  1   5 0,5% 29.173 6,3% 

11 Miðvestfjarðahólf  2  0  0  2   4 0,4% 24.092 5,2% 

19 Skagafjarðahólf  0  3  0  1   4 0,4% 4.920 1,1% 

25 Norðurlandshólf  0  0  4  0   4 0,4% 41.988 9,3% 

24 Sléttuhólf  0  3  0  0   3 0,3% 1.886 0,4% 

12 Vestfjarðahólf 0  0  0  0   0 0,0% 14.952 3,3% 

13 Rauðasandshólf  0  0  0  0   0 0,0% 1.604 0,3% 

14 Arnarfjarðarhólf  0  0  0  0   0 0,0% 1.345 0,3% 

21 Eyjafj.hólf eystra  0  0  0  0   0 0,0% 18.387 4,0% 

23 Öxarfjarðarhólf  0  0  0  0   0 0,0% 9.082 2,0% 

27 Austfjarðahólf  0  0  0  0   0 0,0% 5.210 1,2% 

30 Öræfahólf  0  0  0  0   0 0,0% - 0,0% 

32 Skaftártunguhólf  0  0  0  0   0 0,0% 4.497 1,0% 

33 Álftavershólf  0  0  0  0   0 0,0% 2.067 0,5% 

34 Mýrdalshólf  0  0  0  0   0 0,0% 5.312 1,2% 

0 Eyjahólf  0  0  0  0   0 0,0% 703 0,2% 

 Samtals 200 180 271 265 916 100,0% 460.200 100,0% 

* Í töflunni er talið með fé sem farið hefur yfir aukavarnarlínur og skýrist fjöldinn af því. 

Á mynd 1.1.3 eru færðar inn heildartölur úr töflu 1.1.6 (hér að ofan) til glöggvunar. 
Árneshólf sker sig úr með alls 186 fargaða línubrjóta á tímabilinu 2002-2005. 

 

Mynd 1.1.3 Upplýsingar um fjölda fargaðra línubrjóta 2002-2005 eftir varnarhólfum 

 
 
 
Heilbrigðiseftirlit í sláturhúsum 
Heilbrigðiseftirlit í sláturhúsum er fólgið í eftirliti með byggingum og búnaði, 
heilbrigðisskoðun á lifandi sláturdýrum og sláturafurðum, eftirliti með hreinlæti við 
vinnslu og meðferð afurðanna ásamt úttekt á innra eftirlit sláturleyfishafa. Kostnaður 
vegna varna gegn útbreiðslu riðu og garnaveiki er í raun aðeins lítill hluti af 
heildarkostnaði við heilbrigðiseftirlit í sláturhúsum og varðar töku vefjasýna sem send 
eru til rannsóknadeildar dýrasjúkdóma. Á árinu 2004 nam þessi kostnaður alls um 1,6 
milljónum króna, sem er um 2% heildarkostnaðar við heilbrigðiseftirlitið. Um 60% 
vefjasýnanna er vegna garnaveiki, sem flest eru tekin úr sauðfé (veturgömlu eða 
eldra).10 Um 30% sýnanna eru vegna riðu í sauðfé sem einvörðungu eru tekin úr fé af 
tilgreindum landsvæðum (samkvæmt lista frá embætti yfirdýralæknis) og um 10% 
sýnanna eru vegna kúariðu. Engin tilvik kúariðu hafa verið greind hér á landi.11  
 
Tafla 1.1.7  Kostnaður við sýnatöku í sláturhúsum vegna riðu og garnaveiki á tímabilinu 
1998-2004 (í þús. króna á verðlagi hvers árs) 

 1998 1999 2000 2001 2002 2003 2004 

Sýnataka vegna riðu og garnaveiki 847 911 1.258 1.208 1.269 1.459 1.597 

 

                                                            
10 Ekki eru tekin sýni úr nautgripum nema grunur liggi fyrir um garnaveikismit. 
11 Einar Otti Guðmundsson, símaviðtal 15. febrúar 2006. 

1.2 Greiðslur vegna riðuveiki 
 
Greiðslur vegna riðuveiki eru teknar af fjárlagalið 04-851. Þar er bókfærður  
kostnaður vegna förgunar og varnaraðgerða, vegna bótagreiðslna við niðurskurð og 
ýmis annar kostnaður svo sem kostnaður verktaka, sem annast sótthreinsun útihúsa og 
fleira. Greiðslur eiga sér stoð í 16. gr. til 21. gr. laga nr. 25/1993 um dýrasjúkdóma og 
varnir gegn þeim, sbr. eftirfarandi: 
 
16. gr. Þóknun og ferðakostnaður vegna starfa dýralæknis eða annarra, sem takast á hendur verkefni er 
leiðir af framkvæmd þessara laga samkvæmt fyrirmælum yfirdýralæknis, skal greiddur úr ríkissjóði. 
17. gr. Ríkissjóður greiðir kostnað vegna einangrunar búfjár, sem ákveðin er til varnar sjúkdómum sem 
taldir eru upp í viðauka 1A með lögum þessum, svo og efniskostnað vegna nauðsynlegrar hreinsunar og 
sótthreinsunar, einnig kostnað vegna aflífunar, eyðingar hræja og notkunar tækja, sem þarf til 
fyrrgreindra verka. Ríkissjóður greiðir kostnað vegna einangrunar og gæslu svæða, enda sé einangrunin 
fyrirskipuð af landbúnaðarráðherra. Eigendum búfjár er skylt að leggja fram endurgjaldslaust alla 
ófaglega vinnu og aðstoð við hreinsun, sótthreinsun og aflífun dýra. 
18. gr. Kostnaður vegna einangrunar og rannsókna á öðrum sjúkdómum en taldir eru upp í viðauka 1A 
greiðist af eigendum dýranna að hluta eða öllu leyti samkvæmt ákvörðun landbúnaðarráðherra. 
19. gr. Stofnkostnaður og viðhald aðalvarnarlína greiðist úr ríkissjóði. Ríkissjóður leggur til efni í 
aukavarnarlínur, en uppsetning, rekstur og viðhald þeirra greiðist af viðkomandi sveitarsjóðum. Rísi 
ágreiningur um skiptingu kostnaðar við aukavarnarlínur sker landbúnaðarráðherra úr þeim ágreiningi 
að fenginni umsögn yfirdýralæknis. 
20. gr. Eigendur búfjár, sem fargað er samkvæmt fyrirmælum landbúnaðarráðherra að tillögum 
yfirdýralæknis, eiga rétt á bótum úr ríkissjóði. Bætur ríkissjóðs svara til verðgildis afurða og 
rekstrartaps sem sannanlega leiðir af eyðingu dýranna. Heimilt er að víkja frá ákvæðum þessarar 
málsgreinar um bætur þegar fyrirskipaður er niðurskurður á kynbótagripum. Sé unnt að nýta afurðir 
dýra að hluta eða í heild skal verðmæti þeirra afurða koma til frádráttar heildarbótagreiðslum. Ekki 
koma bætur fyrir dýr sem eru óveruleg að verðmæti, nema því aðeins að til þess liggi gildar ástæður. 
Bótaskylda ríkissjóðs samkvæmt lögum þessum nær eingöngu til búfjár. 
21. gr. Réttur til bóta samkvæmt lögum þessum glatast að öllu leyti eða að hluta ef eigandi dýra hefur 
ekki farið eftir ákvæðum þessara laga eða reglugerðum og öðrum fyrirmælum settum samkvæmt þeim. 
Sama gildir ef eigandi hefur orðið sér úti um dýr sem hann vissi eða mátti vita með tilliti til aðstæðna 
að haldið var sjúkdómi sem lög þessi taka til eða valdið því með ásetningi eða vanrækslu að dýr hans 
smitaðist. Bætur greiðast ekki ef dýr, sem flutt hafa verið til landsins, hafa sýkst af sjúkdómi áður en 
sex mánuðir eru liðnir frá innflutningi þeirra. 
 
Nánari útfærslu á greiðslu bóta má sjá í 12.-16. greinum reglugerðar nr. 651/2001 um 
útrýmingu á riðu og bætur vegna riðuniðurskurðar. Sjá viðauka C. 
 
Tafla 1.2.1 Kostnaður ríkissjóðs vegna bótagreiðslna, förgunar o.fl. v/riðu 1998-2004  (í þús. króna 
á verðlagi hvers árs) 

 1998 1999 2000 2001 2002 2003 2004 

Kostnaður ríkissjóðs  vegna bótagreiðslna 1)   40.700 42.600 31.800 5.200 17.500 20.800 43.600 

Kostnaður v/förgunar og annar kostnaður 2) 0 1.400 4.300 2.800 20.500 15.300 14.100 

 40.700 44.000 36.100 8.000 38.000 36.100 57.700 

Heimild: Gjaldaliður 04-851 í ríkisreikningi áranna 1998-2004. Frávik á uppgjöri niðurstöðutölu gjaldaliðarins fyrir einstök ár skýrist af 
átaksverkefnum, t.d. 12 milljónir króna á árinu 2004.   
1Af bótakostnaði eru árlega um 1,5 milljónir króna vegna “línubrjóta”, þ.e. vegna sauðfjár sem fargað hefur verið eftir að hafa verið fangað 
röngu megin við varnarlínu/varnargirðingu. Eftirstöðvarnar eru vegna bóta til bænda sem hjá hefur verið skorið niður vegna riðu. 
2Hér bókast ýmis kostnaður vegna vinnu og efnis við hreinsun og förgun. 
 
 

 



 

 
 

16



 

 
 

17

2.0  Kostnaður framleiðenda 
 
 
Kostnaður bænda við niðurskurð vegna riðu og vegna garnaveiki í sauðfé á  
tímabilinu 1998-2004, var alls um 114,8 milljónir króna á verðlagi ársins 2005, eða að 
meðaltali um 16,4 milljónir króna á ári. Kostnaðurinn er annars vegar áætlaður nettó 
kostnaður sem út af stendur eftir hreinsun og uppbyggingu eftir niðurskurð12 
(vinnuframlag bænda og fjölskyldna þeirra var ekki metið sérstaklega) og hins vegar, 
útlagður kostnaður við garnaveikivarnir. Á móti kostnaði framleiðenda kemur óbeinn 
ávinningur vegna varnargirðinga, sem m.a. felst í bættri beitarnýtingu. Sá ávinningur 
er þó ekki metinn sérstaklega í skýrslunni. 
 
2.1 Kostnaður vegna riðuveiki 
 
Þegar riða greinist á bæ, nágrannabæ og/eða í fé á sama afrétti og hætta er á að um 
samgang fjár hafi verið að ræða, er gripið til niðurskurðar. Það hefur jafnan í för með 
sér töluverðar breytingar fyrir bóndans og fjölskyldu hans. Við niðurskurðinn glatast 
bæði fjárstofn og ræktunarstarf, oft til margra ára. Í annan stað taka við sérstakrar 
aðgerðir, sem einkennast af vinnu við sótthreinsun, urðun og hreinsun á jörðinni. Í 
þriðja lagi, kemur til endurnýjun og uppbygging mannvirkja og loks kaup á nýjum 
bústofni. Hluti af ferlinu felst í gerð samnings milli landbúnaðarráðuneytisins og 
framleiðenda með aðkomu embættis yfirdýralæknis (nú Landbúnaðarstofnunar sem 
fer með samningsgerð fyrir hönd þess). Samningurinn er birtur í heild í viðauka A. 
 
Bætur, kostnaður og tekjutap við niðurskurð vegna riðu 
Bændur fá greiddar bætur úr ríkissjóði þegar fé er skorið niður vegna riðu. Forsendur 
bótagreiðslna eru að fyrir liggi samningur við landbúnaðarráðuneytið sem mælt er 
fyrir um í reglugerð nr. 651/2001. Bætur eru greiddar fyrir fullorðið fé og lömb 
samkvæmt bústofnsskýrslu landbúnaðarframtals síðastliðinna þriggja ára og 
samkvæmt innleggsseðlum í sláturhús, að viðbættu umsömdu álagi. Beingreiðslur og 
álagsgreiðslur haldast óskertar þrátt fyrir niðurskurð bústofns. Niðurskurður vegna 
riðu hefur í för með sér fjárleysi í a.m.k. tvö ár sem þýðir í raun að bóndinn verður 
fyrir tekjuskerðingu í allt að fjögur ár frá niðurskurði. Hér er sú forsenda gefin, að sett 
sé á fyrsta árið13 eftir fjárleysi og að á næsta ári beri að meðaltali um 90% gimbra einu 
lambi. Samkvæmt því verða afurðir um 50% minni samanborið við meðaltal í 
uppgjöri útreikninga.14 Þannig er framleiðsla viðkomandi bús komin á fullt skrið á 4. 
til 5. ári rekstrar eftir niðurskurð. Í töflu 2.1.1 eru sýndar bætur úr ríkissjóði á 
vetrarfóðraða kind og tekjutap við niðurskurð vegna riðu. Í töflunni kemur fram 
                                                            
12  Tekið er tillit verðmætaaukningar búa eftir niðurskurð sem reiknast 50% af óbættum kostnaði. Gerð var athugun 
hjá fjórum sauðfjárbændum til að grennslast fyrir um mat á því hversu mikinn óbættan kostnað þeir hefðu þurft að 
bera vegna niðurskurðar. Athugunin leiddi í ljós að bændurnir telja að kostnaður umfram fengnar bætur úr 
ríkissjóði hafi, að meðaltali, numið um einni milljón króna á verðlagi ársins 2005 (miðað við bústærðina 220 til 
260 vetrarfóðraðar kindur). Í ljósi þess að búin hafa gjarnan orðið verðmeiri eftir endurbætur (t.d. eftir niðurrif 
lélegra/ónýtra mannvirkja, og/eða útskiptingu tréverks, málun, jarðvegsskipti og fl.) og að telja má, að hluti 
kostnaðarins sé til kominn vegna verkþátta sem tilheyra almennum bústörfum, þ.m.t. viðhaldi girðinga o.s.frv. Í 
þessu sambandi er ljóst, að fjárfestingar af þessu tagi eru í mörgum tilvikum óþarfar hvað varðar rekstur búsins, en 
koma einvörðungu til vegna riðunnar.  
13 Ráðunautar mæla oft með kaupum á um helmingi líflamba fyrsta árið og það sem á vantar árið eftir. 
14 Heimild: Skýrslan Niðurstöður búreikninga 2004. Hagþjónusta landbúnaðarins. 2005. 

samanburður við meðalframlegð eftir vetrarfóðraða kind15 að frádregnum bótum; 
fjárhæð þeirra er samkvæmt upplýsingum frá embætti yfirdýralæknis. 
 
Hvort tveggja, kostnaður og bætur eru reiknaðar til verðlags ársins 2005. Sett voru 
upp dæmi til að skoða afkomu bænda eftir því hvort skorið er niður að vori eða hausti 
og eftir því hvort líflömb eru öll keypt samtímis eða kaupum skipt á tvö ár. Dæmin 
sýna áhrif bóta, kostnaðar og tekjutaps, sbr. töflur 2.1.2 og 2.1.3. Sett var upp dæmi 
þar sem riða greinist nærri sauðburði og fer förgun bústofns þá fram. Greiðsla bóta 
vegna niðurskurðar fer fram í maímánuði. Viðmiðun vegna greiðslu bóta fyrir bústofn 
miðaðst við 9.000 krónur fyrir hverja veturfóðraða kind og að tekjutap (um haustið) 
án beingreiðslna sé um 6.000 krónur fyrir hverja veturfóðraða kind, að frádregnum 
breytilegum kostnaði. Fyrra ár fjárleysis er dregin frá 30% breytilegur kostnaðar og 
síðara árið 70%. Hafi fé ekki verið hleypt út úr fjárhúsi áður en fargað var, er leyft að 
taka fé á ný að hausti eftir tvö ár, þ.e. nær 2½ ári eftir niðurskurð. 
 
Þar sem gerð er krafa um að nýr bústofn komi af riðulausum svæðum, var rætt við 
nokkra bændur og ráðunauta16 um markaðsverð líflamba frá slíkum svæðum.17 Í ljós 
kom, að vegið meðalverð líflamba reyndist vera um 8.350 krónur.18 Hlutur bóndans 
(að meðaltali) í kostnaði við flutning er áætluður um 100 krónur á líflamb.19 
Samkvæmt þessum forsendum ná bætur að meðaltali að standa undir tekjutapi vegna 
fjárleysis og kostnaði við kaup á líflömbum.20 Aðrar útfærslur svo sem niðurskurður 
að hausti og þegar líflömb eru ekki keypt öll í einu lagi (þ.e. ásetningur er 50%) koma 
svipað út með tilliti til bóta og nettókostnaðar miðað við tekjutap bóndans. 
 
Tafla 2.1.1 Tekjur og tekjutap fyrir hverja vetrarf. kind við niðurskurð vegna riðu (í krónum) 

 
Ár 

 
Tekjur 

 
Kostnaður 

 
Tekjutap 

 
Tímabil 

 
Samt. 

 
Forsendur1) 

Á verðlagi 
árs 2005 

1 9.000 - - 1.5.2005 9.000  (meðaltöl) 
1 4.200 - 2.912 1.10.2005 1.288 Tekjur án beingreiðslna 5.945 
2 1.800 8.433 2.912 1.10.2006 -9.546 Br.l. einingakostnaður 3.512 
3 - - 1.456 1.10.2007 -1.456 Framlegð á einingu 2.912 
4 - - 116 1.10.2008 -116 Arðsemiskrafa 5% 

Nettó núvirði -38 Bótagreiðslur á kind 9.000 
      Kostnaður á líflamb 8.000 
      Kostnaður á hrút 15.000 
      Meðalkostnaður á gemling 8.333 
      Viðmið YD21 á net. tekjutap 1. ár 4.200 
      Viðmið YD á net. tekjutap 2. ár 1.800 
      Hluti bónda í kostn. v/flutn. líflamba 100 
      Minni afurðir 1. ár eftir ásetning 50% 

1) Byggt á upplýsingum úr búreikningum 2004, upplýsingum frá Yfirdýralæknisembættinu
22
 og könnun á verði líflamba frá samþykktum 

riðulausum svæðum. 

                                                            
15 Samkvæmt niðurstöðum búreikninga ársins 2004. Hagþjónusta landbúnaðarins. 2005. 
16 Téðar viðræður við nokkra bændur og ráðunauta fóru fram í febrúar 2006. 
17 Eftirfarandi svæði eru skilgreind sem riðulaus í ársbyrjun 2006: Strandir norðan Bitru, Reykhólahreppur austan 
Þorskafjarðar, Snæfellsnes, Þistilfjörður, Slétta, Öxarfjörður, Öræfasveit og Suðursveit. 
18 Miðað er við verð á gimbur kr. 8.000 og á lambhrúti kr. 15.000. Hlutfall er 95 á móti 5. Reiknað er með 4% 
framlegðartapi miðað við að skipt sé um 10% af geldfé fyrir ásetningslömb fyrsta árið eftir bústofnsskiptin. 

19 Samkvæmt samningi um niðurskurð vegna riðuveiki ber framleiðandi 10% flutningskostnaðar. 
20 Miðað er við 5% arðsemiskröfu. 
21 YD: Skammstöfun fyrir Yfirdýralæknisembættið. 

Tafla 2.1.2  Tekjur, kostnaður og tap m.v. 200 vetrarf. kindur við niðurskurð vegna riðu (í kr.) 

Ár Tekjur Kostnaður Nettó tekjutap Tímabil Samtals 
1 1.800.000 - - 1.5.2005 1.800.000 
2 840.000 - 582.469 1.10.2005 257.531 
3 360.000 1.686.667 582.469 1.10.2006 -1.909.135 
4 - - 291.234 1.10.2007 -291.234 
5 - - 23.200 1.10.2008 -29.200 

Nettó núvirði -7.000 

 
Tafla 2.1.3  Tekjur, kostnaður og tap m.v. 400 vetrarf. kindur við niðurskurð vegna riðu (í kr.) 

Ár Tekjur Kostnaður Nettó tekjutap Tímabil Samtals 
1 3.600.000 - - 1.5.2005 3.600.000 
2 1.680.000 - 1.164.938 1.10.2005 515.062 
3 720.000 3.373.333 1.164.938 1.10.2006 -3.818.271 
4 - - 582.469 1.10.2007 -582.469 
5 - - 46.400 1.10.2008 -29.200 

Nettó núvirði -15.200 

 
Hafi bóndi tekið ákvörðun um að hætta búskap (í náinni framtíð), þegar riðusmit 
kemur upp, er ljóst að búskaparlok hans verða fjárhagslega léttbærari en ella í ljósi 
bótagreiðslna, samanborið við innlegg bústofns í sláturhús við búskaparlok. Þegar 
dæmi er tekið um bú, þar sem bústofn er um 200 vetrarfóðraðar kindur og 
niðurskurður vegna riðu leiðir til búskaparloka (þ.e. líflömb eru ekki keypt), munar 
nettó um 1,2 milljónir króna (samanborið við 374.800 króna verð fyrir bústofninn 
miðað við innlegg í sláturhús án lamba).23 Þegar tekið er dæmi um búskap, þar sem 
bústofn er 400 veturfóðraðar kindur, tvöfaldast fjárhæðirnar. 
 
Reynsla síðustu 19 ára sýnir að um 6 af hverjum 10 bændum, sem skorið hefur verið 
niður hjá, halda áfram sauðfjárframleiðslu. Líklegt má telja, að hár aldur og fyrri 
ákvörðun um búskaparlok geti verið að einhverju leyti verið til skýringar. Samkvæmt 
afurðaskýrslum fyrir árið 2004 var tæplega 15% af innlögðu dilkakjöti skráð á bændur 
sem komnir voru á eftirlaunaldur, þ.e. 67 ára og eldri.24 Líklegast má þó telja, að flestir 
af þeim 350 bændum sem hættu búskap í kjölfar riðunnar 1986-2004 hafi hætt af 
ástæðum sem rekja megi beinlínis til þess að sjúkdómurinn kom upp í fjárstofni þeirra. 
 
 
Kostnaður við niðurrif, hreinsun og uppbyggingu vegna riðu 
Kostnaður ríkissjóðs vegna niðurrifs, hreinsunar og uppbyggingar er bókaður á 
fjárlagalið 04-851 (greiðslur vegna riðuveiki), sbr. töflu 1.2.1. Bændur bera jafnframt 
nokkurn kostnað sjálfir samkvæmt samningi við landbúnaðarráðuneytið, þar sem 
þeim er skylt, að leggja fram endurgjaldslaust alla ófaglega vinnu og aðstoð við 
hreinsun, sótthreinsun og aflífun dýra. Samningurinn er birtur í heild sinni viðauka A. 

                                                                                                                                                                          
22 Sverrir Sverrisson; símaviðtal 28. janúar 2006. 
23 Miðað er við 1.640 kr. fyrir hverja kind eldri en eins vetrar og 3.980 kr. fyrir gemlinga. Gert er ráð fyrir að  10% 
bústofns séu gemlingar. Heimild Bændasamtök Íslands og Búnaðarsamtök Vesturlands. 

24 Heimild: Hagur landbúnaðarins 2005. Hagþjónusta landbúnaðarins. Tafla 10.9 bls 88. (Gert er ráð fyrir að 
meðalaldur á félagsbúum sé sá sami og á fjölskyldubúum). 

Gerð var athugun, hjá fjórum sauðfjárbændum, til að grennslast fyrir um mat á því 
hversu mikinn óbættan kostnað þeir hafi þurft að bera í kjölfar niðurskurðarins. 
Athugunin leiddi í ljós að þeir telja að kostnaður umfram fengnar bætur úr ríkissjóði 
hafi að meðaltali numið um einni milljón króna á verðlagi ársins 2005 (miðað við 
bústærðina 220 til 260 vetrarfóðraðar kindur). Útdráttur úr viðtölum við bændurna er 
birtur í viðauka B. 
 
Búin hafa gjarnan orðið verðmætari eftir endurbætur (t.d. eftir niðurrif lélegra/ónýtra 
mannvirkja, og/eða útskiptingu tréverks, málun, jarðvegsskipti og fl.). Í töflu 2.1.4 er 
því tekið tillit til þessarar verðmætaaukningar, sem reiknast 50% af óbættum kostnaði, 
þ.e. áætluðum nettó kostnaði bænda vegna hreinsunar og uppbyggingar  samkvæmt 
framangreindum forsendum. Rétt er þó að benda á, að riðujörð er trúlega ekki jafn 
auðseld og líklega verðminni en áður með tilliti til sauðfjárræktar. 
 
Tafla 2.1.4  Óbættur kostnaður bænda við hreinsun og uppbyggingu eftir niðurskurð vegna 
riðu að frádreginni verðmætaaukningu árin 1998-2004 (í þús. króna á verðlagi hvers árs) 

 1998 1999 2000 2001 2002 2003 2004 

Kostnaður v/förgun, hreinsun og uppbyggingu1)   4.506 2.330 2.447 1.305 524 6.751 5.046 

1) Áætlað var að kostnaður framleiðenda við förgun, hreinsun og uppbyggingu sé um 2.500 kr. (á verðlagi 2005) að meðaltali fyrir hverja 
veturfóðraða kind fyrir árið 2003 og hafi lækkað í 1.500 kr. eftir það. Ekki var hægt að nálgast nákvæma tölu fyrir felldar kindur nema fyrir árin 
2002-2004. Niðurskurður á kindum fyrir árin 1988-2001 er metinn eftir búunum sem skorið var niður á.  

 
Vinna bænda og fjölskyldna þeirra var ekki metin sérstaklega, en ljóst er að 
vinnuframlag fyrsta árið eftir niðurskurð er töluvert meira heldur en við venjubundin 
bústörf. Á hinn bóginn er áætlað, að sá vinnuþáttur jafnist út yfir þau ca. þrjú ár sem 
ferlið tekur. Þá er ekki tekið mið af þeim aðilum sem hætta búskap og láta hjá líða að 
sótthreinsa fjárhús og/eða annast jarðvegs- og timburskipti.25 
 
Landbúnaðarráðuneytið úrskurðaði, á árinu 2003, að hækka bæri hlutdeild ríkissjóðs í 
kostnaði við hreinsun og uppbyggingu eftir niðurskurð vegna riðu. Úrskurður þessi  
kom í kjölfar kæru frá sauðfjárbónda. Þetta var mikil breyting frá eldri vinnureglu, 
sem var þannig, að aðeins var greitt fyrir 40% af nýju timbri í stað niðurrifins 
samkvæmt skráðu verð timburs af fjórða gæðaflokki hjá stóru söluaðilunum. Þessi 
regla byggði á þeim rökum, að um nýtt efni væri að ræða í staðinn fyrir gamalt. Til 
grundvallar voru vinnureglur vátryggingafélaga. Með úrskurðinum 2003 féllst 
landbúnaðarráðuneytið ekki lengur á þessi rök og úrskurðaði að greiða skyldi fullt 
verð fyrir allt timbur sem þurfti að endurnýja samkvæmt mati byggingarfulltrúa.26 
Úrskurðurinn varðar aukna þátttöku ríkissjóðs í kostnaði við kaup á nýju timbri og 
vinnu vegna sótthreinsunar. Í dag er þannig greitt fyrir allt timbur samkvæmt mati 
byggingarfulltrúa og verðskrá stórra söluaðila timburs.27 
                                                            
25Samkvæmt samtölum við bændur og héraðsdýralækna virðast nokkur brögð vera á því að fyrrum sauðfjárbændur 
sem fá sér aðra vinnu, trassi það að virða ákvæði samningsins við ráðuneytið um niðurrif, sótthreinsun, og 
jarðvegskipti. Í samningnum er kveðið á um að  halda megi 20% afurðabóta eftir í slíkum tilvikum. Á smærri 
búum eru 20% afurðabóta hins vegar það smá fjárhæð að fjárhagslegur hvati til að leggja í aukna vinnu og kostnað 
er lítill (jafnvel neikvæður) þegar jafnframt er litið til hugsanlegs vinnutaps vegna launaðrar atvinnu. 
26 Sverrir Sverrisson, tölvupóstur dags. 9.2.2006. 
27 Framkvæmdarstjóri embættis yfirdýralæknis hefur gagnrýnt úrskurð ráðuneytisins og telur, að eftir breytinguna 
2003 geti framleiðendur í einhverjum tilvikum jafnvel komið út með hagnaði við timurkaup, þ.e. þeir sem geta nýtt 
virðisaukaskatt sem innskatt og/eða notið afsláttar frá verðlista. 

2.2 Kostnaður vegna garnaveiki 
 
Kostnaður bænda vegna varna gegn garnaveiki er um 12,6 milljónir króna á ári á 
verðlagi ársins 2005, sbr. töflu 2.2.1. Bólusetning gegn garnaveiki í sauðfé er beinn 
kostnaður, sem bændur bera. Samkvæmt heimildum skýrsluhöfunda28 eru öll 
ásetningslömb á þeim svæðum þar sem garnaveiki hefur greinst bólusett vegna 
garnaveiki. Það eru alls um 40.000 lömb á ári, sem er u.þ.b. helmingur  
ásetningslamba á landinu. Í flestum tilvikum þarf viðkomandi bóndi að greiða 
kostnaðinn, en þess eru þó dæmi að sveitarfélög greiði kostnað að hluta og í einstaka 
tilvikum allan kostnað.29  
 
Tafla 2.2.1  Kostnaður bænda/sveitarfélaga vegna bólusetningar við garnaveiki á tímabilinu 
1998-2004 (í þús. króna á verðlagi hvers árs) 

 1998 1999 2000 2001 2002 2003 2004 

Kostn. við varnaraðgerðir við garnaveiki 9.011 9.321 9.788 10.442 10.943 11.533 12.000 

 
 

 

                                                            
28 Gunnar Örn Guðmundsson; símaviðtal 27. janúar 2006. 
29 Miðað er við að 20 lömb séu bólusett í hverri vitjun dýralæknis. Kostnaður bóluefnis er um 53 krónur fyrir 
hverja aðgerð samkvæmt upplýsingum frá Tilraunastöð Háskóla Íslands í meinafræðum. Samkvæmt því er 
lyfjakostnaður alls um 2,2 milljónir króna. Kostnaður vegna vinnu dýralækna getur verið mismunandi en áætlaður 
meðalkostnaður fyrir hverja bólusetningu er um 200 krónur, eða alls um 8 milljónir króna. Þá bætist við 
aksturskostnaður. Reiknað er með 20 km akstri á 60 kr. á km fyrir hverja heimsókn sem gerir alls um 2,4 milljónir 
króna.  

3.0  Kostnaður afurðastöðva 
 
 

Heilbrigðiseftirlit í sláturhúsum er á vegum embættis yfirdýralæknis (nú 
Landbúnaðarstofnunar). Gjald vegna eftirlits og sýnatöku er byggt á gjaldskrám, sem 
settar eru samkvæmt heimild í 11. gr. laga nr. 66/1998 um dýralækna og 
heilbrigðisþjónustu við dýr og 25. og 26. gr. laga nr. 93/1995, um matvæli. Kostnaður 
við eftirlitið er greiddur af sláturleyfishöfum til ríkissjóðs í formi markaðra skatttekna, 
sem svo eru greiddar til embættis yfirdýralæknis (nú Landbúnaðarstofununar), 
gegnum viðfangsefnið Heilbrigðiseftirlit í sláturhúsum (sbr. umfjöllun í kafla 1.1 
Heilbrigðiseftirlit í sláturhúsum).  
 
Sýni til rannsókna, sem tekin eru úr sauðfé í sláturhúsi, eru send til rannsóknardeildar 
dýrasjúkdóma. Fjöldi sýna er á bilinu 7.000 til 8.000 á ári. Afurðarstöðvar bera 
yfirleitt kostnað af sendingu sýnanna, en áætlað er að sá kostnaður geti numið um 
hálfri milljón króna á ári. Ekki er metin til kostnaðar sú aðstaða sem sláturhúsin veita 
eftirlitsdýralæknum til sýnatöku né aðstoð starfsfólks sláturhúsa. 

4.0  Forsendur hagfræðilegs mats 

 
 
4.1 Inngangur 
 
Hagfræðilegu mati má beita til að greina ávinning af sértækum verkefnum á vegum 
stjórnvalda á borð við aðgerðir til útrýmingar riðu og garnaveiki í sauðfé. Líkja má 
aðkomu stjórnvalda, í þessum efnum, við framleiðsluferli þar sem gæðum (einkum 
fjámunum) er breytt í afrakstur eða afurðir. Gæðin felast í því að stjórnvöld leggja 
fram fjármagn og vinnuafl, sem nýtt eru í samræmi við þar til gerðar áætlanir. 
Afrakstur ferlisins leiðir síðan til útrýmingar á riðu og garnaveiki þannig að komið er í 
veg fyrir nýsmit, ótímabærri lógun fjár er afstýrt og heilbrigði fjárstofns batnar (auk 
annarra afleiddra þátta útrýmingar sjúkdómanna). 
 
Við gerð hagfræðilegs mats er beitt greiningaraðferðum sem felast í því að skilgreina,  
aðgreina og verðmeta einstaka verkþætti og bera síðan saman kostnað og afrakstur, 
a.m.k. tveggja verkefna eða verkáætlana, sbr. mynd 4.1.1. Í þessari skýrslu er matinu 
beitt til þess að greina afrakstur fjármuna ríkisins, sem veitt hefur verið til útrýmingar 
á riðu, samanborið við það ef verkefnið yrði lagt af. Rannsakað er eðli og samhengi 
fjármunanna (gæðanna) og afraksturs þeirra. Leitast er við að leiða fram niðurstöðu 
um hvort fenginn árangur er peninganna virði í ljósi þess að gæðin eru takmörkuð og 
að um þau er barist til nota á öðrum vettvangi. 
 
Mynd 4.1.1  Á myndinni er sýnt hvernig samanburður er gerður á kostnaði og útkomu 
(árangri) tveggja verkefna, þar sem niðurstaðan gefur kost á upplýstri ákvarðanatöku 

 

Við gerð skýrslunnar er beitt svokölluðu kostnaðarhagkvæmnimati30 sem unnið er á 
þann hátt að leitast er við að greina fjármuni og vinnuframlag, sem veitt hefur verið til 
verkefnisins, samanborið við fenginn árangur. Annars vegar er lagt mat á óbreyttar 
varnaraðgerðir gegn riðu og garnaveiki, sem hafa það að markmiði að útrýma 
sjúkdómunum. Hins vegar er lagt mat á það ef núverandi aðgerðir yrðu lagðar af. Til 
grundvallar er lögð nýting opinberra fjármuna sem varið var til verkefnisins á 
tímabilinu 1998-2004.31 Þá er lagt fjárhagslegt mat á þann ávinning sem felst í hvorri 
                                                            
30 Á ensku: Cost-Effectiveness Analysis. 
31 Ákjósanlegra hefði verið að vinna matið fyrir lengra tímabil en sjö ár. Af ýmsum ástæðum var það þó ekki 
framkvæmanlegt á þeim tíma sem markaður var verkefninu. Meginástæðan er gagnaskortur. Í annan stað vegna 
nýrra dýralæknalaga sem komu á árinu 1998 og í þriðja lagi vegna breytingar á uppgjörsaðferð ríkissjóðs frá 
rekstrargrunni á greiðslugrunn. 

Kostnaður Niðurstaða 

Valmöguleiki 1 

Valmöguleiki 2 

Kostnaður Niðurstaða 

Hagfræðilegt mat Ákvörðun 

leið fyrir sig út frá tilgreindum forsendum. Hagfræðilegu mati af þessu tagi er gjarnan 
beitt í þeirri viðleitni að útkoman geti auðveldað upplýsta ákvarðanatöku viðkomandi 
stjórnvalds. 
 
Í þessum kafla eru settar fram forsendur sem nýtast við matið. Fyrst er fjallað um  
helstu hagsmunaaðila sem málið varðar. Þá er fjallað um stuðning stjórnvalda við 
sauðfjárræktina ásamt upplýsingum um bústofn, framleiðendur, framleiðslu og sölu 
afurðanna. Loks er fjallað um fjölda riðutilvika og niðurskurð vegna veikinnar. 
 
 
4.2 Skilgreining á hagsmunaaðilum 
 
Stjórnvöld móta stefnuna og setja reglur vegna aðgerða gegn riðuveiki og verja til 
þess fé úr ríkissjóði. Stjórnvöld eru því stór hagsmunaaðili og mikilvægt er út frá 
sjónarhóli þeirra að viðfangsefnið skili tilætluðum árangri. Bændur eru ekki síður 
stórir hagsmunaaðilar, þar sem þeir bera þungann af aðgerðunum, sbr. mynd 4.2.1. 
Aðrir helstu hagsmunaaðilar eru neytendur og verslunin í landinu, þ.m.t. 
smásöluverslunin sem og þjónustuaðilar við bændur. Loks koma til atriði sem varða 
ímynd landsins og menningu þjóðarinnar. 
 
Mynd 4.2.1  Yfirlit yfir helstu hagsmunaaðila er tengjast framleiðslu og sölu kindakjöts 

OPINBERIR AÐILAR (RÍKI OG SVEITARFÉLÖG) 

a) Stjórnmálalegur þáttur: 
Fjárstuðningur ríkisins til bænda 
Atvinnustefna – byggðastefna 
Verðmætasköpun í hagkerfinu 
Nýting innlendra auðlinda 
Fæðuöryggi þjóðarinnar 

b) Faglegur þáttur: 
Eftirlitsaðilar 

BÆNDUR 

Kindakjöts- og aðrir kjötframleiðendur 
Ímynd afurðanna: Hreinar og ómengaðar afurðir; vistvæn framleiðsla 

Afurðastöðvar 
Innanlandsmarkaður 

Útflutningur 

NEYTENDUR 

Neytendur kindakjöts 
Aðrir kjötneytendur 

VERSLUNIN 

Heildsala 
Smásala 

Vinnslustöðvar 
Fyrirtæki er veita stoðþjónustu 

ÍMYND LANDSINS OG MENNING ÞJÓÐARINNAR 

Ferðaþjónustan 
Hreint og ómengað land 

Þáttur íslensku sauðkindarinnar 

Opinberir aðilar (ríki og sveitarfélög) 
Líkt og fram kemur að ofan er mikilvægt frá sjónarhóli opinberra aðila að aðgerðir 
gegn riðu og garnaveiki skili árangri. Helstu atriði, sem þar koma til, eru að 
fjárstuðningur til framleiðenda nái markmiði sínu, þ.e. að  atvinnuöryggi raskist ekki 
og þar með mikilvægir þættir byggðastefnunnar. Árangur aðgerða gegn riðu skipta 
hagkerfið máli vegna verðmætasköpunar sauðfjárræktarinnar. Það snertir einnig 
framkvæmd landbúnaðarstefnunnar hvað varðar áherslu á nýtingu innlendra aðfanga 
og auðlinda. Loks kemur til fæðuöryggi þjóðarinnar og faglegur þáttur er varðar 
eftirlitsaðila. 
 
Framleiðendur 
Sauðfjárbændur bera hitann og þungann af aðgerðum stjónvalda gegn riðu. 
Hagsmunir heildarinnar eru að markmið aðgerðanna nái fram að ganga. Þunginn 
hvílir þó fyrst og fremst á þeim bændum og fjölskyldum þeirra, þar sem niðurskurður 
fer fram. Jafnframt þarf greinin í heild að hlíta íþyngjandi reglum stjórnvalda í 
búskaparháttum vegna varnaraðgerðanna. Í húfi er ímynd íslenska kindakjötsins, sem 
hreinnar og ómengaðrar afurðar, sem í raun varðar einnig aðrar kjötframleiðslugreinar 
sem njóta jákvæðrar ímyndar íslenska dilkakjötsins. Afurðastöðvar eru mikilvægur 
hagsmunaaðili í ferlinu, bæði vegna eðlis starfseminnar og vegna þess eftirlits og 
sýnatöku, sem þar fer fram hvað varðar hreinlæti og heilbrigði sauðfjár, áður en 
afurðir fara á markað. Þá eru afurðastöðvar  einnig að verulegum hluta í eigu bænda 
sjálfra. Hagur framleiðenda er einnig mikill að vel takist til um útrýmingu riðu hvað 
það varðar að þá munu opnast möguleikar til útflutnings á fleiri markaði í útlöndum 
en nú standa íslensku kindakjöti opnir. 
 
Neytendur  
Neytendur eru ótvíræðir hagsmunaðilar. Í augum þeirra sem neyta kjöts, er gott 
heilbrigðisástand íslensks búfjár undirstaða gæða. Verð vörunnar er vissulega einnig 
mikilvægur ákvörðunarþáttur neytandans og hefur stuðningur stjórnvalda við 
framleiðslu sauðfjárafurða veruleg áhrif til styrkingar á markaðsstöðu kindakjöts, 
samanborið við til dæmis svína- og alifuglakjöt (staðkvæmdarvörur). 
 
Verslunin  
Það varðar verslunina miklu að aðgerðir stjórnvalda í þessum efnum skili árangri. 
Nokkur atriði koma þar til: 
 

� Markaðssetning kindakjöts yrði erfiðari en ella. 
� Staðkvæmdarvörur (e. substitutes) uppfylla ekki þarfir allra kjötneytenda, þ.e. 

sumir telja að ekkert annað kjöt komi í staðinn fyrir íslenskt lambakjöt. 
� Erfitt yrði um innflutning kindakjöts vegna markaðsverndar hér á landi (há 

aðflutningsgjöld). 
 
Burtséð frá þessum atriðum, yrðu erfiðleikarnir ekki síst vegna þess að innflutt 
kindakjöt þykir ekki sambærilegt að gæðum og það íslenska.32 Til hagsmunaaðila, 
ásamt versluninni, má jafnframt telja vinnslustöðvar og fyrirtæki sem veita 
margskonar stoðþjónustu (þ.m.t. til bænda). 
                                                            
32 Til skýringar: Vísað er í kenningar markaðsfræðinnar þess efnis, að hærra verð megi fá fyrir vöru og þjónustu 
því betur sem komið er til móts við þarfir viðskiptavinarins. 

Ímynd landsins og menning þjóðarinnar 
Árangur í aðgerðum stjórnvalda gegn riðu í sauðfé er, ef til vill, laustengdari ímynd 
landsins og menningu þjóðarinnar heldur en beinir hagsmunir þeirra aðila sem taldir 
eru að framan. Á hinn bóginn er sú ímynd fólks að landið sé fagurt og hreint, nátengd 
því að hér séu framleiddar gæða búvörur. Því til stuðnings má benda á að kannanir 
hafa leitt í ljós, að flestir Íslendingar eru reiðubúnir til að greiða hærra verð fyrir 
íslenskar búvörur en erlendar, gæðanna vegna. Ímynd landsins hvað þetta áhrærir 
kemur einnig inn á ferðaþjónustuna og markaðssetningu erlendis. Loks má benda á 
þátt íslensku sauðkindarinnar í menningu þjóðarinnar hvað þetta varðar. 
 
 
4.3 Stuðningur stjórnvalda við sauðfjárrækt 
 
Opinber stefnumótun í landbúnaði byggir í meginatriðum á lögum nr. 99/1993 (með 
síðari breytingum) um framleiðslu, verðlagningu og sölu á landbúnaðarafurðum. 
Útfærsla landbúnaðarstefnunnar hverju sinni tekur mið af áherslum sem fram koma 
um atvinnuveginn í stefnuyfirlýsingu ríkisstjórnarinnar. Í stefnuyfirlýsingu núverandi 
ríkisstjórnar33 er megininntakið þetta: 
 

� Að landbúnaði verði skapað það starfsumhverfi að hann geti séð neytendum 
fyrir hollum og öruggum búvörum á hagstæðum kjörum; 

� landbúnaði verði sköpuð skilyrði (með ákveðnum aðgerðum) til að nýta 
styrkleika sinn til að takast á við aukna samkeppni; og 

� að stuðlað verði að því að möguleikar til frekari sóknar verði nýttir til fulls. 
 
Nautgriparæktin og sauðfjárræktin hafa notið mests fjárstuðnings úr ríkissjóði af 
einstökum greinum landbúnaðarins undanfarna áratugi; en tiltekin framleiðsla innan 
garðyrkjunnar hefur að auki notið beingreiðslna frá árinu 2002.34 Þróun í þessum 
greinum ræðst að verulegu leyti af fjárstuðningi ríkisins, sem veittur er gegnum 
búvörusamninga um mjólkurframleiðslu og framleiðslu sauðfjárafurða, auk 
aðlögunarsamnings garðyrkjuafurða. Útgjöld ríkisins til landbúnaðarmála voru alls 
10,671 milljarðar króna á árinu 2004.35 Stuðningur við þessar þrjár búgreinar á árinu 
2004 var samtals um 71,1% af útgjöldum til landbúnaðarmála, þ.e. 41,7% vegna 

                                                            
33 Heimild: Kafli um landbúnað í Stefnuyfirlýsingu ríkisstjórnar Sjálfstæðisflokks og Framsóknarflokks 2003. 
34 Hér er átt við aðlögunarsamning garðyrkjuafurða sem tók gildi í ársbyrjun 2002 og gildir út árið 2011 og varðar 
starfsskilyrði framleiðenda garðyrkjuafurða. Stuðningur ríkisins felst í beingreiðslum út á framleiðslu á gúrkum, 
papriku og tómötum, niðurgreiðslur á raforku til lýsingar og styrkir til uppsetningar á lýsingarbúnaði. Hann varðar 
ennfremur styrki til úreldingar gróðurhúsa, framlög til kynningar-, rannsókna-, þróunar- og 
endurmenntunarverkefna, auk ákvæða um verðlagseftirlit.  
35 Heimild: Ríkisreikningur fyrir árið 2004; ríkissjóður A-hluti, bls. 100-101. Gjöld ráðuneyta eru flokkuð eftir 
málaflokkum. Heildargjöld landbúnaðarráðuneytisins á árinu 2004 námu alls 12,429 milljörðum króna. Þessi 
fjárhæð skiptist í þrjá hluta: (1) Landbúnaður og skógrækt: 10,694 milljarðar króna; (2) menntamál: 669 milljónir 
króna; og (3) Annað: 1,067 milljarð króna. Í fyrsta lagi, eru hér einvörðungu tekin með gjöld í hlutanum 
Landbúnaður og skógrækt að skógræktarmálum frádregnum, þ.e. 10,694 milljarðar króna að frádregnum kostnaði 
vegna Skógræktar ríkisins (151 milljónir króna), Héraðsskóga (96 milljónir króna) og Landshlutabundinna 
skógræktar (299 milljónir króna); samtals að fjárhæð 546 milljónir króna. Í öðru lagi, eru tekin með gjöld úr 
liðnum Annað, þ.e. Gjöld vegna ýmissa verkefna (2 milljónir króna), gjöld vegna Rannsóknarstofnunar 
landbúnaðarins (206 milljónir króna), gjöld vegna greiðslna vegna sauðfjárframleiðslu (273 milljónir króna), gjöld 
vegna fiskeldisrannsókna (24 milljónir króna) og gjöld vegna íslenska upplýsingasamfélagsins (18 milljónir 
króna); samtals að fjárhæð 523 milljónir króna. Endanleg fjárhæð er því þannig fengin: 10,694 – 0,546 + 0,523 = 
10,671 milljarðar króna. 

mjólkurframleiðslu, 26,7% vegna sauðfjárframleiðslu og 2,7% vegna framleiðslu 
grænmetis. 
 
Stuðningur við sauðfjárrækt á sér langa sögu hér á landi. Á þeim tíma hefur 
stuðningur við greinina þó verið breytilegur en niðurgreiðslur á verði  kindakjöts hafa  
staðið yfir frá árinu 1943.36 Fyrir sauðfjárræktina, er gerð búvörusamnings um 
framleiðslu sauðfjárafurða hverju sinni afar mikilvæg. Stuðningur við greinina í 
núgildandi samningi37 hefur verið sauðfjárræktinni til eflingar, m.a. hvað varðar 
árangur af uppkaupatilboði ríkissjóðs á greiðslumarki frá og með árinu 2001 til bænda 
sem þá kusu að hætta framleiðslu. Sú aðgerð varð til þess að styrkja þá sem héldu 
áfram að starfa við búgreinina og var í sátt við eitt af skilgreindum meginmarkmiðum 
búvörusamningsins sem er að styrkja sauðfjárræktina sem atvinnugrein. Var það m.a. 
gert með því, að beingreiðslum sem svara til fyrstu 25.000 ærgildanna sem ríkið 
keypti upp (af 45.000 ærgildum), skal varið til að greiða álag á framleitt dilkakjöt 
fyrstu tvö árin. Eftir það nýtast þær til greiðslu álags38 á gæðastýrða framleiðslu. 
 
Sauðfjárræktin er sú grein íslensks landbúnaðar sem er mest háð stuðningi ríkisins. Á 
árinu 2004 nam stuðningurinn alls 2,852 milljörðum króna.39 Líkt og fram kemur í 
töflu 4.3.1 nam verðmætasköpun í greininni alls 4,351 milljörðum króna, þ.e. 21,9%  
af heildarverðmætasköpun í landbúnaði það ár. Stuðningur ríkisins var þannig 65,5% 
af verðmætasköpun í sauðfjárrækt á árinu 2004. 
  
Tafla 4.3.1 Verðmætasköpun í íslenskum landbúnaði á árinu 2004 eftir stærð búgreina 
samkvæmt gjaldstofni búnaðargjalds vegna framtals 2005 (í þús. króna á verðlagi árs 2004) 

 

Búgrein/afurðir 
Gjaldstofn búnaðargjalds 

(í milljónum króna) 
 

Hlutfall (%) 

Nautgripaafurðir (þ.m.t. sala lífdýra og beingreiðslur) 9.871.079 49.8 
Sauðfjárafurðir (þ.m.t. sala lífdýra og beingreiðslur) 4.351.152 21.9 
Grænmeti og blóm (þ.m.t. beingreiðslur) 1.593.294 8.0 
Svínaafurðir (þ.m.t. sala lífdýra) 1.078.262 5.5 
Alifuglaafurðir, þó ekki egg (þ.m.t. sala líffugla) 1.074.443 5.4 
Hrossaafurðir (þ.m.t. sala lífdýra) 454.830 2.3 
Egg 353.409 1.8 
Grávara (þ.m.t. sala lífdýra) 341.891 1.7 
Kartöflur 278.328 1.4 
Heysala og annað 201.515 1.0 
Æðardúnn 119.742 0.6 
Skógarafurðir (þ.m.t. sala skógarplantna) 72.362 0.4 
Gulrófur 47.098 0.2 
Samtals 19.837.405 100.0 

Heimild: Fjársýsla ríkisins 2006. 

                                                            
36 Niðurgreiðslur á kindakjöti hófust á árinu 1943 með setningu svokallaðra dýrtíðarlaga. Samkvæmt lögunum 
skyldi greiða niður verð kindakjöts, nýmjólkur, smjörs og kartaflna. 
37 Gildistími núgildandi búvörusamnings um framleiðslu sauðfjárafurða er tímabilið 1.1.2001-31.12.2007. 
38 Um álagsgreiðslur vegna gæðastýringar segir m.a. í núgildandi búvörusamningi: Gerð hefur verið sérstök áætlun 
um uppbyggingu gæðastýringar í sauðfjárrækt. Þeir bændur sem taka þátt í því verkefni fá greiðslur sem nema að 
hámarki 100 kr/kg á ákveðna gæðaflokka dilkakjöts. Nánari lýsingu er að finna í fylgiskjali 1 með samningnum.  
39 Heimild: Ríkisreikningur fyrir árið 2004; ríkissjóður A-hluti, bls. 100-101; viðfangsefni nr. 805 undir 
Landbúnaður og skógrækt að fjárhæð kr. 2,579 milljarðar króna og viðfangsefni nr. 805 undir Annað að fjárhæð 
273 milljónir króna; samtals 2,852 milljarðar króna. Í þessum forsendum er ekki tekið tillit til kostnaðar ríkissjóðs 
vegna varna, fyrirbyggjandi aðgerða og bóta vegna riðu (hluti viðfangsefnis nr. 233 og viðfangsefni nr. 851).  

Þótt stuðningur ríkisins við mjólkurframleiðsluna sé hærri í krónutölu, er hann 
hlutfallslega minni heldur við sauðfjárræktina. Á árinu 2004 nam stuðningurinn alls 
4,448 milljörðum króna. Líkt og fram kemur í töflu 4.3 var verðmætasköpun í 
greininni alls 9,871 milljarðar króna, þ.e. 49,8% heildarverðmætasköpunar í 
landbúnaði það ár. Stuðningur ríkisins var þannig um 45% af verðmætasköpun í 
mjólkurframleiðslunni á árinu 2004.40 
 
 
4.4 Bústofn, framleiðendur, framleiðsla og sala 
 
Bústofn og framleiðendur 
Á tímabilinu 1986-2004 fækkaði heildarfjölda sauðfjár um 220.117 á landinu eða um 
32,6%, sbr. töflu 4.4.1.41 Sérhæfðum sauðfjárbúum fækkaði um 44,8% á sama tíma. 
Til samanburðar fækkaði sauðfé á tímabilinu 1998-2004 um 34.606 eða 7,1%. 
Sérhæfðum sauðfjárbúum fækkaði um 13,2% á sama tíma. 
 
Meginskýring fækkunar á síðara tímabilinu eru kaup ríkisins á beingreiðslurétti 
[einkum] á árunum 2001-2002 en í heild voru keypt 45.000 ærgildi af tæplega 350 
greiðslumarkshöfum. Þessi aðgerð stuðlaði aðallega að búskaparlokum smærri 
greiðslumarkshafa og var greiðslumark þeirra að meðaltali um 130 ærgildi. Í annan 
stað hafði niðurskurður vegna riðuveiki á þessu tímabili í för með sér fækkun 
sauðfjár, en niðurskurður riðu- og áhættuhjarða nam alls um 22.700 fjár á tímabilinu. 
 
Tafla 4.4.1  Breyting á heildarfjölda sauðfjár og sérhæfðra sauðfjárbúa á tímabilinu 1986-
2004 og tímabilinu 1998-2004 

  
 

1986 

 
 

1998 

 
 

2004 

Mismunur 
1986-2004 
(fjöldi) 

Mismunur 
1986-2004 

(%) 

Mismunur 
1998-2004 
(fjöldi) 

Mismunur 
1998-2004 

(%) 

Sauðfé, alls 675.515 490.002 455.398 220.117 -32,6 34.604 -7,1 

Hrein sauðfjárbú, alls* 2.527 1.606 1.394 1.133 -44,8 212 -13,2 

* Miðað er við sérhæfð bú á greiðslumarksskrá sem eru með 80% eða meira af virku greiðslumarki í kindakjöti. 

 
Á mynd 4.4.1 hér á eftir, má sjá breytingu á fjölda sauðfjár eftir varnarhólfum á 
tímabilinu 1998-2004. Fjöldi sauðfjár á árinu 1998 er með hvítu letri og 2004 með 
svörtu letri. Á tímabilinu var hlutfallslega mest fækkun í Árneshólfi eða 36% og í 
Snæfellsneshólfi 26%. Á móti kemur að 21% fjölgun varð í Rauðasandshólfi og 19% í 
Austfjarðahólfi.  
 
 
 
 
 
 

                                                            
40 Til skýringar: Hér er lögð að jöfnu verðmætasköpun í nautgriparækt í heild og stuðningur stjórnvalda við 
mjólkurframleiðslu samkvæmt fjárlögum. Þar sem tekjur af mjólkurframleiðslu eru um 92,3% af heildartekjum 
kúabúa samkvæmt verðlagsgrundvelli kemur fram u.þ.b. 2% skekkja í útreikningnum (að teknu tilliti til sölu 
nautakjöts frá mjólkurframleiðslubúum) sem ekki er tekið tillit til hér. 
41 Átt er við vetrarfóðraðar kindur alls. 

–36% 

 

 

36.221 
29.363 
–19% 

5.376 
4.736 
–12% 

      8.651 
      7.052 
    –18% 

14.252  
13.113                                                     

30.366 27.76 
    -9% 

4.094 
3.048 

23.401 

46.741 
47.645 
      2% 

5.223 
4.962     –   -

17.202 
14.776 
 –14% 

21.464 
18.497 
 –14% 

14.249 
 13.752  
 –3% 
 

17.382  
16.003 
 –8% 

31.241 
28.496 
     –9% 

6.565  
     –2% 

24.343 
24.249 
      0% 

14.438 
15.049 
     4% 

15.983 
13.831 
   –13% 

   1.331      
1.614 
 21% 

1.224  
1 .354 
 11% 

17.541 
17.439 
 –1% 

  8.195  
   9.141 
      12% 

1.679  
1.898  
13% 

42.825 
42.261 
 –1% 

7.591  
7.302 
–4% 

4.400  
5.244 
    19% 

15.555 
14.809 
–5% 

4.612  
4.526 
–2% 

2.196  
2.080 
–5% 

5.699 
 5.347 
 –6% 

Mynd 4.4.1 Fjöldi sauðfjár 1998 (hvítt letur) og 2004 (svart letur) eftir varnarhólfum og 
breyting  á  fjölda fjár í % innan hólfa  
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
Fjöldi framleiðenda á árinu 2004 eftir landssvæðum 
Á árinu 2004 voru framleitt alls 8.644 tonn af kindakjöti. Framleiðslan skiptist þannig 
að 8.176 tonn (94,6%) voru framleidd á lögbýlum með virkt greiðslumark, þ.e. á 
1.394 sérhæfðum sauðfjárbúum og 352 öðrum búum (einkum blönduðum búum og 
kúabúum). Um 440 tonn (5%) voru framleidd á lögbýlum fyrir utan greiðslumark. 
Loks voru 28,6 tonn (0,4%) framleidd utan greiðslumarks á búum sem ekki eru lögbýli.   

 
Tafla 4.4.2 Upplýsingar um framleiðendur kindakjöts og um framleiðsluna á árinu 2004 

 
Fjöldi 
lögbýla 
með virkt 
greiðslum. 

Hlutfall 
lögbýla e. 
lands-

svæðum (%) 

 

Innlagt 
kindakjöt 
(tonn) 

 

Meðal-
innlegg 
(kg) 

 

Virkt 
greiðslumark 
(ærgildi) 

Virkt hlutfall 
greiðslumarks; 
hlutf. e. lands- 
svæðum (%) 

Reykjanessvæði 34 1.8     67.4 1.983 2.240 0,6 

Vesturland 282 15.3 1,443.6 5.119 50.892 14,8 

Vestfirðir 173 9.4     973.7 5.628 40.997 11,8 

Norðurl. vestra 357 19.3 1,781.0 4.989 73.629 21,3 

Norðurl. eystra 319 17.3 1,381.3 4.330 58.643 16,9 

Austurland 266 14.4 1,517.6 5.705 62.415 18,1 

Suðurland 415 22.5 1,479.4 3.565 57.170 16,5 

Samt. allt landið 1.846 100.0 8,644.0        - 345.986 100,0 

Heimild: Landssamtök sauðfjárbænda. 

Í töflu 4.4.2 má sjá að flest lögbýli með virkt greiðslumark í kindakjöti er á 
Suðurlandi, alls 415. Að frátöldu Reykjanessvæði er bústærð þó minnst á Suðurlandi 
og er meðalinnlegg á lögbýli þar minnst, eða um 3.565 kg kindakjöts. Mest 
meðalinnlegg á lögbýli er á Austurlandi, eða 5.705 kg. Framleiðendur á Vestfjörðum 
og Vesturlandi eru reyndar ekki langt á eftir í þeim samanburði.       
 
Framleiðsla og sala 
Sauðfé fækkaði um 32,6% á tímabilinu 1986-2004 og drógst innvegið magn 
kindakjöts í afurðastöð saman um svipað hlutfall. Meðalafurðir innvegins kindakjöts á 
á jukust um 1,3% á sama tímabili, sbr. töflu 4.4.3. 
 
Þegar þróunin á tímabilinu 1998-2004 er skoðuð kemur fram töluverð breyting. 
Annars vegar áframhaldandi fækkun sauðfjár (um 7,1%) sem að stærstum hluta má 
skýra með uppkaupum ríkissjóðs á beingreiðslurétti [einkum] á árunum 2001-2002. 
Þegar uppkaupum lauk höfðu verið keypt um 45.000 ærgildum af tæplega 350 
breingreiðslumarkshöfum.42 Á hinn bóginn jukust meðalafurðir innvegins kindakjöts 
á á um 10,7% á sama tímabili. Hér kemur til aukin fagmennska í sauðfjárræktinni sem 
hefur skilað meiri framleiðni og þar með auknu afurðamagni eftir hverja vetrarfóðraða 
kind. Þá hefur skýrsluhald fjárræktarfélaganna eflst umtalsvert síðari ár. 
 
Tafla 4.4.3 Heildarfjöldi vetrarfóðraðra kinda, magn innvegins kindakjöts í afurðastöð og 
meðalafurðir kindakjöts á á, 1986-2004 og 1998-2004 

  

1986 

 

1998 

 

2004 
Mismunur 

1986-2004 (%) 
Mismunur 

1998-2004 (%) 

Heildarfjöldi vetrarfóðraðra kinda 675.515 490.002 455.398 -32,6 -7,1 

Innvegið kindakjöt í afurðastöð, tonn 12.861 8.176 8.644 -32,8 5,7 

Meðalafurðir innvegins kindakjöts á á, kg 23,4 21,4 23,7 1,3 10,7 

 
Á mynd 4.4.2 má sjá yfirlit yfir heildarkjötsölu allra kjöttegunda á innanlandsmarkaði 
á tímabilinu 1989-2004. Aukin heildarkjötsala á landinu skilaði sér ekki í hlutfallslega  
 
Mynd 4.4.2  Heildarkjötsala innanlands (allar kjöttegundir) í tonnum á ári 1989-2004 

42 Aðgerðin stuðlaði að búskaparlokum greiðslumarkshafa sem voru að meðaltali með um 130 ærgilda 
greiðslumark hver. 

aukinni sölu kindakjöts sem dróst saman að meðaltali um 1% á ári á þessu tímabili. 
Meginnskýringin er aukið framboð á svína- og alifuglakjöti. Frá sjónarhorni flestra 
neytenda eru alifugla- og svínakjöt staðkvæmdarvörur (e. substitute) kindakjöts. 
 
Kinda- og hrossakjöt eru einu kjöttegundirnar sem fluttar eru út í einhverju magni og 
einu kjöttegundirnar þar sem talsverður munur er á framleiðslu og sölu innanlands. Á 
mynd 4.4.3 er sýnd skipting sölu kindakjöts innanlands og til útflutnings 1989-2004. 
Meðalútflutningur kindakjöts á ári síðustu 15 ár hefur verið um 17,3%. Mestur var 
útflutningurinn á árinu 1996 eða um 30% og minnstur á árinu 1992 eða um 12,5%.  
 
Mynd 4.4.3 Heildarsala kindakjöts innanlands og erlendis á ári 1989-2004 (tonn) 

 
 
Hér á landi greinist marktæk fylgni á milli breytinga á vergri landsframleiðslu og 
heildarkjötneyslu á íbúa. Samband þessara tveggja þátta var skoðað af 
skýrsluhöfundum fyrir tímabilið 1989-2004 og reyndist fylgnistuðullinn vera hár, eða 
65%. Þetta er ekki ólíkleg niðurstaða þar sem samfara auknum hagvexti fylgjast að 
auknar ráðstöfunartekjur sem virðast hafa áhrif til aukinnar kjötneyslu. Að sama skapi 
er líklegt að heildarkjötneysla á íbúa dragist saman á ný ef hagvöxtur minnkar. 
 
Umræður 
Umfjöllunin í þessum kafla veitir innsýn í sauðfjárræktina út frá þróun fjölda búfjár, 
búa, framleiðslunnar og sölu afurðanna á tímabilinu 1998-2004 með samanburði við 
tímabilið 1986-2004. Markmiðið er að sýna þessa mikilvægu þætti í samhengi þegar 
metinn er ávinningur þess að útrýma riðu- og garnaveiki í sauðfé. Líkt og fram kemur 
í ofangreindri umfjöllun fer fjölda sauðfjár fækkandi á landinu, ár frá ári, og nemur 
fækkunin um 1% á ári hvort heldur litið er til tímabilisins 1986-2004 eða tímabilsins 
1998-2004. Sérhæfðum sauðfjárbúum hefur einni fækkað á báðum þessum tímabilum, 
annars vegar um 44,8% og hins vegar um 13,2%. Þannig hefur hægt á fækkun búanna 
á síðara tímabilinu. Þrátt fyrir fækkun sauðfjár og fækkn sérhæfða búa, hefur innlegg í 
afurðastöð aukist töluvert (10,7%) á síðara tímabilinu sem ber vott um aukna 
afurðasemi. Hvað framleiðslu og sölu kindakjöts áhrærir, hefur markaðsstaða þess á 
innanlandsmarkaði batnað nokkuð á ný eftir harða samkeppni við svína- og 
alifuglakjöt, einkum á fyrri hluta tímabilisins 1998-2004. 

4.5 Fjöldi riðutilvika 
 
Á tímabilinu 1986-2004 voru alls skornar niður 872 sauðfjárhjarðir hér á landi vegna 
riðuveiki. Þar af var 257 hjörðum fargað vegna riðu og 615 hjörðum vegna áhættu. Á 
mynd 4.5.1 má sjá fjölda riðu- og áhættuhjarða sem skornar voru niður á ári á 
tímabilinu. Alls er áætlað að um 182.000 kindum43 hafi verið fargað vegna 
aðgerðanna á þessu 19 ára tímabili. 

 
Mynd 4.5.1 Fjöldi fargaðra riðu- og áhættuhjarða á ári á tímabilinu 1986-2004  

Á tímabilinu 1998-2004 var fargað 103 sauðfjárhjörðum vegna riðuveiki (sbr. 
myndina hér að ofan). Af þessum hjörðum var 25 fargað vegna riðuveiki og 78 vegna 
áhættu, sbr. töflu 4.5.1. Margfeldisstuðullinn fyrir skornar áhættuhjarðir er 3,12 af 
skornum riðuhjörðum. Alls er áætlað að 13.882 kindur hafi verið skornar vegna 
aðgerðanna á tímabilinu 1998-2004.44 

 
Tafla 4.5.1 Fjöldi fargaðra riðu- og áhættuhjarða á ári á tímabilinu 1998-2004 ásamt 
áætluðum fjölda fargaðra kinda 

 1998 1999 2000 2001 2002 2003 2004 Samtals 

Fjöldi fargaðra riðuhjarða  5 2 2 1 2 5 8 25 

Fjöldi fargaðra áhættuhjarða 12 5 5 1 0 29 26 78 

Fjöldi fargaðra hjarða alls 17 7 7 2 2 34 34 103 

Fjöldi fargaðra kinda 3.740 1.548 1.548 440 224 2.876 3.506 13.882 

 
 

                                                            
43 Heimild: Sigurður Sigurðarson. „Hvað koma upp mörg riðutilfelli á ári á Íslandi? Heimasíða 
yfirdýralæknisembættisins. Í greininni er gefið upp að alls hafi verið skornar 800 hjarðir sauðfjár á tímabilinu 
1986-2000 og að fjöldi skorinna kinda hafi verið um 175.000. Samkvæmt því hafa 218,75 kindur verið í hverri 
hjörð. Hér er þessi tala hækkuð upp í 220 til að einfalda útreikninga. Þær upplýsingar eru jafnframt notaðar fyrir 
árið 2001. Fyrir árin 2002-2004 er notast við upplýsingar í Ársskýrslu yfirdýralæknaembættisins 2004 um förgun 
sauðfjárhjarða, bls. 16. 
44 Þær áhættuhjarðir sem fargað er árin 2003 og 2004 eru tiltölulega margar og smáar, þ.e. að meðaltali 64 kindur í 
hjörð fyrra árið og 82 kindur í hjörð síðara árið. Engin áhættuhjörð var skorin á árinu 2002. 

Á mynd 4.5.2 má sjá yfirlit yfir fjölda sauðfjár sem skorið var niður í riðu- og 
áhættuhjörðum á ári 1986-2004. Stöplarnir á myndinni sýna fjölda sauðfjár sem 
fargað var vegna riðu og línan sýnir fjölda sauðfjár sem fargað var vegna áhættu. 
 
Mynd 4.5.2  Fjöldi sauðfjár sem fargað var á ári vegna riðu 1986-2004 og fjöldi sauðfjár sem 
fargað var í áhættuhjörðum á sama tímabili 

0

5.000

10.000

15.000

20.000

25.000

1986 1987 1988 1989 1990 1991 1992 1993 1994 1995 1996 1997 1998 1999 2000 2001 2002 2003 2004

Fjöldi f jár í riðuhjörðum

Fjöldi f jár í áhættuhjörðum

 

 
Það sem einkennir myndina eru þrjú niðurskurðartímabil á riðusýktum hjörðum á 
tímabilinu 1986-2004 sem afmarkast af lægðum áranna 1992 og 2001. Flest fé var 
skorið niður á fyrsta tímabilinu, færra á því næsta og fæst á því síðasta.45 Þó er í raun 
aðeins um eitt tímabil að ræða sem hefur upphaf og endi (þ.e. 1992-2001). Myndin 
ber með sér, að riðuhjörðum (og áhættuhjörðum) sem skornar voru á tímabilinu 1986-
2004 fækkar umtalsvert á þessum 19 árum sem er vísbending um árangur í baráttu við 
sjúkdóminn. 
 

                                                            
45 Ekki er ólíklegt að niðurskurðurinn á 1. og 2. ári hertra aðgerða til útrýmingar sjúkdómsins sem var á 44 bæjum 
annars vegar og 45 bæjum hins vegar, sé að verulegu leyti til kominn vegna uppsöfnunaráhrifa þar sem í ársbyrjun 
1986 var ákveðið að “…freista þess að útrýma veikinni úr landinu í áföngum með niðurskurði á öllum bæjum þar 
sem veikin hafði fundist eftir 1982 og síðan farga öllu fé jafnóðum á bæjum þar sem veikin yrði staðfest” (Embætti 
yfirdýralæknis; Ársskýrsla 2000; bls. 24). 

4.6 Fjöldi garnaveikitilvika 
 
Á tímabilinu 1998-2004 var einstökum kindum lógað á alls 71 bújörð vegna 
garnaveiki í sauðfé. Á mynd 4.6.1 má sjá að veikin kom upp á flestum jörðum á árinu 
1998, eða 17 og fæstum jörðum árið 2000, eða 5. Ekki liggja fyrir nákvæmar 
upplýsingar um fjölda kinda sem fargað var, en áætlað er að alls hafi verið fargað á 
tímabilinu 183 kindum vegna sjúkdómsins. Á bújörðum þar sem upp kemur 
garnaveiki getur verið um að ræða eina eða fleiri kindur sem eru sýktar og lógað, en 
ekki er allri hjörðinni fargað líkt og gert er á jörðum þar sem riðuveiki kemur upp. 
Algengt er að garnaveiki í sauðfé komi upp oftar en einu sinni á sömu bújörð. 
Samkvæmt upplýsingum sem fram koma í ársskýrslu embættis yfirdýralæknis fyrir 
árið 2004  kom garnaveiki til dæmis upp í fyrsta sinn (í a.m.k. síðustu 10 ár) á 3 
bújörðum af 7 sem þýðir, að veikin kom þar með upp í annað skiptið eða oftar á 
fjórum jörðum. Í engu tilviki fannst garnaveiki þó á nýju landssvæði á árinu 2004. 
 
Mynd 4.6.1 Fjöldi bújarða þar sem einstökum kindum var fargað vegna garnaveiki 1998-2004 

Heimild: Sigurður Sigurðarson. Apríl 2006. 

5.0  Hagfræðilegt mat 
 
 

5.1 Greining á kostnaði vegna riðuveiki 
 
Kostnaður ríkissjóðs við varnaraðgerðir, fyrirbyggjandi aðgerðir og bætur vegna 
riðuveiki í sauðfé á tímabilinu 1998-2004 nam alls 667,5 milljónum króna eða að 
meðaltali 95,3 milljónum króna á ári á verðlagi ársins 2005, sbr. töflu 5.1.1. Í töflunni 
kemur fram að þrír stærstu kostnaðarliðirnir eru samanlagt með tæplega 80% 
heildarkostnaðar, þ.e. kostnaður vegna bótagreiðslna (36,1%), viðhalds varnargirðinga 
(24,6%) og rannsóknadeildar dýrasjúkdóma (18,2%).46 
 
Tafla 5.1.1 Kostnaður ríkissjóðs vegna riðu á ári 1998-2004, skipt á kostnaðarliði (í þús. 
króna á verðlagi ársins 2005) 

  

1998 

 

1999 

 

2000 

 

2001 

 

2002 

 

2003 

 

2004 

 

Samtals 
Meðaltal 
(á ári) 

Hlutf. af kostn. í yfirstjórn 2.512 3.814 5.144 6.669 5.417 5.498 6.200 35.254 5.036 

Kostn. héraðsdýralækna 4.754 4.854 4.899 4.303 4.843 5.015 5.057 33.725 4.818 

Ranns.d. dýrasjúkdóma 18.138 16.840 16.404 18.825 14.343 17.720 19.291 121.561 17.366 

Viðhald varnargirðinga 23.118 19.054 23.343 27.360 19.653 22.148 29.550 164.226 23.461 

Sýnataka vegna riðu  902 938 1.234 1.111 1.113 1.253 1.329 7.880 1.126 

Kostn. v/bótagreiðslna 54.200 54.845 38.987 5.976 19.190 22.337 45.366 240.901 34.414 

Kostn. v/förgunar o. annar k. 0 1.802 5.272 3.218 22.480 16.431 14.671 63.874 9.125 

Alls 103.624 102.148 95.284 67.462 87.039 90.402 121.463 667.422 95.346 

 
Frávik á milli ára koma einkum fram í kostnaði vegna bótagreiðslna (og förgunar og 
annars kostnaðar) og kostnaðar vegna viðhalds varnargirðinga. Á mynd 5.1.1 kemur 
skiptingin glöggt fram fyrir hvert ár á tímabilinu. 
 
Mynd 5.1.1 Skipting kostnaðar ríkissjóðs við varnaraðgerðir, fyrirbyggjandi aðgerðir og 
bætur vegna riðuveiki í sauðfé á tímabilinu 1998-2004 (í þús. króna á verðlagi ársins 2005) 

 
                                                            
46 Til skýringar: Valin var sú leið að skipta upp heildarkostnaði vegna riðu- og garnaveikivarna í 
hlutfallinu 80/20 á riðuvarnir annarsvegar, og garnaveikivarnir hins vegar. Tekið skal fram að færa má 
rök fyrir því sjónarmiði að ekki beri að skipta heildarkostnaðinum upp, þar sem hann félli að 
langstærstum hluta til óbreyttur jafnvel þótt t.d. garnaveikivarnir yrðu lagðar af. 

Á mynd 5.1.2 er sýnd hlutfallsleg skipting kostnaðarliða ríkissjóðs vegna riðu á ári að 
meðaltali á tímabilinu 1998-2004. 

 
Mynd 5.1.2  Hlutfallsleg skipting kostnaðar ríkissjóðs vegna riðuveiki; meðaltal 1998-2004  

Í töflu 5.1.2 er heildarkostnaði skipt í fastan kostnað og breytilegan. Skipting er nokkuð 
jöfn, þ.e. fastur kostnaður er að meðaltali 54,3% á ári á tímabilinu og breytilegur 
kostnaður 45,7%. Frávik í föstum kostnaði á milli ára koma einkum til vegna viðhalds 
varnargirðinga og rannsóknadeildar dýrasjúkdóma. Frávik í breytilegum kostnaði á milli 
ára eru vegna mismunandi fjölda riðu- og áhættuhjarða.  

 
Tafla 5.1.2  Kostnaður ríkissjóðs vegna riðu á ári 1998-2004, skipt í fastan og breytilegan 
kostnað (í þús. króna á verðlagi ársins 2005) 

  

1998 

 

1999 

 

2000 

 

2001 

 

2002 

 

2003 

 

2004 

 

Samtals 
Meðaltal 
(á ári) 

Fastur kostnaður 49.424 45.501 51.025 58.268 45.369 51.634 61.426 362.646 51.807 

Breytilegur kostnaður 54.200 56.647 44.259 9.194 41.670 38.768 60.037 304.775 43.539 

Alls 103.624 102.148 95.284 67.462 87.039 90.402 121.463 667.422 95.346 

5.2 Greining á kostnaði vegna garnaveiki 
 
Kostnaður ríkissjóðs við varnaraðgerðir og fyrirbyggjandi aðgerðir vegna útrýmingar 
garnaveiki í sauðfé á tímabilinu 1998-2004 nam alls 90 milljónum króna eða að 
meðaltali 13 milljónum króna á ári á verðlagi ársins 2005, sbr. töflu 5.2.1. Í töflunni 
kemur fram að tveir stærstu kostnaðarliðirnir eru samanlagt með tæplega 80% 
heildarkostnaðar, þ.e. kostnaður vegna viðhalds varnargirðinga (45,5%) og kostnaður 
vegna rannsóknadeildar dýrasjúkdóma (33,7%). 

 
Tafla 5.2.1  Skipting kostnaðar ríkissjóðs vegna varnaraðgerða vegna garnaveiki 1998-2004 
(í þús. króna á verðlagi ársins 2005) 

  
1998 

 
1999 

 
2000 

 
2001 

 
2002 

 
2003 

 
2004 

 
Samtals 

Meðaltal 
(á ári) 

Hlutfall af kostn. við yfirstjórn 628 953 1.286 1.667 1.354 1.374 1.550 8.812 1.259 

Kostnaður héraðsdýralækna 1.188 1.214 1.225 1.076 1.211 1.253 1.264 8.431 1.204 

Rannsóknad. dýrasjúkdóma 4.534 4.210 4.101 4.706 3.586 4.430 4.823 30.390 4.341 

Viðhald girðinga 5.780 4.764 5.836 6.840 4.913 5.537 7.388 41.058 5.866 

Sýnataka vegna garnaveiki 180 188 247 222 223 251 266 1.577 225 

Alls 12.310 11.329 12.695 14.511 11.287 12.845 15.291 90.268 12.895 

 
Frávik á milli ára koma einkum fram í kostnaði vegna viðhalds varnargirðinga og 
kostnaði vegna rannsóknadeildar dýrasjúkdóma. Á mynd 5.2.1 kemur skiptingin 
glöggt fram fyrir hvert ár á tímabilinu. 

 
Mynd 5.2.1 Skipting kostnaðar ríkissjóðs við varnaraðgerðir og fyrirbyggjandi aðgerðir 
vegna garnaveiki í sauðfé á tímabilinu 1998-2004 (í þús. króna á verðlagi ársins 2005) 

5.3 Greining á riðutilvikum 
 
Í töflu 5.3.1 má sjá upplýsingar um fjölda riðu- og áhættuhjarða sauðfjár eftir árum á 
tímabilinu 1986-2004.47 Þá er sýndur fjöldi hjarða á bújörðum sem hófu búskap á ný 
eftir fjárskipti, en að meðaltali hætta um 40% bænda búskap með sauðfé eftir 
niðurskurð vegna riðu. Í síðustu tveimur dálkunum er fjöldi hjarða eftir árum þar sem 
riða hefur komið upp í 2. skiptið (5% tilvika) og 3. og 4. skiptið (1,5% tilvika).  
 
Á tímabilinu var fargað fé vegna riðu á alls 872 bújörðum. Þar af var fjárbúskapur 
tekinn upp á ný á 523 jörðum (60%). Á um 80% af þeim jörðum hefur fé af nýjum 
bústofni verið haldið í um áratug án riðu. Hins vegar hefur veikin aftur komið upp á 
um 5% jarðanna (26 riðutilvik) og í 3. og 4. sinn á um 1,5% jarðanna (8 riðutilvik), en 
riða getur komið upp á bújörð á ný í allt að tvo áratugi eftir fjárskipti. 
 
Tafla 5.3.1 Upplýsingar um fjölda riðu- og áhættuhjarða eftir árum 1986-2004 ásamt 
upplýsingum um fjölda hjarða þar sem veikin kemur upp í 2. og 3. og 4. skipti  

 
 
 

Ár 

 

Fjöldi 
riðu- 
hjarða 

 

Fjöldi 
áhættu- 
hjarða 

Fjöldi 
riðu- og 

áhættuhjarða 
samtals 

Fjöldi 
hjarða eftir 
fjárskipti 
(60%) 

 

Fjöldi hjarða 
með riðu eftir 
fjárskipti (5%) 

Fjöldi hjarða 
með riðu 
í 3. og 4.  

skipti (1,5%) 

1986   44 102 146 88 4,40 1,32 

1987   45 104 149 89 4,45 1,34 

1988   38 88 126 76 3,80 1,14 

1989   28 65 93 56 2,80 0,84 

1990   18 42 60 36 1,80 0,54 

1991    8 18 26 16 0,80 0,24 

1992    2   5   7   4 0,20 0,06 

1993   11 25 36 22 1,10 0,33 

1994   11 25 36 22 1,10 0,33 

1995   12 28 40 24 1,20 0,36 

1996     8 19 27 16 0,80 0,24 

1997     7 16 23 14 0,70 0,21 

1998     5 12 17 10 0,50 0,15 

1999     2   5   7   4 0,20 0,06 

2000     2   5   7   4 0,20 0,06 

2001     1   1   2   1 0,05 0,02 

2002     2   0   2   1 0,05 0,02 

2003     5 29 34 20 1,00 0,30 

2004     8 26 34 20 1,00 0,30 

    Alls 257 615 872 523 26,15 7,86 

                                                            
47 Heimildir: Förgun riðuhjarða 1986-2001: Um faraldsfræði riðu og nýjar aðferðir í baráttu gegn henni. 
Guðmundur Georgsson, Tilraunastöð Háskóla Íslands í meinafræði. Freyr, nóvember 2004, bls. 14-19. Förgun 
riðuhjarða 2002-2005: Sigurður Sigðurðarson dýralæknir sauðfjársjúkdóma, símbréf í janúar 2006. Förgun 
áhættuhjarða 1986-2000: Ársskýrsla embættis yfirdýralæknis 2000, bls. 24 (grunnforsendur) ásamt áætlun 
skýrsluhöfunda samkvæmt eftirfarandi útreikningi: Alls 800 hjarðir sem fargað var á tímabilinu 1986-2000 að 
frádregnum 241 riðuhjörð gefur niðurstöðuna 559 áhættuhjarðir fyrir tímabilið. Riðuhjörðum er deilt upp í fjölda 
áhættuhjarða sem gefur margfeldisstuðulinn 2,3195, þ.e. 2,32 áhættuhjarðir fyrir hverja fargaða riðuhjörð. Förgun 
áhættuhjarða 1999-2001: Sverrir Sverrisson; símtal í febrúar 2006. Förgun áhættuhjarða 2000-2004: Ársskýrsla 
embættis yfirdýralæknis 2004, bls. 16. 

5.4 Greining á fjárhagslegum hagsmunum 
 
Líkt og rætt er í 4. kafla eru margir aðilar sem hagsmuna eiga að gæta að aðgerðir 
gegn riðu skili árangri. Hér á eftir eru taldir þeir helstu og fjallað um þær fjárhæðir 
sem um ræðir. Fjárhæðir eru á verðlagi ársins 2005 nema annars sé getið. 
 
Ríkissjóður 
Stuðningur ríkisins við sauðfjárræktina á árinu 2004 nam tæpum 3 milljörðum króna. 
Frá sjónarhóli stjórnvalda er meginatriðið að fjárstuðningur við framleiðendur nái 
markmiði sínu hvað varðar opinbera stefnumótun í atvinnuveginum (þ.e. 
landbúnaðarstefnuna). Þar koma til atriði eins og nýting innlendra aðfanga og 
auðlinda; að atvinnuöryggi raskist ekki og þar með mikilvægir þættir 
byggðastefnunnar, auk fæðuöryggis þjóðarinnar og faglegs þáttar er varðar 
eftirlitsaðila. Loks skiptir stuðningurinn hagkerfið máli vegna verðmætasköpunar 
greinarinnar, þ.m.t. vegna skatttekna af sölu afurðanna en áætlað er að 
virðisaukaskattur hafi numið um 1 milljarði króna á árinu 2004. 
 
Framleiðendur 
Sauðfjárræktin er mjög háð fjárstuðningi ríkisins. Stuðningurinn á árinu 2004 nam 
65,5% af verðmætasköpun í greininni. Mikið er í húfi fyrir bændur að áfram takist vel 
til í baráttunni við veikina vegna jákvæðrar ímyndar afurðanna og ekki síður í ljósi 
þess að fleiri útflutningsmarkaðir kynnu að opnast við útrýmingu veikinnar. 
Útflutningsmarkaðirnir eru mikilvægir og nam andvirði útflutnings afurðastöðva (sem 
að stærstum hluta eru í eigu bænda) um hálfum milljarði króna á árinu 2004. Þó er 
ekki hvað síst mikilvægt fyrir sauðfjárbændur og fjölskyldur þeirra að af greininni 
verði létt þeim þungbæru aðgerðum sem niðurskurður bústofns vegna riðu er, þegar 
ævistarfið er þurrkað út nánast í einu vetfangi. Á tímabilinu 1986-2004 hættu um 350 
bændur búskap með sauðfé eftir niðurskurð á hjörðum þeirra vegna riðu.  
 
Verslunin og neytendur 
Áætlað er, að velta verslunarinnar á árinu 2004 vegna afurða sauðfjárræktarinnar (að 
meðtöldu andvirði unninna kjötvara) hafi verið á bilinu 7-8 milljarðar króna með 
virðisaukaskatti. Mikilvægt er að aðgerðir gegn riðu skili árangri, því ella yrði 
markaðssetning kindakjöts erfið, auk þess sem staðkvæmdarvörur uppfylla ekki þarfir 
nema hluta kjötneytenda. Þá yrði erfitt um innflutning kindakjöts til að koma til móts 
við neytendur, m.a. vegna þeirrar markaðsverndar sem afurðirnar njóta hérlendis. Í 
augum neytenda sem borða kindakjöt er gott heilbrigðisástand sauðfjárstofnsins 
undirstaða gæða. Verð afurðanna er einnig mikilvægur þáttur og hefur stuðningur 
ríkissjóðs við framleiðsluna afgerandi áhrif til styrkingar á markaðsstöðu kindakjöts 
gagnvart öðrum kjöttegundum. 

5.5 Hagfræðilegt mat – varnir gegn riðu aflagðar 
 
Inngangur 
Stjórnvöld geta í raun hvenær sem er tekið ákvörðun um að hætta að verja fé úr 
ríkissjóði til varnaraðgerða, fyrirbyggjandi aðgerða og greiðslu bóta vegna riðuveiki í 
sauðfé. Verði slík ákvörðun tekin væri framkvæmanlegt að fella niður fjárveitingar til 
aðgerðanna með skipulagsbreytingum. Meginrök fyrir slíkri ákvörðun gætu verið að 
það góður árangur hafi náðst í baráttu gegn veikinni á undanförnum tveimur áratugum 
að það svaraði ekki lengur kostnaði að verja fé úr ríkissjóði til að ljúka verkefninu 
með útrýmingu sjúkdómsins. Því til stuðnings má nefna að fjöldi kinda, sem árlega 
var fargað á tímabilinu 1998-2004 vegna riðu, var innan við 1% af heildarfjölda 
vetrarfóðraðra kinda. Slík rök kynnu að vera ásættanleg fyrir hagsmunaaðila. 
 
Nauðsynlegt væri að undirbúa framkvæmd slíkrar ákvöðunar vandlega og kynna með 
góðum fyrirvara (m.a. nauðsynlegar lagabreytingar). Skýrsluhöfundar fengu álit 
sérfræðings í almannatengslum48 á því hvernig standa mætti að slíkri aðgerð til þess 
að vinna hugmyndinni fylgi. Að hans mati, þarf að gera ráð fyrir a.m.k. tveimur árum 
til undirbúnings þar sem byrjað er á að kynna öllum aðilum málsins hugmyndina og 
kosti hennar. Mikilvægt er að skýrt komi fram, að ekki væri um að ræða tímabundnar 
aðgerðir, heldur viðvarandi stefnubreytingu sem væri stjórnvöldum, framleiðendum 
og öðrum hagsmunaaðilum til hagsbóta til framtíðar. 
 
Almenningsálitið 
Veigamikil rök gegn því að leggja niður núverandi aðgerðir eru m.a., að hætta er á að 
jákvæð ímynd afurðanna um hreinleika og gæði yrði fyrir skakkaföllum þegar 
almenningi yrði ljóst að riðuvarnir hafi verið lagðar af. Líklegt er í framhaldi, að 
vangaveltur og umræða færu af stað, þess efnis, að í boði væri hugsanlega kjöt af 
riðusýktum dýrum í matvöruverslunum. Umfjöllun í fjölmiðum um matvæli, sem 
kynnu að vera skaðleg mönnum er líkleg til að hafa slæm áhrif á markaðsstöðu 
kindakjöts – jafnvel þótt engin vísindaleg rök lægu fyrir. Kemur þar einkum til hættan 
á að almenningur rugli saman kúariðu og sauðfjárriðu. Fyrirliggjandi er, að neysla á 
smituðu kjötmeti úr nautgripum sem sýktir eru af kúariðu, geti leitt til “Creutzfeldt-
Jakobs disease sem veldur hraðvaxandi heilabilun eftir að einkenni koma fram og 
leiðir til dauða innan sex mánaða.”49 Jafnvel þótt engin bein tengsl hafi fundist á milli 
kúariðu og (sauðfjár-) riðu, sýna fjölmörg dæmi að umtalið eitt getur verið skaðlegt 
eftirspurn á markaði. Þá er ekki ólíklegt að inn í slíka umræðu blandaðist umfjöllun 
um annan sauðfjársjúkdóm, þ.e. garnaveikina. Einkum tilgátan um að garnaveiki í 
jórturdýrum geti valdið “Crohn disease” í mönnum, en sjúkdómurinn leggst á innyfli 
manna á líkan hátt og í sauðfé og nautgripum. 
 
Ímynd afurðanna 
Það er vel þekkt í viðskiptum að bæði er tímafrekt og kostnaðarsamt að vinna upp tjón 
vegna tapaðrar markaðsstöðu. Markaðsrannsóknir sýna, að kostnaður við að 
endurheimta tapaða viðskiptavini (sem og öflun nýrra) er margfaldur sá kostnaður 
sem þarf til að viðhalda viðskiptum.50 Í þessu sambandi skiptir ímynd vörunnar 
                                                            
48 Steinar Þór Sveinsson, sjálfstætt starfandi sérfræðingur í almannatengslum, viðtal 14. mars 2006. 
49 Heimild: www.landlaeknir.is. 
50 Principles of Marketing. Kotler, Philip; Armstrong, Gary. (2004). 

(afurðanna) miklu. Samkvæmt kenningum markaðsfræðinnar er ímynd, sem vara 
hefur, það álit sem viðskiptavinurinn hefur til að byggja á og breyta kauphegðan 
samkvæmt. Þótt ímynd vöru sé ekki áþreifanleg gæði, á hún verulegan þátt í 
verðmyndun og markaðshlutdeild hennar. Hvað varðar afurðir sauðfjárræktarinnar má 
fullyrða, að árangur stjórnvalda og hagsmunaaðila í baráttunni við sauðfjársjúkdóma 
hafi bæði verndað og staðið vörð um jákvæða ímynd landbúnaðarafurða hér á landi.  
 
Kostnaðarmat 
Rannsóknir í Bretlandi, Bandaríkjunum og Japan um efnahagsleg áhrif kúariðu á 
markaðsstöðu nautgripakjöts á innanlandsmarkaði51 vitna um 18-40% söluskerðingu á 
1-4 ára tímabili frá því veikin uppgötvaðist. Þegar þær niðurstöður eru yfirfærðar og 
leiðréttar miðað við markað fyrir kindakjöt hér á landi, veita þær vísbendingu um að 
afleiðingin af neikvæðri fjölmiðla- og þjóðfélagsumræðu um kjöt af riðusýktum 
skepnum gæti orðið 18-22% skerðing á seldu magni kindakjöts um 1-2 ára skeið52, 
auk þess sem líklegt er að verð á kindakjöti mundi lækka um 4-8% í 
matvöruverslunum. Að framan er ekki lagt mat á langtímaáhrif umræðunnar, þ.e. þann 
fjölda neytenda sem alfarið myndi hætta neyslu kindakjöts í þrjú ár eða lengur. 
Raunveruleg söluskerðing og hversu langan tíma það mundi taka fyrir markaðinn að 
jafna sig er þó háð því hve langvinn umræðan yrði og hversu fljótt tækist að kveða 
hana niður. Til að vinna upp slíkt tap þyrfti að verja aukalega andvirði 1-2 ára 
markaðskostnaðar, sem áætlað er að nemi 70-80 milljónum króna á ári.53 Markaðs- og 
almanntengslavinna myndi beinast að því að fullvissa almenning um gæði afurðanna, 
einkum með fræðslu um traustan framleiðsluferil sem komi í veg fyrir að kjöt af 
sýktum dýrum komist á markað. Öflugt, trúverðugt og traustvekjandi gæðaeftirlit með 
framleiðslunni eru forsenda þess, að kveða megi niður tortryggni neytenda. Ef slíkt er 
ekki til staðar yrði vinna sérfræðinga í markaðsmálum og almannatengslum, sem kalla 
þyrfti til, ómarkviss og árangur lítill.  
 
Hér á landi má skipta framleiðslu sauðfjárafurða u.þ.b. til helminga eftir því hvort 
afurðirnar eru framleiddar á landssvæðum þar sem riðuveiki hefur greinst síðastliðin 
20 ár eða ekki.54 Þessar upplýsingar hafa einar og sér markaðslega þýðingu, þar sem 
líklegt er að neytendur muni fremur vilja kaupa afurðir frá ósýktum svæðum en 
sýktum. Þá má benda á, að þegar ákvæði reglugerðar nr. 289/2005 um 

                                                            
51 Vísað er í skýrslur um rannsóknir á markaðsáhrifum kúariðu í Bretlandi, Bandaríkjunum og Japan sem eru í 
vörslu skýrsluhöfunda. Rannsóknirnar ná yfir tímabilið frá 1986 til apríl 2006. Niðurstöðurnar geta um 
söluskerðingu á innanlandsmarkaði í þessum löndum sem var á bilinu 18% til 40% (mest í Japan). Neikvæð áhrif 
kúariðu í þessum löndum á markaðsstöðu nautgripakjöts á innanlandsmarkaði varði frá rúmlega 1 ári upp í 4 ár. 
Langtímaáhrif kúariðu, þ.e. neytendur sem hætta neyslu nautgripakjös í 3 ár eða lengur, eru metin á bilinu frá 2,5% 
til 4,5% (mest á Bretlandseyjum).  
52 Áætlað er að endurheimta megi fyrra jafnvægi á kjötmarkaði innan 3-5 ára. 
53 Athugun skýrsluhöfunda á smásöluverðmæti sauðfjárafurða bendir til þess að heildarverðmæti afurðanna að 
meðtöldum unnum kjötvörum á innanlandsmarkaði hafi verið á bilinu 7-8 milljarðar króna á árinu 2004 með 
virðisaukaskatti á verðlagi ársins 2005. Áætlað er að sá markaðskostnaður sem verja þurfi að auki nemi um 1% af 
smásöluverðmæti eða á bilinu 70-80 milljónir króna á ári. Miðað er við sölu á 7,339 tonnum af kindakjöti á árinu 
2004. Heimild: Hagstofa Íslands og Markaðsráð kindakjöts. Mars 2006. 
54 Þessi skipting er fundin út á eftirfarandi hátt: Annars vegar, er lagður saman fjöldi vetrarfóðraðra kinda í 
varnarhólfum með riðu og hins vegar, fjöldi vetrarfóðraðra kinda í varnarhólfum sem eru laus  við riðu. Varnarhólf 
(sóttvarnarsvæði) er skilgreint sem riðusvæði, þar sem riðuveiki hefur greinst síðastliðin 20 ár. Svæðið getur verið 
allt sóttvarnarsvæðið eða hluti þess, þar sem skemmra er síðan riða hefur greinst, skv. nánari skilgreiningu yfirdýralæknis 
hverju sinni. 

einstaklingsmerkingar búfjár55 hafa að fullu tekið gildi56 á rekjanleiki afurðanna að 
vera tryggður. Það er því ekki ólíklegt að áðurnefnd 18-22% skerðing í heildarsölu 
kindakjöts á innanlandsmarkaði mundi, að stærstum hluta, lenda á bændum á 
bújörðum á riðusvæðum. Ef þær forsendur eru gefnar, að það tækist að selja erlendis 
það kindakjöt sem ekki seldist innanlands, er magnið 1.300-1.600 tonn (miðað við 
framleiðslu ársins 2004). Beint tekjutap viðkomandi bænda á ári (miðað við verð á 
útfluttu kindakjöti á árinu 2004) yrði á bilinu 115-140 milljónir króna á verðlagi ársins 
2005.57 
 
Með tilvísan til áðurnefndra erlendra rannsókna gæti lækkun verðs á kindakjöti numið 
4-8%. Samkvæmt því yrði beint tekjutap sauðfjárframleiðenda vegna lækkunar 
afurðastöðvaverðs á bilinu 60-120 milljónir króna.58 Megináhrifin eru markaðslegs 
eðlis, þ.e. þegar fjarar undan ríkjandi markaðsstöðu einnar vörutegundar sjá 
samkeppnisaðilar möguleika á aukinni markaðshlutdeild.59 Samkvæmt því er ekki 
ólílegt að framleiðendur svínakjöts og alifuglakjöts (staðkvæmdarvara) myndu sjá sér 
leik á borði og herja af aukinni hörku á matvælamarkaðinn. Slíkt myndi enn auka á 
erfiðleika kindakjötsframleiðenda sem þá þyrftu einnig að verja framleiðslu sína inn á 
við, þ.e. gagnvart framleiðslu annarra bænda. 
 
Bandarískar neytendakannanir60 sem gerðar voru í ársbyrjun 2004 eftir að kúariða 
hafði uppgötvast þar í landi, sýna að um 54% neytenda taldi að eitt kúariðutilvik sem 
uppgötvaðist hefði engin áhrif á kaup þeirra á nautgripakjöti. Um 32% sögðust hafa 
minnkað neysluna, 12% sögðust vera hættir neyslu nautgripakjöts og um 2% voru 
tilbúnir til þess að kaupa meira af nautgripakjöti væri þess að vænta að verðið 
lækkaði. Í einni könnun61 voru sömu neytendur jafnframt spurðir um viðbrögð ef 20 
kúariðutilvik myndu uppgötvast til viðbótar. Svör sömu viðmælenda tóku þá nokkrum  
breytingum, þ.e. 30% töldu það myndi hafa engin áhrif; 43% sögðust myndu minnka 
neysluna; 26% sögðust þá myndu hætta neyslu nautgripakjöts; og 1% sögðust myndu 
kaupa meira af nautgripakjöti væri þess að vænta að verð lækkaði. Hvað varðar 
viðbrögð í Evrópu má geta um viðbrögð breskra neytenda þegar kúariða kom upp á 
Breytlandseyjum 1996 en þá féll sala á nautgripakjöti nær samstundis um 40%.62 
 
Ljóst er, að ekki er raunhæft að yfirfæra viðbrögð neytenda í Bandaríkjunum við 
fréttum af kúariðu þar í landi á íslenskar aðstæður hvað áhrærir fréttir af riðu í sauðfé. 
Vandinn er, að ekki liggja fyrir kannanir hér á landi um afstöðu neytenda til 
kindakjötsafurða með tilliti til riðuveiki í sauðfé. Á hinn bóginn kunna upplýsingar 

                                                            
55 Markmið reglugerðar nr. 289/2005 um merkingar búfjár er að tryggja rekjanleika búfjárafurða frá upprunahjörð 
og/eða fæðingu viðkomandi dýrs til sölu afurða og skapa með því grundvöll að markvissu matvæla- og 
búfjáreftirliti, eftirliti með flutningum dýra, skráningu búfjársjúkdóma og meðhöndlun þeirra. 
56 Ákvæði reglugerðar nr. 289/2005 kveða m.a. á um að öll lömb fædd eftir 1. janúar 2006 skuli merkt. 
57 Einvörðungu er tekið tillit til afurðastöðvaverðs. 
58 Afurðastöðvaverð á árinu 2004 var að meðaltali 243,08 kr/kg vegna kindakjöts á innanlandsmarkað og að 
meðaltali 159,00 kr/kg vegna útflutnings.  
59 Principles of Marketing. Kotler, Philip; Armstrong, Gary. (2004). 
60 Vísað er í niðurstöður eftirfarandi viðhorfskannana: (1) CNN/USA Today/Gallup 2.-5.1.2004; (2) Wall Street 
Journal/Harris Poll 6.-8.1.2004; (3) Harvard University 7.-11.1.2004; (4) Rutgers University 15.-18.1.2004; og (5) 
BIGresearch 20.-23.1.2004. 
61 The Economic Impact of BSE on the U.S. Beef Industry: Product Value Losses, Regulatory Costs, and 
Consumer Reactions. Kansas State University. 2004. 
62 Agricultural Outlook/August 2001. 

sem þessar að gefa vísbendingu um viðbrögð neytenda við fréttum af riðuveiki í 
sauðfé (að nokkrum árum liðnum) þegar neytendur væru almennt orðnir meðvitaðir 
um að stjórnvöld hefðu lagt af varnir gegn riðu og ný tilvik kæmu upp. 
 
Niðurstaða 
Líkt og áður hefur komið fram, geta stjórnvöld í raun hvenær sem er tekið ákvörðun 
um að hætta að verja fé úr ríkissjóði til varnaraðgerða gegn riðu. Að mati sérfræðings 
í almannatengslum þyrftu stjórnvöld þó að gera ráð fyrir a.m.k. tveggja ára 
undirbúningstíma áður en slík ákvörðun kæmi til framkvæmda. Árlegur sparnaður 
ríkissjóðs yrði um 95 milljónir króna á núvirði.  
 
Líklegt er að slík ákvörðun myndi valda ójafnvægi í íslenskri sauðfjárrækt og þar með 
gera erfiðara en ella fyrir stjórnvöld að landbúnaðarstefnan nái markmiðum sínum 
hvað varðar búgreinina. Fjárveitingar úr ríkissjóði til sauðfjárræktar námu um 3 
milljörðum króna á árinu 2004 á núvirði. Markmið stjórnvalda með því að veita þessu 
fé til búgreinarinar eru margvísleg, m.a. nýting innlendra aðfanga og auðlinda; að 
atvinnuöryggi raskist ekki og þar með mikilvægir þættir byggðastefnunnar, auk 
fæðuöryggis þjóðarinnar og faglegs þáttar er varðar eftirlitsaðila. Fyrir greinina í heild 
er áframhaldandi stuðningur afar mikilvægur þar sem greiðslur úr ríkissjóði voru 2/3 
hluti verðmætasköpunar í sauðfjárræktinni á árinu 2004.63  
 
Í ofangreindri umföllun má sjá að aðgerðir stjórnvalda gegn riðu gefa vísbendingu um 
góðan árangur í baráttunni við að útrýma veikinni frá því reglur voru hertar á árinu 
1986. Nokkrum sinnum hafa tölurnar gefið til kynna að útrýming sjúkdómsins hafi 
verið í sjónmáli en þess á milli hefur sjúkdómurinn komið upp á ný. Fullyrða má, að 
aðgerðir stjórnvalda (með fulltingi framleiðenda) hafi bæði verndað og staðið vörð um 
jákvæða ímynd afurða sauðfjárræktarinnar. Í umfjölluninni hér að framan eru einnig 
færð rök fyrir því að ímynd afurðanna um hreinleika og gæði gætu orðið fyrir 
skakkaföllum þegar almenningi yrði ljóst að riðuvarnir á vegum stjórnvalda hefðu 
verið lagðar af. Afleiðingin af neikvæðri fjölmiðla- og þjóðfélagsumræðu um kjöt af 
riðusýktum skepnum á matvælamarkaði gæti orðið veruleg skerðing á seldu magni 
kindakjöts um 1-2 ára skeið. Með sértækum aðgerðum, þar sem dýralæknar og  
embættismenn nytu aðstoðar sérfræðinga í markaðsfræðum og almannatengslum, er 
áætlað að milda mætti markaðsskaðann verulega á öðru ári og að ná mætti jafnvægi á 
markaði á 3-5 árum. Áætlaður beinn kostnaður er talinn geta numið 245-340 
milljónum króna á 1. ári.64 Ef gert er ráð fyrir að til viðbótar komi 50% áætlaðs 
kostnaðar á 1. ári sem dreifðist jafnt niður 2. og 3. ár, gæti heildarkostnaður verið á 
bilinu 370-510 milljónir króna.  
 
Niðurstaða hagfræðilegs mats á hugsanlegri ákvörðun stjórnvalda á því að hætta að 
verja fé úr ríkissjóði til varnaraðgerða, fyrirbyggjandi aðgerða og greiðslu bóta vegna 
riðuveiki er, samkvæmt ofangreindum forsendum, að slík aðgerð yrði ekki 
kostnaðarlega hagkvæm til skemmri tíma litið og að óvíst væri um langtímaáhrif. 
 

                                                            
63 Verðmætasköpun á verðlagi til bænda á árinu 2004 samkvæmt uppgjöri búnaðargjalds. 
64 Fjárhæðin samanstendur af eftirfarandi liðum: (1) Áætlaður aukinn markaðskostnaður: 70-80 milljónir króna; (2) 
áætlað beint tekjutap bænda vegna samdráttar í sölu á innanlandsmarkaði: 115-140 milljónir króna; og (3) áætlað 
beint tekjutap sauðfjárframleiðenda vegna verðlækkunar á innanlandsmarkaði: 60-120 milljónir króna.  

5.6 Hagfræðilegt mat – Óbreyttar varnaraðgerðir gegn riðu 
 
Kostnaður 
Á tímabilinu 1998-2004 nam kostnaður ríkissjóðs við varnaraðgerðir, fyrirbyggjandi 
aðgerðir og bætur vegna riðu alls 667 milljónum króna á núvirði. Kostnaðurinn var 
minnstur á árinu 2001 (67 milljónir króna) og lægstur á árinu 2004 (121 milljón 
króna), eða að meðaltali 95 milljónir króna á ári á tímabilinu. 
 
Þrír stærstu kostnaðarliðirnir mynda tæplega 80% heildarkostnaðar, þ.e. bótagreiðslur 
(36%), varnargirðingar (25%) og rannsóknadeild dýrasjúkdóma (18%). Fastur 
kostnaður var að meðatali 54% heildarkostnaðar á tímabilinu og breytilegur kostnaður 
46%. Fasti kostnaðurinn óx úr 49 milljónum króna í 61 milljón króna á tímabilinu eða 
um 24%. Breytilegi kostnaðurinn, eðli sínu samkvæmt, sveiflaðist eftir fjölda riðu- og 
áhættuhjarða og var hlutfall hans eftir árum frá 13-55%. Fasti kostnaðurinn er summa 
hluta kostnaðar við yfirstjórn yfirdýralæknisembættisins, kostnaði héraðsdýralækna 
og kostnaði vegna rannsóknadeildar dýrasjúkdóma, og að fullu vegna viðhalds 
varnargirðinga og kostnaði við sýnatöku vegna riðu. Breytilegi kostnaðurinn skiptist í 
tvennt, þ.e. kostnað vegna bótagreiðslna (til bænda vegna niðurskurðar bústofns) og 
kostnað vegna förgunar og annan tilheyrandi kostnað. 
 
Reiknaður heildarkostnaður á sérhverja riðuhjörð á tímabilinu 1998-2004 nam að 
meðaltali 26,7 milljónum króna á núvirði. Þá er einvörðungu litið til fjölda fargaðra 
riðuhjarða og þær jafnframt látnar bera kostnað vegna fargaðra áhættuhjarða. Þegar 
fjölda riðu- og áhættuhjarða er deilt upp í heildarkostnað er kostnaðurinn að meðaltali 
6,5 milljónir króna á hverja hjörð á núvirði, sbr. töflu 5.6.1. 
 
Tafla 5.6.1 Yfirlit yfir fjölda fargaðra riðu- og áhættuhjarða 1986-1990, 1991-1997 og 1998-2004 

 

Tímabil 
Fjöldi ára 
í tímabili 

Fjöldi fargaðra 
riðuhjarða 

Fjöldi fargaðra 
áhættuhjarða 

Fjöldi fargaðra riðu- og 
áhættuhjarða samtals 

1986-1990   5 173 401 574 
1991-1997   7 59 136 195 
1998-2004   7 25 78 103 
 Alls 19 257 615 872 

 
Upplýsingarnar hér að framan gefa yfirlit yfir það fjármagn úr ríkissjóði sem nýtt var í 
baráttunni við riðu á tímabilinu 1998-2004. Í framhaldi þarf að svara þeirri spurningu 
hvaða árangri fjármagnið hafi skilað. Fyrir liggur, að fækkun riðutilvika bendir til 
þess að við höfum færst nær því takmarki að útrýma veikinni. Upplýsingar í töflu 
5.5.1 styðja þá vísbendingu. Í töflunni má sjá fjölda fargaðra riðu- og áhættuhjarða á 
tímabilinu 1998-2004 í samanburði við förgun á fyrri tímabilum, þ.e. 1991-1997 og 
1986-1990. Fram kemur, að förguðum riðu- og áhættuhjörðum fækkar umtalsvert á 
milli tímabila. Aukinn fjöldi riðutilvika á árunum 2003 og 2004 veldur þó vissum 
vonbrigðum (þ.e. 5 tilvik á árinu 2003 og 8 tilvik á árinu 2004) en upplýsingar um 
aðeins 2 riðutilvik á árinu 2005 auka á bjartsýni um að verkefnið sé á réttri leið að 
settu takmarki.  

Þá hafa fjárveitingar til verkefnisins tryggt mikilvægt jafnvægi og kyrrð kringum 
sauðfjárræktina gagnvart markaðssetningu afurðanna. Það er almennt á vitorði 
almennings að unnið er að útrýmingu riðu, bændur þekkja vel til verkefnisins og 
faglegar athugasemdir hafa ekki komið fram sem rýra það hvernig aðgerðum er 
stjórnað. Þá er viðurkennt að við mjög erfiðan sjúkdóm er að etja þar sem riða hefur 
komið upp á ný í sveitum sem hafa verið riðufríar í tæplega 10-20 ár.          
 
Niðurstaða 
Samkvæmt hagfræðilegri greiningu kemur ábati af aðgerðum stjórnvalda við 
útrýmingu á riðu fram á jákvæðan hátt í aukinni velferð fyrir samfélagið. Meginrök 
fyrir afskiptum stjórnvalda (og fyrir opinberum eftirlitsreglum almennt) eru að tryggja 
skilgreinda félagslega, efnahagslega og/eða þjóðhagslega hagsmuni. Átak til 
útrýmingar riðuveiki í sauðfé fellur vel að þessum meginrökum og er vísað til 
ítarlegrar umfjöllunar framar í skýrslunni, einkum í 4. kafla. 
 
Fræðilega séð, má gera ráð fyrir að í byrjun hafi aðgerðir í baráttunni við riðu haft 
tiltölulega mikinn ábata í för með sér. Ábatinn minnkar síðar eftir því sem nær dregur 
að útrýma veikinni. Þessu er í raun öfugt farið með kostnaðinn, sem er tiltölulega lítill 
í byrjun en vex síðar hlutfallslega. Kostnaður við að fækka t.d. fjölda riðutilvika úr 2 í 
1 tilvik (þegar útrýming veikinnar er í sjónmáli) getur þannig verið tiltölulega mikill, 
en ábataaukningin aftur á móti óveruleg. Hagfræðilegu jafnvægi á milli kostnaðar og 
ábata af því að fækka riðutilvikum er náð þegar jaðarkostnaðurinn við að fækka 
riðutilvikum er jafn jaðarábatanum, eða þar sem munurinn á kostnaði og ábata er 
hámarkaður.65 
 
Fyrir liggur, að gera þarf ráð fyrir vöktun (eftirliti) gagnvart riðuveiki í allt að 20 ár 
eftir að síðasta tilvik greinist.66 Samkvæmt því þarf að reikna með föstum árlegum 
eftirlitskostnaði stjórnvalda þau ár sem riða mun greinast í framtíðinni að viðbættum 
20 árum eftir að veikinni hefur verið útrýmt. Þessi kostnaður nemur 52 milljónum 
króna á ári á núvirði. Á hinn bóginn er breytilegi kostnaðurinn mun flóknari. Þar 
kemur til fjöldi breyta sem hver og ein getur haft mismunandi mikil áhrif. Tvær 
spurningar koma upp í því sambandi, þ.e. hvenær má búast við að riðu verði útrýmt 
og hvað má búast við mörgum riðu- og áhættuhjörðum á ári til þess tíma. Að sögn 
sérfræðinga sem leitað var til er afar flókið mál að svara þessum spurningum þar sem 
ekki liggja fyrir rannsóknir í þessum efnum. 
 
Í þágu verkefnisins var því sett upp einfalt líkan til þess að leita vísbendingar til að 
byggja á við útreikninga. Fyrirvari er settur um nákvæmni þar sem líkanið byggir 
tölfræðilega, einvörðungu á þekktum riðutilvikum en tekur ekkert tillit til líffræði-, 
faraldsfræðilegra eða annarra þátta. Þá gætu nýjar aðferðir í greiningu á riðuveiki svo 
og ýmsir fleiri þættir breytt niðurstöðum. Líkanið byggir á fylgni milli riðutilvika 
(milli ára) í 20 ár.67 Reiknuð var formúla fyrir línu sem segði til um líklegan fjölda 

                                                            
65 Til skýringar: (1) Jaðarkostnaður: Viðbótarkostnaður við aukinn árangur sem nemur einu riðutilviki (2) 
jaðarábati: Viðbótarábati við aukinn árangur sem nemur einu riðutilviki. 
66 Eftir þann tíma má, strangt til tekið, leggja eftirlitið niður (þ.e. fastan kostnað) með tilheyrandi sparnaði. Það 
sama á við um breytilega kostnaðinn sem hverfur með förgun síðustu riðuhjarðarinnar. 
67 Líkanið byggir á raunverulegum fjölda riðutilvika á tímabilinu 1986-2005 þar sem upplysingar eru fyrirliggjandi 
við gerð skýrslunnar um 2 riðuhjarðir (tilvik) á árinu 2005. 

tilvika út frá raunfjölda tilvika þess tíma. Formúlan er: Y = 35,911e-0,1525X. Um er að 
ræða veldisvaxtaformúlu með öfugum formerkjum, þ.e. formúlan skýrir minnkandi 
jaðarafrakstur þar sem fjöldi riðutilvika hefur farið fækkandi í veldishlutfalli milli ára.  
Fylgni reyndist vera 62%.68 Framreikningur til ársins 2021 gefur vísbendingu um  
stiglækkandi fjölda tilvika, en reiknuð tilvik árið 2021 eru 0,15 eða 0,21 þegar reiknað 
er með að óútskýrða sambandið (38%) komi inn af fullum þunga. Það hlutfall er mjög 
nærri núlli sem túlka má þannig að líkur á nýjum tilvikum eftir árið 2021 séu mjög 
litlar (með tilvísan til fyrrgreindra fyrirvara). 

 
Mynd 5.6.1 Fallritið byggir á fylgni á milli raunverulegra riðutilvika (á ári) 1986-2004 

 
 
  
Ákveðið var að skoða þrjú tímabil, fyrir 10 ár, 15 ár og 20. Þá voru settar upp 
mismunandi ávöxtunarkröfur, þ.e. á bilinu 0-5%69 samanber töflu 5.6.2. 
Ávöxtunarkrafa tekur mið af þeim kostnaði sem ríkissjóður fjármagnar sig með eða 
ávaxtar fjármuni sína, en núverandi markaðskrafa er um 4,3% fyrir verðtryggð 
skuldabréf með minnsta áhættu.70 Þar sem stýrivextir Seðlabanka Íslands71 eru í dag 
þeir hæstu í áratug var talið óhætt að gera ráð fyrir lægri meðalvöxtum næstu 15-50 
árin. Þrjú til fjögur prósent ávöxtunarkrafa væri því réttmæt að mati skýrsluhöfunda. 
Notast er við ∞ merkið ef endurgreiðslutími fer yfir 200 ár. Kostnaðarforsendur taka 
mið af sjö ára tímabilinu 1998-2004. 
                                                            
68 Skýringarhlutfall: Útskýrir hlutfall af breytileika. Skýringarhlutfall er táknað með R2. Það er jafnframt 
fylgnistuðull í öðru veldi (e. Coefficient of determination). Það skýrir hvernig hlutfall af dreifni (e. variance) 
tiltekinnar breytu getur útskýrt reiknað gildi annarrar breytu (hér tími og fjöldi riðutilvika). Skýringarhlutfallið er 
notað sem mælieining á nákvæmni (þ.e. sem byggir á þekktum upplýsingum úr fortíðinni) til þess að segja til um 
líklega útkomu í framtíðinni. Skýringarhlutfallið er gildi á milli 0 <  r 2 < 1  og sýnir línulegt samband á milli x og 
y breytna (þ.e. sýnir tölugildi sem eru næst bestunarlínu). Hér er það skýringarhlutfallið 0,62 sem gefur til kynna 
að 62% af dreifni y sé skýrð með línulegu sambandi á milli x og y. Nákvæmni framreiknaðrar niðurstöðu sem 
byggir á þekktum upplýsingum úr fortíðinni er því 62%. Það sem á vantar, eða 38% af dreifni breytanna, er hins 
vegar ekki skýrt með þessu sambandi og er spáin ónákvæm að því marki. 
69 Um er að ræða raunvexti. Ekki er tekið tillit til verðbólgu, þ.e. að reiknað er með að bæði kostnaður og tekjur 
hækki í takt við almennar verðhækkanir. 
70 Raunvextir af lánum Íbúðalánasjóðs 1.4.2006 eru 4,60% á lánum með uppgreiðsluþóknun og 4,85% á lánum án 
uppgreiðsluþóknunar. Ríkissjóður fjármagnar þessi lán með útboðum á almennum markaði og er markaðskrafan 
um 4,30% raunvextir. 
71 Miðað er við 11,5% stýrivexti Seðlabanka Íslands þann 5.4.2006. 

Tafla 5.6.2 Áætlaður endurgreiðslutími kostnaðar ríkissjóðs vegna útrýmingar á riðuveiki 

Ávöxtunarkrafa 0% 1% 2% 3% 4% 5% 

Riðu útrýmt á 10 árum 42 46   53 71   ∞  ∞ 

Riðu útrýmt á 15 árum 52 60   85 ∞  ∞  ∞ 

Riðu útrýmt á 20 árum 62 74 117 ∞  ∞  ∞ 

 
Ef miðað er við útrýmingu á riðu á 10 árum (engin tilvik greinast frá árinu 2016 en 
vöktun yrði viðhöfð til árisins 2036), mætti endurheimta það fjármagn72 á 71 ári sem 
varið yrði frá og með árinu 2006 til ársins 2036. Þá yrði hagnaður kominn af 
verkefninu á árunum 2080-2090.  
 
Ef miðað er við útrýmingu á 15 árum er óvíst um að verkefnið gæti skilað 
fjárhagslegum ávinningi með núverandi varnaraðgerðum miðað við ofangreindar 
forsendur. Á hinn bóginn, þegar kostnaðarforsendum er breytt samkvæmt meðaltali 
þekktra riðutilvika síðustu 19 ár (1986-2004) í stað þess að miða einvörðungu við 
síðustu 7 ár (1998-2004) má færa rök fyrir kostnaðarlækkunum. Miðað við þær 
forsendur, lengist sá tími sem það telst hagkvæmt að stefna að útrýmingu veikinnar. 
Með hliðsjón af því gætu 15 ár (eða skemur) verið sá tími sem hagkvæmt teldist að 
vinna að útrýmingu veikinnar. 
 
Niðurstaða hagfræðilegs mats á því hvort arðbært sé fyrir stjórnvöld að halda áfram 
varnaraðgerðum, fyrirbyggjandi aðgerðum og bótagreiðslum vegna riðuveiki er, 
samkvæmt ofangreindum forsendum, að slíkt verkefni sé kostnaðarlega hagkvæmt 
a.m.k. til 35 ára.73 Þá er miðað við útrýmingu á 15 árum og vöktun (eftirlit) gagnvart 
riðuveiki í allt að 20 ár eftir að síðasta tilvik greinist. Ábati af verkefninu skilar sér í 
aukinni velferð til samfélagsins, jafnvel þótt takmark um útrýmingu veikinnar náist 
eftir þann tíma sem það telst kostnaðarlega hagkvæmt. 
 
Til áréttingar er bent á þann fórnarkostnað og ójafnvægi sem yrði því samfara að 
hætta að verja fé til verkefnisins (sbr. umfjöllun í kafla 5.5). 
 
 
 
 
 
 
 

                                                            
72 Litið er á þann kostnað sem þegar er búið að verja til riðuvarna sem “afskrifaðan” kostnað (e. sunken cost) og er 
því ekki tekið tillit til hans sem gildrar breytu í ákvörðunarferlinu.  
73 Miðað er við 3% arðsemiskröfu og endurgreiðslutímann 70 ár. 

5.7 Hagfræðilegt mat – útrýming garnaveiki 
 
Á tímabilinu 1998-2004 nam kostnaður ríkissjóðs við varnaraðgerðir og útrýmingu 
garnaveiki alls um 90 milljónum króna á núvirði. Kostnaðurinn var minnstur á árinu 
2002 (11,3 milljónir króna) og hæstur á árinu 2004 (15,3 milljónir króna), eða að 
meðaltali tæpar 13 milljónir króna á ári á tímabilinu. Reiknaður heildarkostnaður 
ríkissjóðs á sérhverja bújörð þar sem garnaveiki var greind á tímabilinu 1998-2004 
nam að meðaltali tæplega 1,3 milljónum króna á núvirði.  
 
Stærstur hluti kostnaðar ríkissjóðs vegna garnaveiki (fyrir utan kostnað við 
varnargirðingar) felst í sýnatöku og rannsókn sýna, en rannsóknir til að ganga úr 
skugga um hvort “grunsamlegar” kindur eru sýktar af veikinni eru gerðar á kostnað 
ríkissjóðs. Í skýrslu embættis yfirdýralæknis fyrir árið 2004 er þess m.a. getið að hátt 
á 3. þúsund garnasýna hafi borist úr sauðfé til rannsóknar á garnaveikinni á því ári. 74  
Tjón af garnaveiki mun hafa verið gífurlegt áður en bólusetning varð skylda á sýktum 
landssvæðum árið 1966 en fram til þess tíma drápust allt að 40% fullorðinna kinda úr 
veikinni árlega.75 Samanborið við þær upplýsingar, hafa aðgerðir stjórnvalda í 
baráttunni við garnaveikina skilað framúrskarandi árangri miðað við niðurskurð vegna 
garnaveiki á 183 kindum á 71 bújörð á tímabilinu 1998-2004. Að meðaltali er um að 
ræða 18 kindur á 10 bújörðum á ári á þessu tímabili. 
 
Í hagfræðilegum skilningi skilur verulega á milli riðuveiki og garnaveiki í sauðfé, þar 
sem hægt er að bólusetja gegn garnaveikinni. Þetta viðhorf endurspeglast grannt í 
sjónarmiðum embættis yfirdýralæknis til sjúkdómsins, en embættið tilkynnti í 
ársskýrslu sinni fyrir árið 2002 að áætlað hafi verið að leggja til atlögu og útrýma 
garnaveiki á 10 ára tímabilinu 2003-2012. 
 
Niðurstaða hagfræðilegs mats á því hvort arðbært sé fyrir stjórnvöld að halda áfram 
varnaraðgerðum og útrýmingu á garnaveiki er, samkvæmt ofangreindum forsendum, 
að slíkt verkefni sé kostnaðarlega hagkvæmt, enda takist að útrýma veikinni á 10 
árum samkvæmt áætlun yfirdýralæknisembættisins. 
 
 
 
 
 
 
 
 
 
 
 
                                                            
74 “Rannsókn til að ganga úr skugga um hvort grunsamlegar kindur eru sýktar af garnaveiki er gerð á kostnað 
embættis yfirdýralæknis. Tekin eru blóðsýni úr sauðfé og greind mótefni við garnaveiki. Saursýni eru einnig tekin 
úr neikvæðum kindum til að greina sýkla sem gætu valdið smiti. Gegn garnaveiki má bólusetja og var bóluefni 
þróað að Keldum og notkun þess gerð að skyldu á sýktum svæðum frá 1966. Ásetningslömb eru bólusett gegn 
veikinni strax og þau hafa verið tekin frá og eru ekki látin ganga með fullorðnu fé.” Heimild: Ársskýrsla embættis 
yfirdýralæknis 2004. 
75 Hægt er að uppræta garnaveiki. Sigurður Sigurðarson. Morgunblaðið 17.5.2006. Bls. 25. 

VIÐAUKAR 
 
 
Viðauki A  Samningur landbúnaðarráðuneytis og framleiðenda. 
 
Viðauki B  Samantekt og útdráttur úr viðtölum við bændur. 
 
Viðauki C  Lög og reglugerðir. 

VIÐAUKI B 
 
Könnun á viðhorfi bænda til þess hvernig staðið var að niðurskurði 
vegna riðu á vegum stjórnvalda (samantekt) 
 
Markmiðið athugunarinnar var að afla vísbendinga hjá bændum sem hafa reynslu af 
niðurskurði vegna riðu, um hvernig til hafi tekist í aðgerðum stjórnvalda og hvað sé 
einkum til bóta. Rætt var við fjóra bændur sem höfðu lentu í niðurskurði bústofns 
vegna riðuveiki á tímabilinu 1998-2005. Bústærð var á bilinu frá rúmlega 200-500 
vetrarfóðraðar kindur. Þrír viðmælenda hafa tekið eða hyggjast taka fé á ný, en einn 
ákvað að bregða búi í kjölfar niðurskurðar. Leitað var álits þerra á eftirfarandi þáttum: 
 

� Framkvæmdum við greiningu á riðu. 
� Aðgerðaáætlun héraðsdýralæknis/dýralæknis frá rannsóknarstöð 

dýrasjúkdóma. 
� Samningsgerð vegna bóta við embætti yfirdýralæknis; og 
� innheimtu bóta vegna tekjutaps og kostnaðar. 

 
Viðmælendur voru gagnrýnir á hvernig staðið hafi verið að málum að hálfu embættis 
yfirdýralæknis. Allir, nema sá sem skorið var hjá á árinu 2005, kvörtuðu undan því að 
greiðslur hafi borist seint. Samkvæmt því virðist hafa verið gerð bragarbót á 
greiðsluferlinu frá því fyrir þann tíma. Önnur umkvörtunarefni voru að hvorutveggja, 
að vinnulag og vinnuferla hafi skort og að sumir embættismenn hafi ekki sýnt 
bændum skilning við þessar aðstæður, þ.e. er ævistarfið var tekið frá þeim. Einn veitti 
þó embættinu jákvæða umsögn hvað þetta atriði varðar. Einn viðmælenda gagnrýndi 
sýnatöku og rannsóknir rannsóknarstofu dýrasjúkdóma. En hjá honum höfðu sýni 
verið ranglega greind í byrjun, sem skapaði tortryggni og efasemdir um ályktunarhæfi 
og greiningarvinnu dýralæknanna. 
 
Viðmælendur báru starfsmönnum embættis yfirdýralæknis mjög misgóða sögu hvað 
varðar skilning þeirra á að ævistarfið var tekið frá þeim og því tilfinningalega tjóni 
sem slíku fylgir. Almennt var yfirmanni á rannsóknarstöð dýrasjúkdóma hælt fyrir 
þetta atriði en öðrum hallmælt. Fram kom hjá öllum viðmælendum, í ljósi reynslu 
þeirra af samskiptum við embætti yfirdýralæknis, að traust bændanna á embættinu 
hafði beðið hnekki. Þeir töldu, að ef ekki yrði bætt þar um gæti það hamlað  því að 
bændur gengju almennt að samningum um niðurskurð, eigi þeir þess kost. Allir töldu 
sig hafa borið fjárhagslegan skaða af niðurskurðar- og hreinsunarferlinu, sem hafi 
numið á bilinu 1-2 milljónir króna. Þeir sem tóku líflömb nefndu að förgunarbætur 
væru of lágar. Samkvæmt samningnum eiga bæturnar að standa undir kaupum á 
nýjum bústofni og tekjutapi af 50% minni afurðum 1. árið eftir að búskapur er hafinn 
að nýju. Bændurnir töldu, að förgunarbæturnar dygðu aðeins til kaupa á nýjum 
bústofni vegna þess að líflömb frá þeim stöðum sem heimilt er að nýta, eru yfirleitt 
dýrari eða á svipuðu verði og bæturnar fyrir hverja veturfóðruð kind. Loks var kvartað 
yfir að enginn einn aðili innan Bændasamtaka Íslands eða hjá búnaðarsamböndum 
væri til aðstoðar við að fara með kröfugerð fyrir hönd bænda eða reikna út tekjutap og 
kostnað. Eins fannst bændunum eðlilegt að embætti yfirdýralæknis léti í té mannskap 
til að annast sótthreinsun í stað þess að leggja það verk á bóndann. 

Útdráttur úr samtölunum við bændur  
 

Hvernig greindist riðan og á hvaða tíma árs? 

Kind eða kindur höguðu sér skringilega og héraðsdýralæknir var kallaður til. Þetta gerðist 
yfirleitt um sauðburð, ca. mánuði fyrr eða mánuði síðar. Veikin virðist hafa greinist oft á 
þessum tíma árs, þ.e. þegar náið er fylgst með fénu ásamt því að meira reynir á það. 

Hvernig reyndist aðgerðaráætlun héraðsdýralæknis/dýralæknis á vegum 
rannsóknardeildar dýrasjúkdóma. Var áætlunin auðskiljanleg? 

Skýringar reyndust nokkuð skiljanlegar og oftast var sæst á áætlanirnar. Stundum var 
mótmælt urðun á landi viðkomandi. Oft var einnig beðið um að senda moð- og heysýni. 
Aðgerðaáætlun var skýrð lið fyrir lið og nokkrir fundir haldnir bæði með héraðsdýralækni 
og dýralækni frá rannsóknardeild dýrasjúkdóma. “Sigurður Sigurðarson á hrós skilið 
fyrir sinn þátt í þeim málum. Þetta er mjög viðkvæmt þegar ævistarfið er þurrkað út og 
hann sýndi mikinn skilning. Mannlegi þátturinn var mjög góður”. Almenn óánægja var 
með samningsgerðina og ferlið í kringum hana. Sumir bændanna litu á þetta sem 
óhagganlegan úrskurð en aðrir sem samningaferli. Þeir bændur fengu yfirleitt mun hærri 
bætur en hinir, sem leiddi af sér misklíð og illindi eftir á. 

Hvernig var atburðarásin 1., 2. og 3. árið? 

1. árið: Húsunum var lokað strax og riðan greindist. Skrifað var undir samning um 
aðgerðaráætlun og bætur (stundum fargað áður en skrifað var undir). Fargað var nokkrum 
dögum síðar. Byggingafulltrúi kom og mat magn timburs sem þurfti að skipta um. Allt 
tréverk, tað og hey var fjárlægt og urðað. Gömul fjárhús (og ónýt) voru einnig fjarlægð. 
Allt annað var sótthreinsað. Tún slegin og slægjan urðuð. “Fyrsta árið var þetta miklu 
meira vinnuframlag en venjubundin bústörf”.  2. árið: Sótthreinsun lokið, timbur í útihús 
keypt, það fúavarið eða málað og byrjað að smíða og mála og ljúka við skiptingu 
jarðvegs í kringum útihús. 3. árið: Um sumarið á þriðja ári voru keypt líflömb, þ.e. um 
það bil helmingur af fjölda veturfóðraðra kinda og allt sett á. Næsta ár var um þriðjungur 
keyptur til viðbótar og slátrað öllum þeim gemlingum sem voru geldir og flest sett á aftur. 
Áætlað er að samanlagt vinnuframlag, þessi þrjú ár, hafi verið að meðaltali nokkuð 
svipað og við venjubundin bústörf .  

Hvernig náðu bætur að standa undir raunkostnaði/nettó tekjutapi og 
hvernig gekk að fá bætur greiddar frá yfirdýralæknisembættinu? 

Förgunarbætur voru greiddar stuttu eftir að skrifað var undir samning og lokið var að 
semja um álagið. Illa gekk þó að fá greiddar afurðartjónsbætur að hausti og fá greiddan 
útlagðan kostnað, s.s. málningu og sóttvarnaefni. “Það var hundfúlt að þurfa að kreista 
út hverja einustu lögboðna krónu”. Ekki var greitt á gjalddaga og ákvæði þess efnis að 
greiða bæri dráttarvexti eftir gjalddaga var hundsað. “Það var hlegið upp í opið geðið á 
mér þegar ég minntist á að fá greidda vanskilavexti”. Samkvæmt mati bændanna var 
kostnaður sem þeir töldu sig þurfa að greiða úr eigin vasa miðað við ca. 200 ærgilda bú 
um ein milljón króna en kostnaður hjá stærri búunum (sem voru tæplega tvöfalt stærri) 
nærri tveimur milljónum króna. Endurgreitt var fyrir 40% af magni timburs (samkvæmt 
mati byggingarfulltrúa) miðað við verð fyrir timbur í 4. gæðaflokki. Þegar upp var staðið 



 

 
 

56

dugðu greiðslurnar aðeins fyrir um 20% af timburkostnaði. Í þessu sambandi kom fram, 
að ekki var hægt að nota 4. flokks timbur í undirstöður og burðarvirki. Einnig þurfti að 
skipta út ýmsum verkfærum með tréskafti og aðstöðu sem ekki var inni í upprunalegu 
mati byggingarfulltrúa. Brynningarkerfi sem oftast þurfti að skipta um voru heldur ekki 
inni í matinu o.s.frv. Jarðvegskipti kostuðu einnig mun meira en sem nam bótagreiðslum, 
bæði jarðvegur og aðkeypt vinna. Málning og sóttvarnarefni kostuðu einnig sitt. 
“Sjálfsagt hefði verið hægt að taka saman alla greidda reikninga og reyna að fá greiðslu 
fyrir þá, ef maður hefði ekki verið látinn fá það á tilfinninguna að maður væri að betla 
hverja krónu”. Afurðatjónsbætur gerðu ráð fyrir framlegðinni einni saman (þ.e. tekjum 
frá afurðarstöð að frádregnum breytilegum kostnaði). Fram kom einnig, að ekki er hægt 
að líta framhjá öllum breytilegum kostnaði því jafnvel þótt að engin framleiðsla sé í gangi 
þá þarf samt að halda við vélum og ræktun.  

Hvað ertu ósáttur við og hverju mætti breyta við aðkomu stjórnvalda að 
riðuniðurskurði? 

“Ég er mjög ósáttur við alla framfylgni samningsins milli bænda og 
yfirdýralæknisembættisins. Hver er hvatinn til að gera samning ef vitað er að hann 
verður þverbrotinn í sambandi við að fá greitt tímalega. Einnig hef ég áhyggjur af 
nágrannabæjum mínum sem ekki hófu sauðfjárframleiðslu aftur. Þeir hafa ekki skipt um 
jarðveg við fjárhús og ýmislegt annað. Þeir verða þannig af um 50.000 krónum en þeir 
eru allir komnir í vinnu annað og segja að þeir megi ekki vera að því að sinna þessum 
málum þegar svona litlir peningar eru í húfi. Ef kind frá mér kemst inn í fjárhús hjá þeim 
gæti hún smitast. Ég hef líka áhyggjur af girðingum sauðfjárveikivarna, sér í lagi innan 
varnarhólfa. Þetta er í raun okkar eina vörn ef riða kemur upp. Því þeir sem eru í öðru 
hólfi eru þá nokkuð öruggir. Ég trúi á þessar aðgerðir, þ.e. niðurskurð og 
varnargirðingar en eins og komið er fram við bændur þá tel ég að ferlið sé ekki hvetjandi  
fyrir þá sem vilja ganga að niðurskurðasamningum. Ég tel að nokkrir munu fara sömu 
leið og bóndinn sem náði sér í lögfræðing sem kostaði 100.000 krónur en fékk í staðinn 2 
milljónir króna aukalega greitt frá ríkinu vegna niðurskurðarins. Mér finnst það til 
háborinnar skammar að Bændasamtökin, hvort heldur það eru héraðs- eða 
landsþjónustan, skuli ekki hjálpa bændum við samninga- og kröfugerð þegar riða kemur 
upp og þarf að skera niður. Við (bændur) erum hvorki lögfræðingar eða hagfræðingar og 
höldum bara að þetta sé svona þegar við eigum oft rétt á miklu meiru.” 

“Einu kindurnar sem hafa verið greindar voru tveggja vetra. Mjög sérkennilegt er að 
aðeins einn árgangur sé með riðuna, þar sem riða greinist yfirleitt aðeins í gömlum 
rollum. Okkur grunar að þetta hafi bara verið fóðureitrun. Þeir eru svo staðráðnir í að 
finna riðu að þeir leita ekki að neinu öðru. Skoðuðu bara hausinn og ekkert annað. Við 
höfum ekkert fengið skriflegt um að það hafi verið riða sem greindist”. 

“Ég er mjög ósáttur við að sumir geta komist upp með það að sótthreinsa ekki og þrífa 
hjá sér. Þetta á við um þá sem hætta búskap eftir riðuniðurskurð. Þetta býður bara 
hættunni heim”. 

VIÐAUKI C 
 
Lög nr. 25/1993, um dýrasjúkdóma og varnir gegn þeim, með síðari breytingum 
 

I. KAFLI 
Tilgangur, gildissvið og yfirstjórn. 

1. gr. 
     Tilgangur laganna er:  
a. að stuðla að góðu heilsufari dýra í landinu og koma í veg fyrir að nýir smitsjúkdómar berist til landsins,  
b. að fylgjast með og hindra útbreiðslu dýrasjúkdóma og vinna að útrýmingu þeirra,  
c. að tryggja að búfjárafurðir, framleiddar í landinu, verði sem heilnæmastar. 
 

2. gr. 
     Lög þessi taka til allra sjúkdóma í dýrum, jafnt húsdýrum, gæludýrum og villtum dýrum. 

3. gr. 
     Landbúnaðarráðherra hefur yfirstjórn þeirra mála sem lög þessi taka til. 
     Yfirdýralæknir skal vera ráðherra til aðstoðar og ráðuneytis um allt er lýtur að dýrasjúkdómum og 
framkvæmd laganna. 
     Héraðsdýralæknar skulu hver í sínu umdæmi hafa eftirlit með og vinna að bættu heilsufari dýra og 
fylgjast með heilbrigðisástandi þeirra og vera á verði gegn nýjum dýrasjúkdómum er kunna að berast til 
landsins eða milli sóttvarnarsvæða. 

II. KAFLI 
Orðskýringar. 

4. gr. 
     Búfé: Hross, nautgripir, sauðfé, geitur, svín, loðdýr, kanínur og alifuglar, auk þess eldisfiskar og önnur dýr 
sem haldin eru til nytja. Rísi ágreiningur um hvað falla skuli undir hugtakið búfé sker landbúnaðarráðherra 
úr þeim ágreiningi. 
     Dýr: Öll dýr, bæði hryggdýr og hryggleysingjar. 
     Dýrasjúkdómur: Smitsjúkdómur sem orsakast af völdum örvera eða sníkjudýra, efnaskiptasjúkdómur, 
erfðasjúkdómur, eitranir og aðrir sjúkdómar sem lög þessi ná til. 
     Gæludýr: Öll dýr sem haldin eru til afþreyingar. 
     Smitsjúkdómur: Sjúkdómur eða smit sem beint eða óbeint getur borist frá einu dýri til annars eða milli 
manna og dýra. 
     Sóttvarnarsvæði: Landsvæði sem afmarkast af varnarlínum, ám, vötnum, sjó eða öræfum sem ásamt 
fyrirskipaðri vörslu og öðrum varúðarráðstöfunum mynda farartálma eða fullkomna hindrun á samgangi 
dýra. 
     Varnarlínur: Mörk sóttvarnarsvæða, þar með taldar girðingarlínur sem skiptast í aðalvarnarlínur og 
aukavarnarlínur. 

III. KAFLI 
Tilkynningarskylda og sjúkdómsgreining. 

5. gr. 
     Hverjum þeim, sem hefur ástæðu til að ætla að dýr sé haldið smitsjúkdómi sem lög þessi ná yfir, ber án 
tafar að tilkynna það hverjum þeim dýralækni sem til næst eða lögreglu. Skylt er lögreglu að hafa strax 
samband við dýralækni. Telji dýralæknir ástæðu til skal hann tafarlaust gera ráðstafanir til að fá 
sjúkdómsgreiningu sína staðfesta og hindra útbreiðslu sjúkdómsins. 
     Leiði rannsókn í ljós eða dýralæknir fær grun um að um sé að ræða smitsjúkdóm, sem tilgreindur er í 
viðauka 1 með lögum þessum eða smitsjúkdóm áður óþekktan hér á landi, skal dýralæknir án tafar tilkynna 
það yfirdýralækni. Jafnframt ber honum að grípa til varúðarráðstafana gegn útbreiðslu eða til útrýmingar 
sjúkdóminum, einnig að banna afhendingu dýrsins eða afurða þess og sjá um að einangra dýrið og önnur dýr 
sem kunna að bera smit, svo og nánasta umhverfi þeirra. Enn fremur skal hann sjá um að hlutir og vörur, 
sem komist hafa í snertingu við dýrið, verði sótthreinsuð eða þeim eytt og að aflífa dýrið eða gera aðrar þær 
ráðstafanir sem nauðsynlegar teljast. Eigendum dýra er skylt að veita alla nauðsynlega aðstoð vegna 
varúðarráðstafana sem framkvæmdar eru á grundvelli þessarar málsgreinar. 
     Sé hins vegar um að ræða sjúkdóm sem tilgreindur er í viðauka 2 skal dýralæknir hlutast til um að 
framkvæmdar séu frekari rannsóknir og málið tilkynnt að því marki sem nauðsynlegt er. 

6. gr. 
     Öllum þeim, sem starfa að dýralækningum, er skylt að fylgja fyrirmælum yfirdýralæknis um skráningu 
dýrasjúkdóma og gera þær ráðstafanir til varnar og upprætingar sjúkdómum sem hann mælir fyrir um eða 
tilgreindir eru í reglugerðum og auglýsingum þar um. 

7. gr. 
     Landbúnaðarráðherra setur með reglugerð nánari ákvæði um varúðarráðstafanir sem nauðsynlegar eru ef 
upp kemur grunur um smitsjúkdóma sem tilgreindir eru í viðauka 1 eða ef þeirra verður vart og nýja, áður 
óþekkta sjúkdóma hér á landi, þar með talin ákvæði um sóttvörn og samgang við svæði þar sem sjúkdómur 
hefur komið upp, einangrun dýra, rannsóknir, aflífun í rannsóknarskyni, sýnatöku og skýrslugerð og eyðingu 
dýrahræja. 

IV. KAFLI 
Varnaraðgerðir. 

8. gr. 
     Landbúnaðarráðherra getur samkvæmt lögum þessum og að fengnum tillögum yfirdýralæknis fyrirskipað 
hverjar þær ráðstafanir sem nauðsynlegar eru til að útrýma eða hindra útbreiðslu þeirra dýrasjúkdóma sem 
taldir eru upp í viðaukum 1 og 2 og til að afstýra hættu og tjóni af völdum útbreiðslu þessara sjúkdóma. 
Ráðstafanir þessar ná yfir:  
1. Dýr:    a. rannsóknir, þar með talda sýnatöku til sjúkdómsgreiningar,  

b. sjúkdómsmeðferð,  
c. ónæmisaðgerðir,  
d. merkingar og einangrun,  
e. eftirlit,  
f. förgun og eyðingu. 

2. Dýraafurðir, fóður, húsdýraáburð og annað sem mengað er og kann að bera smit:  
a. rannsóknir á mögulegu smitefni,  
b. gerilsneyðingu, sótthreinsun og dauðhreinsun,  
c. eyðingu. 

3. Byggingar, starfssvæði, vélar, verkfæri og farartæki:  
a. hreinsun og sótthreinsun,  
b. eftirlit og einangrun. 

4. Eigendur og umráðaaðila dýra, starfsfólk þeirra, fatnað og tæki sem kunna að bera smitefni:  
a. rannsóknir, þar með talda sýnatöku til sjúkdómsgreiningar,  
b. hreinsun, sótthreinsun og eyðingu fatnaðar. 

 
V. KAFLI 

Fyrirbyggjandi aðgerðir. 
9. gr. 

    Heimilt er landbúnaðarráðherra að takmarka eða banna dýrahald á afmörkuðum svæðum þar sem ætla má 
að heilbrigði dýra sé sérstök hætta búin að mati yfirdýralæknis. 

10. gr. 
    Óheimilt er að flytja til landsins eftirtaldar vörutegundir:  
a. Hey, hálm, alidýraáburð, gróðurmold og rotmassa blandað alidýraáburði, hráar og lítt saltaðar 
sláturafurðir, unnar og óunnar, ósútuð skinn og húðir, kjötmjöl, beinamjöl, fóðurvörur sem unnar eru úr 
afurðum eða úrgangi spendýra og fugla, blóð og blóðvatn, ósoðna mjólk og egg.  
b. Ull, notaða poka eða aðrar umbúðir, óhreinan fatnað og tuskur, fiður, fjaðrir, dún, stráteppi, strákörfur og 
óunnið dýrahár, enn fremur notaðan reiðfatnað, reiðtygi og annað sem notað hefur verið við geymslu eða 
flutninga á dýrum og dýraafurðum.  
c. Hvers konar notaðan veiðibúnað til stangaveiði. 
    Heimilt er landbúnaðarráðherra að fengnum meðmælum yfirdýralæknis að leyfa í rannsóknarskyni 
innflutning á vörutegundum sem taldar eru upp í a-lið 1. mgr. Ef hey eða hálmur er notað sem pökkunarefni 
fyrir aðra vöru sem flutt er inn og ekki er háð sérstöku leyfi má flytja heyið eða hálminn inn án leyfis ef telja 
má að slíkt pökkunarefni hafi ekki smithættu í för með sér. Innflutningsbann þeirra vörutegunda, sem taldar 
eru upp í b- og c-liðum 1. mgr., kemur ekki til framkvæmda ef varan sótthreinsast við tilbúning eða hreinsun 
eða sérstök sótthreinsun er framkvæmd fyrir innflutning og vörunni fylgir vottorð um uppruna, vinnslu og 
sótthreinsun. 
     Landbúnaðarráðherra er heimilt að banna með auglýsingu innflutning á öðrum vörum sem hætta telst á að 
smitefni geti borist með. 

11. gr. 
     Yfirdýralækni er heimilt að takmarka eða banna flutning dýra, vöru eða tækja milli eða innan 
sóttvarnarsvæða telji hann að það valdi eða sé líklegt til að valda útbreiðslu sjúkdóma meðal dýra. 

12. gr. 
     Landbúnaðarráðherra ákveður, að fengum tillögum dýrasjúkdómanefndar, hvaða varnarlínum skuli 
haldið við. Á sama hátt getur ráðherra ákveðið að setja upp nýjar varnarlínur þar sem nauðsyn krefur. 
Girðingarstæði skulu valin þar sem best skilyrði eru frá náttúrunnar hendi og valdi sem minnstum spjöllum 
og jarðraski. Upprekstrarfélög og einstakar jarðir má svipta aðgangi að landi sínu sé slíkt nauðsynlegt, enda 
skal þá leitast við að bæta það með tilsvarandi landi í skiptum ef unnt er. Verði ekki samkomulag um 
landaskipti eða bætur fyrir missi landsnytja skulu bætur metnar af dómkvöddum matsmönnum. Bætur þær, 
sem ákveðnar eru, greiðast af ríkissjóði og miðast við notagildi landsins. 
     Landbúnaðarráðherra ákveður með auglýsingu skiptingu varnarlína í aðalvarnarlínur og aukavarnarlínur 
að fengnum tillögum dýrasjúkdómanefndar. 

13. gr. 
     Hræ dýra, sláturúrgang og sláturafurðir, sem ekki eru nýttar eða eru óhæfar til manneldis, skal 
meðhöndla, geyma, flytja eða eyða á þann hátt að ekki valdi hættu á útbreiðslu smitefna eða annarra 
skaðlegra efna. Sama gildir um annan úrgang frá dýrum. Afurðir þessar er enn fremur óheimilt að nota sem 
dýrafóður nema samkvæmt sérstöku leyfi yfirdýralæknis. Við urðun þeirra skal leita umsagnar viðkomandi 
heilbrigðiseftirlits. 
     Þeir sem meðhöndla, geyma eða flytja hræ og sláturúrgang til eyðingar eða dauðhreinsunar eða ætla að 
nýta það til fóðurgerðar skulu afla sér heimildar yfirdýralæknis áður en starfsemin hefst. 

14. gr. 
     Landbúnaðarráðherra setur með reglugerð nánari ákvæði um meðferð, geymslu og notkun matarleifa og 
dýraafurða sem ætlaðar eru til fóðurs eða fóðurgerðar. Þar skal kveðið á um leyfi til fóðurgerðar, sbr. 13. gr., 
starfrækslu fóðurstöðva og hvaða skilyrðum þær þurfa að fullnægja, sýnatöku og eftirlit með slíkri starfsemi 
til að koma í veg fyrir smithættu. 

15. gr. 
     Landbúnaðarráðherra setur reglur um sæðistöku og sæðingar, töku eggja og fósturvísa, meðferð þeirra og 
innlögn í dýr. Einnig um búnað, tilhögun og rekstur sæðingastöðvar og heilbrigðiskröfur varðandi dýr sem 
tekið er úr sæði, egg eða fósturvísar til flutnings, svo og heilbrigðiskröfur um sæði, egg og fósturvísa sem 
ætlaðir eru til sæðinga eða eggjaflutninga. Þá setur landbúnaðarráðherra reglur um heilbrigðiskröfur sem 
gerðar eru varðandi þau dýr sem notuð eru sem fósturmæður. 
 

VI. KAFLI 
Kostnaður og bætur. 

16. gr. 
     Þóknun og ferðakostnaður vegna starfa dýralæknis eða annarra sem takast á hendur verkefni sem leiðir af 
framkvæmd þessara laga samkvæmt fyrirmælum yfirdýralæknis skal greiddur úr ríkissjóði. 

17. gr. 
     Ríkissjóður greiðir kostnað vegna einangrunar búfjár sem ákveðin er til varnar sjúkdómum sem taldir eru 
upp í viðauka 1 með lögum þessum, svo og efniskostnað vegna nauðsynlegrar hreinsunar og sótthreinsunar, 
einnig kostnað vegna aflífunar, eyðingar hræja og notkunar tækja sem þarf til fyrrgreindra verka. Ríkissjóður 
greiðir kostnað vegna einangrunar og gæslu svæða, enda sé einangrunin fyrirskipuð af landbúnaðarráðherra. 
Eigendum búfjár er skylt að leggja fram endurgjaldslaust alla ófaglega vinnu og aðstoð við hreinsun, 
sótthreinsun og aflífun dýra. 

18. gr. 
     Kostnaður vegna einangrunar og rannsókna á öðrum sjúkdómum en taldir eru upp í viðauka 1 greiðist af 
eigendum dýranna að hluta eða öllu leyti samkvæmt ákvörðun landbúnaðarráðherra. 

19. gr. 
     Stofnkostnaður og viðhald aðalvarnarlína greiðist úr ríkissjóði. Ríkissjóður leggur til efni í 
aukavarnarlínur, en uppsetning, rekstur og viðhald þeirra greiðist af viðkomandi sveitarsjóðum. Rísi 
ágreiningur um skiptingu kostnaðar við aukavarnarlínur sker landbúnaðarráðherra úr þeim ágreiningi að 
fenginni umsögn dýrasjúkdómanefndar. 

20. gr. 
     Eigendur búfjár, sem fargað er samkvæmt fyrirmælum landbúnaðarráðherra að tillögum yfirdýralæknis, 
eiga rétt á bótum úr ríkissjóði. 
     Bætur ríkissjóðs svara til verðgildis afurða og rekstrartaps sem sannanlega leiðir af eyðingu dýranna. 



 

 
 

60

Heimilt er að víkja frá ákvæðum þessarar málsgreinar um bætur þegar fyrirskipaður er niðurskurður á 
kynbótagripum. 
     Sé unnt að nýta afurðir dýra að hluta eða í heild skal verðmæti þeirra afurða koma til frádráttar 
heildarbótagreiðslum. Ekki koma bætur fyrir dýr sem eru óveruleg að verðmæti, nema því aðeins að til þess 
liggi gildar ástæður. 
     Bótaskylda ríkissjóðs samkvæmt lögum þessum nær eingöngu til búfjár. 

21. gr. 
     Réttur til bóta samkvæmt lögum þessum glatast að öllu leyti eða að hluta ef eigandi dýra hefur ekki farið 
eftir ákvæðum þessara laga eða reglugerðum og öðrum fyrirmælum settum samkvæmt þeim. Sama gildir ef  
eigandi hefur orðið sér úti um dýr sem hann vissi eða mátti vita með tilliti til aðstæðna að haldið var 
sjúkdómi sem lög þessi taka til eða valdið því með ásetningi eða vanrækslu að dýr hans smitaðist. 
     Bætur greiðast ekki ef dýr, sem flutt hafa verið til landsins, hafa sýkst af sjúkdómi áður en sex mánuðir 
eru liðnir frá innflutningi þeirra. 

VII. KAFLI 
Ýmis ákvæði. 

22. gr. 
     Yfirdýralækni, héraðsdýralæknum og fulltrúum þeirra skal hvenær sem er vera heimill aðgangur að 
húsnæði, búum og fyrirtækjum þar sem dýr, eða afurðir þeirra, eru geymd og skulu þeim veittar allar 
nauðsynlegar upplýsingar vegna eftirlits og rannsókna sem óskað er eftir á grundvelli laga þessara. 

23. gr. 
     Skylt er að viðhalda varnarlínum svo lengi að fullvíst þyki að búfjársjúkdómar, sem valda stórfelldu tjóni, 
geti ekki leynst í búfé öðrum megin línunnar þannig að samgangur milli svæðanna auki á sýkingarhættu fyrir 
búfé að mati dýrasjúkdómanefndar. 
     Því aðeins er landbúnaðarráðherra heimilt að leggja niður varnarlínur að fram hafi farið ítarlegt 
heilbrigðiseftirlit á búfé á þeim varnarsvæðum sem að línunni liggja og að fengnum meðmælum 
dýrasjúkdómanefndar. Gefa skal aðliggjandi sveitarfélögum kost á að eignast girðingarnar endurgjaldslaust, 
enda taki þau ábyrgð á að girðing valdi ekki slysum eða tjóni. 

24. gr. 
     Yfirdýralækni er heimilt að fyrirskipa á kostnað eigenda sérstakar merkingar á búfé þar sem slíkt er 
nauðsynlegt. Þá getur hann bannað hvers konar litarmerkingar á búfé á ákveðnum svæðum. 

25. gr. 
     Óheimilt er að flytja sauðfé til lífs yfir varnarlínur nema vegna fjárskipta. Sleppi sauðfé yfir varnarlínur 
skal því slátrað. Merkja skal líffæri úr fénu og senda án tafar til rannsóknar. Eigandi skal fá bætur samkvæmt 
ákvörðun yfirdýralæknis fyrir sauðfé sem slátrað er enda hafi líffæri verið send til rannsóknar. Nautgripi og 
geitur má því aðeins flytja yfir varnarlínur til lífs að fram fari sérstök rannsókn á heilbrigði þeirra. 
Yfirdýralæknir getur leyft flutning á tilrauna- og kynbótagripum yfir varnarlínur. 

26. gr. 
     Hlíti eigandi eða umráðaaðili dýra ekki ákvörðun landbúnaðarráðherra samkvæmt lögum þessum er 
viðkomandi lögreglustjóra skylt að hlutast til um framkvæmd á fyrirmælum ráðherra. Óheimilt er að farga 
dýrum eða taka þau frá aðila eða neyta annarra þeirra úrræða sem lög þessi kveða á um og valdið geta 
eiganda þeirra umtalsverðum kostnaði nema yfirdýralæknir hafi samþykkt slíkar aðgerðir. Gefa skal eiganda 
og umráðaaðila kost á að tjá sig um slíkar aðgerðir áður en til þeirra er gripið. 

27. gr. 
     Landbúnaðarráðherra skipar þriggja manna dýrasjúkdómanefnd til fjögurra ára í senn. Búnaðarfélag 
Íslands og Stéttarsamband bænda tilnefna sinn manninn hvor, en yfirdýralæknir skal vera formaður 
nefndarinnar. Dýrasjúkdómanefnd skal vera ráðgefandi um aðgerðir til útrýmingar dýrasjúkdómum og hvers 
konar sóttvarnir sem hefta útbreiðslu þeirra. Þá skal hún hlutast til um stofnun svæðisnefnda og hafa eftirlit 
með starfrækslu varnarlína og viðhaldi þeirra. 

28. gr. 
     Komi upp alvarlegur smitsjúkdómur í dýrum á afmörkuðum svæðum er landbúnaðarráðherra heimilt, að 
fenginni tillögu dýrasjúkdómanefndar, að skipa þriggja manna svæðisnefnd er verði yfirdýralækni til 
aðstoðar við framkvæmd hvers konar varnaraðgerða og við útrýmingu sjúkdómsins. Svæðisnefnd hefur 
ásamt dýrasjúkdómanefnd forgöngu um framkvæmd niðurskurðar, endurnýjun bústofns, hreinsun búfjár af 
svæðinu og nauðsynlega sótthreinsun. 
     Fjáreigendum, sem hafa heilbrigt sauðfé, ber skylda til að selja öll gimbrarlömb er þeir hafa til förgunar 
og hrútlömb eftir þörfum til þeirra fjáreigenda sem hafa fjárskipti skv. 1. mgr. 

29. gr. 
     Landbúnaðarráðherra setur með reglugerð nánari ákvæði um framkvæmd laga þessara. 

 
VIII. KAFLI 

Refsiákvæði og gildistaka. 
30. gr. 

     Brot gegn lögum þessum, reglugerðum og fyrirmælum gefnum samkvæmt þeim varða sektum, varðhaldi 
eða fangelsi ef sakir eru miklar. 
     Með mál vegna brota skal farið að hætti opinberra mála. 

31. gr. 
     Lög þessi öðlast þegar gildi. Við gildistöku þeirra falla brott eftirtalin lög og lagaákvæði:  
a. Lög nr. 3 14. febrúar 1902, um heimild til að banna innflutning ósútaðra skinna og húða.  
b. Lög nr. 25 20. júní 1923, um berklaveiki í nautpeningi.  
c. Lög nr. 11 23. apríl 1928, um varnir gegn því, að gin- og klaufaveiki og aðrir alidýrasjúkdómar berist til 
landsins, og 24. gr. laga nr. 75/1982 og 1. gr. laga nr. 16/1952, um breyting á þeim lögum.  
d. Lög nr. 23 10. mars 1956, um varnir gegn útbreiðslu næmra sauðfjársjúkdóma og útrýmingu þeirra, og lög 
nr. 12/1967 og 25. gr. laga nr. 75/1982, um breyting á þeim lögum.  
e. Lög nr. 22 10. maí 1977, um sauðfjárbaðanir. 
 

Ákvæði til bráðabirgða. 
     Reglugerðir, auglýsingar og önnur fyrirmæli sett samkvæmt lögum nr. 11/1928, með síðari breytingum, 
lögum nr. 23/1956, með síðari breytingum, og lögum nr. 22/1977, um sauðfjárbaðanir, skulu halda gildi sínu 
að svo miklu leyti sem þau stangast ekki á við lög þessi þar til nýjar reglugerðir, auglýsingar eða önnur 
fyrirmæli hafa öðlast gildi. 

Viðauki 1. 
 

TILKYNNINGARSKYLDIR SJÚKDÓMAR 
Miltisbrandur — Anthrax 
Gin- og klaufaveiki — Foot and Mouth Disease 
Smitandi fósturlát — Brucellosis 
Hundaæði — Rabies 
Sníf — Glanders 
Blátunga — Bluetongue 
Dúrín — Dourine 
Riða/smit. heilahrörnun — Scrapie/Bovine spongif. encephalop. (BSE) 
Smit. kverka- og barkabólga — Infectious laryngotracheitis (ILT) 
Newcastle-veiki — Newcastle disease 
Kjúklingasótt — Pullorum disease (Salmonella pullorum) 
Hænsnatyfus — Fowl typhoid (Salmonella gallinarum) 
Munnblöðrubólga — Vesicular stomatitis 
Aujezsky's-veiki — Aujezsky's disease (Pseudorabies) 
Smitandi maga- og garnabólga — Transmiss. gastroenteritis (Swine) (TGE) 
Fjárbólusótt — Sheep pox 
Fjárkláði — Scabies, Sheep scab (Psoroptic mange) 
Hrossakláði — Mange in horses (Sarcoptes mange) 
Svínapest — Hog cholera, Classical swine fever 
Afríkönsk svínapest — African swine fever 
Sæljóna- og svínafár — Vesicular Exanthema of Swine (VES) 
Blöðruþot í svínum — Swine vesicular disease (SVD) 
Mæði (þurramæði) — Maedi 
Lömunarveiki í svínum — Porcine Enteroviral Encephalomyelitis, Teschen disease (Talfan disease) 
Fuglakólera — Fowl cholera (Pasteurella multocida) 
Hringskyrfi — Ringworm (Herpes tonsurans) 
Kverkeitlabólga — Strangles 
Illkynjuð brjósthimnubólga — Contagious bovine pleuropneumonia 
Nautapest — Rinderpest 
Hænsnapest — Fowl plague (Influenza) 

Afríkönsk hrossapest — Afrikansk hestepest 
Húðþrimlaveiki — Lumpy skin disease 
Rift Valley veiki — Rift Valley fever 
Berklar — Tuberculosis (M.bov., M.tub.) 
Fósturlát í ám — Endemic abortion of ewes (EAE) 
Gulusótt í kúm — Redwater in calves 
Smitandi legbólga í hrossum — Contagious equine metritis (CEM) 
Smitandi blóðleysi í hrossum — Equine inf. anemia (EIA) 
Smitandi kverka- og barkabólga í nautgripum — IBR/IPV 
Smitandi slímhúðarpest í nautgripum — Mucosal disease/Bovine viral diarrhea (MD/BVD) 
Smitandi hvítblæði í nautgripum — Enzootic bovine leucosis 
Bítlaveiki í sauðfé — Hairy shaker disease, Border disease 
Bláeyra — Porcine respiratory and reproductive syndrome 
Fuglaberklar — Avian tuberculosis 
Veiruskita í mink — Viral enteritis (mink) 
Hérasótt — Tularemia, Rabbit fever 
IPN-veiki — Infectious pancreatic necrosis 
IHN-veiki — Infectious haematopoietic necrosis 
VHS-veiki — Viral haemorrh. septicaemia 

Viðauki 2. 
 

SKRÁNINGARSKYLDIR SJÚKDÓMAR 
DÝR ALMENNT: 
Chlamydia-sýkingar — Chlamydiosis (Psittacosis, Ornithosis) 
Bólusótt — Pox disease 
Gulusótt — Leptospirosis (m.a. Weils-gula) 
Clostridia-sýkingar — Clostridiosis 
Pestbjúgur — Blackleg (Miltbr.emfysem) 
Salmonellasýking — Salmonellosis 
Hvanneyrarveiki — Listeriosis 
Tríkínusýki — Trikinosis 
Sullaveiki (ígulbandormur) — Hydatidosis (Echinococcus granulosus) 
 
HROSS: 
Hestainflúensa — Equine influenza 
Smitandi háls- og lungnakvef — Rhinopneumonitis/virusabort 
 

NAUTGRIPIR: 
Illkynjuð slímhúðarbólga — Malignant catarrhal fever 
Veiruskita — Viral Diarrhea 
 

SAUÐFÉ: 
Lungnapest, lungnadrep — Pasteurellosis 
Garnaveiki — Johne's disease, Paratuberculosis 
Kýlapest — Actinobacillosis 
Tannlos — Broken mouth 
Smitandi fósturlát — Vibriosis (Camphylobacter foetus) 
Fótakláði — Foot mange, leg mange 
Fótrot — Foot rot 
Smitandi munnangur — Orf, Contagious Echtyma (CE) 
Færilús — Sheep tick (Melophagus ovinus) 
 

SVÍN: 
Svínainflúensa — Swine influenza, Hog flu 
Garnadrep — Necrotic enteritis (Clostr. perfr. type C) 
Svínakregða — Mycoplasma Pneumonia, Endemic pneum. (EP) 
Illvíg brjósth./lungnabólga — Pleuropneumonia (Haemophilus pleuropn.) 
Snúðtrýni — Atrophic rhinitis swine 

Rauðsýki — Erysipelas 
Svínakláði — Sarcoptes mange 
Júgurbólga/legbólga — Metritis-mastitis-syndrome, Agalactia (MMA) 
Svínadysentería — Swine dysentery (T. hyodys.) 
 

ALIFUGLAR: 
Fuglakólera — Fowl cholera (Pasteurella multocida) 
Smitandi berkjubólga — Infectious bronchitis (IB) 
Hænsnalömun (Mareks-veiki) — Marek's disease 
Hvítblæði (Leukosis) — Leucosis 
Gumboro-veiki — Gumboro disease 
 

HUNDAR, KETTIR, LOÐDÝR: 
Maurakláði — Scabies 
Hundafár — Canine distemper, Hardpad disease 
Smitandi lifrarbólga — HCC 
Refavanki (Nósematósa) — Nosematosis 
Plasmacytósa — Plasmacytosis 
 

ALIFISKAR: 
Kýlaveiki — Furunculosis (A. salmonicida) 
Sárasýking — Ulcer disease (H. piscium) 
Rauðmunnaveiki — Yersiniosis (Y. ruck) 
Nýrnaveiki — Bacterial kidney disease (R. salm) 
Vibríu-veiki — Vibriosis (V. ang) 
Hvirfilveiki — Myxobolus cerebralis 
Roðflyðrusýki — Gyrodactylus salaris 
 
Samþykkt á Alþingi 2. apríl 1993. 

 
 

 
 

REGLUGERÐ nr 654/2001 
 

um útrýmingu á riðuveiki og bætur vegna niðurskurðar. 
 

I. KAFLI 
Gildissvið og skilgreiningar. 

1. gr. 
Reglugerðin fjallar um riðuveiki í sauðfé en ákvæði hennar taka einnig til riðuveiki í geitum og öðrum 
dýrategundum.  Ákvæði reglugerðarinnar taka auk þess, eftir því sem við á, til tannloss og kýlapestar í 
sauðfé og geitfé. 
 

2. gr. 
Í reglugerð þessari merkja skilgreind orð eftirfarandi: 
Fjárskipti: Þegar sauðfjárstofn jarðarinnar eða staðarins er felldur og nýr tekinn í staðinn.  
Misjafnlega sýkt svæði: Svæði innan sama sóttvarnarsvæðis þar sem fyrir er sýkt svæði, eitt eða fleiri. 
Riðujörð: Bújörð, jörð með aðra stöðu, eða staður þar sem riða hefur greinst sl. 20 ár. 
Sóttvarnarsvæði (varnarhólf): Landsvæði sem afmarkast af varnarlínum, ám, vötnum, sjó eða öræfum sem 
ásamt fyrirskipaðri vörslu og öðrum varúðarráðstöfunum mynda farartálma eða fullkomna hindrun á 
samgangi dýra. 
Sýkt svæði: Svæði þar sem riðuveiki hefur greinst sl. 20 ár.  Svæðið getur verið allt sóttvarnarsvæðið eða 
hluti þess þar sem skemmra er síðan riða hefur greinst, skv. nánari skilgreiningu yfirdýralæknis hverju sinni. 
Umráðamaður sauðfjár: Eigandi búfjár eða aðili sem er ábyrgur fyrir fóðrun, aðbúnaði og vörslu þess í 
samræmi við gildandi reglur í viðkomandi sveitarfélagi og skv. samningi milli aðila. 
Varnarlínur: Mörk sóttvarnarsvæða, þar með taldar girðingarlínur sem skiptast í aðalvarnarlínur og 
aukavarnarlínur. 

II. KAFLI 
Almenn ákvæði. 

3. gr. 
Eigendum og umráðamönnum sauðfjár er skylt að tilkynna héraðsdýralækni eða yfirdýralækni án tafar ef 
riðuveiki gerir vart við sig í fjárstofni þeirra eða ef grunur vaknar um að sjúkdómurinn leynist í sauðfénu.  
Berist tilkynning beint til héraðsdýralæknis skal hann tilkynna yfirdýralækni um sjúkdóminn svo fljótt sem 
verða má.  Fylgja skal fyrirmælum yfirdýralæknis um töku og meðferð á sýnum eða lifandi sauðfé sem 
senda skal til rannsóknar.  Nákvæm skýrsla um sjúkdómsástand hjarðar og upplýsingar um vanhöld skal 
fylgja.  Héraðsdýralæknir ákveður að höfðu samráði við yfirdýralækni, hvort farga skuli í rannsóknarskyni 
kind eða kindum sem grunur leikur á að séu með riðu, gegn bótum skv. IV. kafla.   
Ef riðuveiki er staðfest leggur yfirdýralæknir til við landbúnaðarráðherra að viðkomandi hjörð verði lógað 
hið fyrsta. 
 

4. gr. 
Óheimilt er að flytja sauðfé til lífs milli sóttvarnarsvæða (varnarhólfa).  Yfirdýralæknir getur heimilað 
flutning á sauðfé yfir varnarlínur vegna fjárskipta, til rannsókna og fyrir sæðingastöðvar til kynbóta.  Einnig 
getur yfirdýralæknir veitt undanþágu til flutnings lambhrúta frá ósýktum svæðum til kynbóta á einstökum 
bæjum eða svæðum þar sem sauðfjársæðingastöðvar koma ekki að gagni eða aðrar brýnar ástæður eru fyrir 
hendi, svo sem arfgengir sjúkdómar eða verndarsjónarmið. 
Á sýktum svæðum er óheimilt að flytja sauðfé til lífs úr hjörðum, í hjarðir eða á milli bæja.  Skylt er að afla 
leyfis sveitarstjórnar og héraðsdýralæknis um fyrirhugaðar breytingar á upprekstri innan sveitar.  Á sýktum 
svæðum skal ekki hýsa aðkomufé né fóðra eða brynna því með heimafé, hvorki við fjárrag haust og vor né á 
öðrum tímum.  Ef hýsingin er óumflýjanleg af dýraverndarástæðum skal ekki nota til þess fjárhús, hlöður 
eða fjós.  Hús eða svæði þar sem fé var hýst eða geymt skal sótthreinsa eftir notkun, telji héraðsdýralæknir 
það nauðsynlegt.  Farga skal aðkomufé sem komið hefur fyrir á riðusýktum eða grunuðum bæ, nema 
yfirdýralæknir leyfi heimtöku þess.  Þá er óheimilt að flytja milli bæja innan sýktra svæða, hvaðeina, sem 
getur borið smitefni milli staða, svo sem hey, heyköggla og hálm, húsdýraáburð, túnþökur og gróðurmold.  
Notkun sláturúrgangs og hrámetis til fóðrunar loðdýra er háð leyfi yfirdýralæknis.  Heimilt er yfirdýralækni 
að láta stöðva flutninga og notkun flutningstækja til varasamra flutninga á dýrum og öðru sem smithætta 
getur stafað af og leita fulltingis lögreglu til þess. 
Ull má aðeins flytja beint á söfnunar- eða vinnslustað.  Óheimilt er að flytja ull á milli bæja nema með leyfi 
yfirdýralæknis.  Endurnotkun ullarumbúða er óheimil.   
Kostnað sem leiðir af ákvæðum greinarinnar bera aðilar sjálfir. 
 

5. gr. 
Landbúnaðarráðherra getur að fengnum tillögum yfirdýralæknis fyrirskipað að sauðfé sé haft í einangrun í 
lengri eða skemmri tíma þar sem grunur vaknar um riðuveiki.  Yfirdýralæknir getur bannað flutning sauðfjár 
innan sóttvarnarsvæðis, milli sveitarfélaga og/eða einstakra bæja, sé það talið hafa þýðingu til að hindra 
útbreiðslu riðuveiki.  Þá getur yfirdýralæknir fyrirskipað sérstakar litarmerkingar á sauðfé á svæðum, þar 
sem sýking hefur fundist eða grunur leikur á sýkingu.  Merkin greiða ríkissjóður og viðkomandi sveitarfélag 
að jöfnu. Ennfremur er yfirdýralækni heimilt að fyrirskipa varnaraðgerðir, svo sem sótthreinsun, 
lyfjameðferð, ónæmisaðgerðir o.fl., eftir því sem þörf krefur og við á hverju sinni, á kostnað viðkomandi 
aðila. 
 

6. gr. 
Leitast skal við að samræma lögboðnar smalanir innan sveitar og milli sveita.  Við allar lögréttir og 
skilaréttir (aukaréttir) skal vera tiltæk aðstaða til að einangra sjúkt eða grunað sauðfé.  Línubrjóta og annað 
fé, sem vekur grunsemdir í göngum, rekstrum og fjársafni, skal einangra án tafar og senda beint í sláturhús 
eða lóga á staðnum, ef ekki er annars kostur.  Héraðsdýralæknir getur ákveðið, að fengnu samþykki 
yfirdýralæknis og eftir tillögum sveitarstjórnar, að slátra skuli fé sem kemur fyrir að hausti fjarri eiginlegum 
sumarhögum og öðru fé, sem smithætta kann að stafa af.  Skylt er að taka hausa til rannsóknar og önnur sýni 
samkvæmt fengnum leiðbeiningum héraðsdýralæknis.  Eiganda og héraðsdýralækni skal tilkynnt um slíka 
lógun við fyrsta tækifæri.  Hræið skal grafa djúpt eða urða rækilega og merkja staðinn svo hann finnist aftur.  
Við ákvörðun urðunarstaðar skal leita umsagnar viðkomandi heilbrigðiseftirlits, sbr. 13. gr. laga nr. 25/1993 
um dýrasjúkdóma og varnir gegn þeim, ásamt síðari breytingum. 
Sauðfé af riðujörðum og sérmerkt sauðfé skal draga í sérstakan dilk.   

Sveitarstjórn, fjallkóngar, réttarstjórar og hreppstjórar annast framkvæmd 1. og 2. mgr. og bændur almennt 
við smölun heimalanda sinna.   
 

7. gr. 
Yfirdýralækni er heimilt að láta fara fram skoðun og sýnatöku á sauðfé til þess að kanna útbreiðslu riðuveiki 
og fyrirskipa að fargað verði sjúkum eða grunsamlegum kindum á hvaða tíma árs sem er.  Fjáreigendum er 
skylt að aðstoða við slíkar skoðanir og rannsóknir án sérstakrar þóknunar.  Lógun skal framkvæmd í samráði 
við héraðsdýralækni gegn bótum skv. IV. kafla.  Hlíta skal fyrirmælum hans og yfirdýralæknis um allt er 
lýtur að þessu.  
Vegna eftirlits með riðuveiki er fjáreigendum skylt að senda árlega eðlilegan fjölda fullorðins fjár til 
sláturhúss en að öðrum kosti að afhenda héraðsdýralækni hausa af öllu fullorðnu fé sínu, sem lógað hefur 
verið eða eytt. 
 

8. gr. 
Komi upp rökstuddur grunur um riðuveiki eða riðuveiki er staðfest á einni jörð eða fleirum er yfirdýralækni 
heimilt að leita samkomulags um niðurskurð alls fjár á viðkomandi jörð/jörðum og eftir atvikum á stærra 
svæði, ef það þykir nauðsynlegt til að tryggja árangur af aðgerðum.  Þegar sauðfé er lógað vegna riðuveiki 
skal gera skriflegan samning um allt er lýtur að lógun sauðfjárins, tímabundið fjárleysi á viðkomandi jörð og 
greiðslu bóta.   
Náist ekki samkomulag skv. 1. mgr., getur landbúnaðarráðherra, að fengnum tillögum yfirdýralæknis, 
fyrirskipað niðurskurð alls sauðfjár á riðujörð eða á tilteknu svæði og tímabundið fjárleysi í þeim tilgangi að 
hefta útbreiðslu veikinnar. 
 

9. gr. 
Á jörðum þar sem riða hefur greinst sl. 10 ár er skylt að gera þeim sem erindi eiga í fjárhús viðvart um 
smithættu.  Skylt er að gera nauðsynlegar ráðstafanir gegn því að menn geti borið veikina með sér.  
Yfirdýralæknir lætur í té merki til viðvörunar í þessu skyni.  Héraðsdýralæknir skal hafa eftirlit með 
uppsetningu þeirra.  Óheimilt er að flytja fjárklippur, markatengur, lyfjadælur og annan tækjabúnað, sem 
óhreinkast hefur af fé eða hugsanlega smitmengast á annan hátt á sýktu svæði, til nota í landbúnaði á ósýktu 
svæði, án vottorðs frá héraðsdýralækni um að fullnægjandi sótthreinsun hafi átt sér stað.  Aðilar sem fara 
milli sóttvarnarsvæða eða misjafnlega sýktra svæða með tækjabúnað til landbúnaðarstarfa skulu fá starfsleyfi 
héraðsdýralæknis og vottorð um að fullnægjandi sótthreinsun hafi átt sér stað.  Þessi tæki og önnur sem 
óhreinkast af sauðfé á sýktum svæðum skulu sótthreinsuð samkvæmt fyrirmælum héraðsdýralæknis að 
lokinni notkun á hverjum stað/jörð. 
Sauðfé sem lógað er vegna riðu eða gruns um hana skal eyða með því að brenna það eða grafa. Eyða skal 
hræjum á þann hátt að ekki valdi hættu á útbreiðslu smitefna eða annarra skaðlegra efna. Við urðun skal leita 
umsagnar viðkomandi heilbrigðiseftirlits.  Á sama hátt getur yfirdýralæknir fyrirskipað að eytt sé við slátrun 
hausum og innyflum og öðrum hættulegum vefjum úr sauðfé og öðrum dýrategundum á jörðum þar sem 
grunur er um sjúkdóminn. 

 
III. KAFLI 
Eftirlit. 
10. gr. 

Héraðsdýralæknir skal hlutast til um að fylgst sé með hvort grunsamlegt sauðfé kemur fyrir í göngum, 
rekstrum og réttum og að fé sé skoðað á húsi a.m.k. einu sinni á ári þar sem riðuhætta er og að fjáreigendur 
fái leiðbeiningu um hvernig fylgja skuli reglum um riðuvarnir.   
Héraðsdýralæknir skal hafa eftirlit með að allt sauðfé á jörð, þar sem yfirdýralæknir hefur fyrirskipað 
sérstakar litamerkingar, sé merkt.   
Héraðsdýralæknir getur haft eftirlit með því að frá öllum bæjum á sýktum svæðum sé sendur eðlilegur fjöldi 
fullorðins sláturfjár til slátrunar eða hausar af fullorðnu fé til rannsókna. 
 

11. gr. 
Sveitarstjórn skal fylgjast með riðuvörnum innan marka sveitarfélagsins en getur einnig skipað sérstaka 
riðunefnd að fengnum tillögum héraðsdýralæknis eða falið starfandi landbúnaðarnefnd að annast þann 
málaflokk. Kostnaður af störfum nefndarinnar greiðist úr sveitarsjóði.  

IV. KAFLI 
Kostnaður og bætur. 

12. gr. 
Bætur vegna niðurskurðar greiðast úr ríkissjóði.  Bætur fyrir fullorðið fé vegna niðurskurðar skulu fara eftir 
fjártölu samkvæmt síðasta skattframtali, þó ekki umfram þann fjölda sem framvísað er til lógunar.  
Fullnaðargreiðsla fyrir felldan fjárstofn skal innt af hendi eigi síðar en 45 dögum eftir að förgun lauk, þó eigi 
fyrr en 21 degi eftir að samkomulag um bætur liggur fyrir. 
Bætur skal miða við að fyrir hverja kind greiðist andvirði 16 kg dilks í gæðaflokki DR2, öðrum verðflokki, 
auk gæru og sláturs samkvæmt auglýstu viðmiðunarverði Landssamtaka sauðfjárbænda á hverjum tíma, að 
viðbættu 60% álagi, sem greiðist vegna minni afurðasemi gemlinga á fyrsta ári eftir fjártöku. Sé allur 
fjárstofninn 3ja vetra eða yngri við niðurskurð, skal álagið vera 70% fyrir 3ja vetra kindur, 85% fyrir 2ja 
vetra kindur og 100% fyrir veturgamlar kindur.  Aldurinn þarf að staðfesta með fjárræktarskýrslum eða á 
annan fullnægjandi hátt að mati landbúnaðarráðherra. 
Fari niðurskurður fram að hausti og sé lömbum eytt samkvæmt ákvörðun yfirdýralæknis, skulu þau bætt að 
fullu sem sláturlömb. Frálag þeirra skal metið út frá meðalfallþunga og flokkun á viðmiðunarárum 
afurðatjónsbóta, sbr. 13. gr., að viðbættu 3% álagi. Þó getur fjáreigandi vigtað lömbin undir eftirliti fulltrúa 
yfirdýralæknis og reiknast þá fallþungi sem 40% af þunga þeirra á fæti og gæruþungi í hlutfalli við 
fallþungann samkvæmt gildandi reglum sláturleyfishafa. 
 

13. gr. 
Afurðatjónsbætur skulu miðast við meðalafurðir sauðfjár á lögbýlinu síðustu þrjú ár fyrir niðurskurð 
samkvæmt skattframtölum og innleggsseðlum.  Leggja skal til grundvallar framleitt dilkakjöt og kjöt af 
fullorðnu fé, gærur og slátur af dilkum og fullorðnu fé svo og ullarinnlegg og reikna meðalafurðir áranna 
eftir vetrarfóðraða kind, að teknu tilliti til bústofnsbreytinga.  Þannig skal við bústofnsaukningu miða við 16 
kg fallþ. og gæðaflokk DR2, annan verðflokk og við bústofnsskerðingu skal miða við 24 kg fallþ. í FR III. 
 
Afurðatjónsbætur reiknast á eftirfarandi hátt: 
1. Beingreiðslur greiðast samkvæmt gildandi samningi um framleiðslu sauðfjárafurða milli 

Bændasamtaka Íslands og ríkisstjórnar Íslands.  Beingreiðslur miðast við greiðslumark lögbýlisins og 
jöfnunargreiðslur greiðast að fullu eins og þær voru ákvarðaðar á grundvelli framleiðsluáranna 1997-
1999.  Þó skulu jöfnunargreiðslur falla niður, ef framleiðsla búsins hefur ekki á viðmiðunarárum skv. 2. 
lið uppfyllt kröfur skv. reglugerð nr. 19/2001 um greiðslumark sauðfjár á lögbýlum, beingreiðslur, 
uppkaupaálag og jöfnunargreiðslur 2001-2007. Álagsgreiðslur (uppkaupaálag og álag vegna 
gæðastýringar) skulu miðast við sömu framleiðsluforsendur og afurðatjónsbætur skv. 2. lið þessarar 
greinar.  Ef niðurskurður fer fram haustið 2003 eða síðar skulu álagsgreiðslur vegna gæðastýringar þó 
því aðeins greiddar að uppfyllt hafi verið skilyrði til slíkra greiðslna samkvæmt gildandi reglum þar um.  
Um fyrirkomulag greiðslna og gjalddaga skulu gilda ákvæði reglugerðar nr. 19/2001 um greiðslumark 
sauðfjár á lögbýlum, beingreiðslur, uppkaupaálag og jöfnunargreiðslur 2001-2007. 

2. Meðalafurðir síðustu þriggja ára eftir hverja kind sem fargað er, sbr. 2. mgr., skulu reiknaðar til verðs 
samkvæmt auglýstu viðmiðunarverði Landssamtaka sauðfjárbænda á hverju fjárleysisári að teknu tilliti 
til útflutningsverðs og hlutfalls á fjárleysisárinu.  Frá bótaupphæð sem þannig er fundin skal draga 
tiltekið hlutfall af breytilegum kostnaði við framleiðslu sauðfjárafurða í kostnaðargrundvelli á hverjum 
tíma, reiknaðan á hverja vetrarfóðraða kind eins og hér greinir: 
a) 75% á fyrsta/fyrra fjárleysisári, ef niðurskurður fer fram að hausti og unnt er að afsetja heyfeng eða 

heyöflun hefur ekki farið fram.  Þetta hlutfall gildir einnig á síðari fjárleysisárum. 
b) 35% á fyrsta/fyrra fjárleysisári, ef niðurskurður fer fram fyrir árslok og ekki er unnt að afsetja 

heyfeng. 
c) 25% á fyrsta/fyrra fjárleysisári, ef niðurskurður fer fram á tímabilinu frá 1. janúar til 31. mars. 
d) 5% á fyrsta/fyrra fjárleysisári, ef niðurskurður fer fram á tímabilinu frá 1. apríl og þar til sauðfé er 

sleppt í sumarhaga. 
14. gr. 

Ef unnt er að nýta afurðir sauðfjár sem fargað er að hluta eða í heild, kemur verðmæti þeirra afurða til 
frádráttar bótagreiðslum. 
Réttur til bóta glatast að öllu leyti eða að hluta ef eigandi sauðfjár fer ekki eftir ákvæðum um 
varúðarráðstafanir, fjárleysi á jörðinni, lagfæringu á girðingum, sótthreinsun húsa og kaup á líflömbum.  
Sama gildir ef eigandi sauðfjár verður sér úti um fé sem hann vissi eða mátti vita, með tilliti til aðstæðna, að 
haldið var sjúkdómi eða hefur valdið því með ásetningi eða vanrækslu að sauðfé hans smitaðist. 

15. gr. 
Aðili sem fargað hefur sauðfé vegna riðuveiki skal hreinsa útihús og nánasta umhverfi þeirra á eigin kostnað 
eftir fyrirmælum og undir eftirliti héraðsdýralæknis á svæðinu.  Ákveða skal í samningi hvernig hreinsun 
húsa og umhverfis skuli hagað og hvenær lokið.  Heimilt er að halda eftir allt að 30% bótafjár þar til 
sótthreinsun er lokið.   
Yfirdýralæknir leggur til sérstök sótthreinsiefni og vinnu við þá sótthreinsun.  Auk þess greiðir 
yfirdýralæknir fyrir hreinsiefni, svo sem fúavarnarefni og málningu.  Heimilt er að leggja andvirði 
sótthreinsunarkostnaðar til endurnýjunarefna sé það talið hagkvæmara.  Þá er heimilt að taka þátt í kostnaði 
við jarðvegsskipti, ef sækja þarf efni um langan veg. 
Yfirdýralækni er heimilt að bæta að hluta annað sannanlegt tjón sem hlýst af ákvæðum reglugerðar þessarar. 
 

16. gr. 
Yfirdýralæknir ákveður hvar heimilt sé að taka fjárskiptalömb.  Yfirdýralæknir getur fyrirskipað sérstakar 
varúðarráðstafanir í heimahéraði áður en til flutninga kemur.  Ef flytja þarf líflömb vegna fjárskipta 
samkvæmt ákvörðun yfirdýralæknis úr fjarlægum héruðum, skal ríkissjóður greiða 90% flutningskostnaðar, 
enda sé hagkvæmni gætt hvað varðar fjarlægðir.  Kaup á fjárskiptafé og vörslu í flutningum annast 
kaupendur líflamba. 

 
V. KAFLI 

Refsiákvæði og gildistaka. 
17. gr. 

Brot á ákvæðum reglugerðar þessarar varða viðurlögum samkvæmt ákvæðum 30. gr. laga nr. 25/1993 um 
dýrasjúkdóma og varnir gegn þeim.  Með mál út af brotum skal farið að hætti opinberra mála. 
 

18. gr. 
Reglugerð þessi sem sett er samkvæmt heimild í lögum nr. 25 7. apríl 1993 um dýrasjúkdóma og varnir gegn 
þeim, ásamt síðari breytingum, lögum nr. 66/1998 um dýralækna og heilbrigðisþjónustu við dýr, ásamt síðari 
breytingum og lögum nr. 99/1993 um framleiðslu, verðlagningu og sölu á búvöru, ásamt síðari breytingum, 
öðlast þegar gildi.  Jafnframt er úr gildi felld reglugerð nr. 583/1996 um varnir gegn útbreiðslu riðuveiki og 
bætur vegna niðurskurðar og reglugerð nr. 4/1942 um varnir gegn útbreiðslu nokkurra næmra 
sauðfjársjúkdóma og stuðning til bænda er líða tjón af þeim. 
 

Landbúnaðarráðuneytinu, 4. september 2001. 
 

Guðni Ágústsson. 
Ingibjörg Ólöf Vilhjálmsdóttir. 

 
 

 
 
 
 

REGLUGERÐ  nr. 638/1997 
um bólusetningu sauðfjár og geita til varnar garnaveiki. 

  
1. gr. 

 Bólusetning til varnar garnaveiki skal framkvæmd á öllum ásetningslömbum og ásetningskiðum ár 
hvert á landinu öllu, að undanteknum eftirtöldum svæðum: Hofshreppur, Austur-Skaftafellssýsla, Vestur-
Skaftafellssýsla, Vestfjarðakjálki norðan varnargirðingar úr Gilsfirði í Bitrufjörð, Austfjarðahólf milli 
Lagarfljóts og Reyðarfjarðar og Héraðshólf milli Jökulsár á Brú og Lagarfljóts.  

2. gr. 
 Bólusetning skal fara fram á tímabilinu 15. september til 31. desember ár hvert. 
Heimilt er að sleppa bólusetningu lamba og kiða sem ákveðið er að slátra fram að 15. apríl næsta vor. Þessi 
lömb og kið skal einstaklingsmerkja eiganda og færa inn í bólusetningarskýrslur. Við komu í sláturhús skal 
merkið skráð á móttökukvittun. 
 Bólusetja skal aftast í snögga blettinn við hægri olnboga. Framleiðandi bóluefnis skal að öðru leyti 
veita nauðsynlegar upplýsingar um framkvæmd bólusetningar og meðferð fjár að henni lokinni.  



 

 
 

68

3. gr. 
 Sýslumenn skulu, hver í sínu umdæmi og í samráði við yfirdýralækni, skipa eftirlitsmenn með 
framkvæmd bólusetningarinnar. Starfið er uppsegjanlegt af beggja hálfu með þriggja mánaða fyrirvara 
miðað við 15. september ár hvert. Skipun framlengist sjálfkrafa til eins árs í senn, ef hvorugur segir upp. 
 Eftirlitsmenn skulu í samráði við sveitarstjórnir (bæjarstjórnir) útnefna bólusetningarmenn, einn til 
tvo í hverjum hreppi eða bæjarfélagi. Heimilt skal að ráða fleiri bólusetningarmenn, ef bólusettir eru margir 
aldursflokkar sauðfjár sama ár t.d., þegar bólusetning er hafin á nýju svæði. Einnig er heimilt að sami maður 
bólusetji fé í fleiri hreppum, ef hentara þykir að dómi eftirlitsmanns. 

4. gr. 
 Eftirlitsmenn skulu hlutast til um, að nægilegt bóluefni sé ætíð fyrir hendi, þegar bólusetning skal 
fara fram, einnig viðhlítandi útbúnaður til bólusetningar.  

5. gr. 
 Sveitarstjórnum er heimilt í samráði við eftirlitsmenn, að láta bólusetningarmenn framkvæma 
skoðun á bólusettu sauðfé og geitum til könnunar á árangri bólusetningar um það bil mánuði eftir 
bólusetningu. Komi í ljós, að eigi séu finnanleg merki eftir fyrri bólusetningu, skal bólusetja á ný svo fljótt 
sem verða má. 
 Eftirlitsmenn skulu safna skýrslum frá bólusetningarmönnum um framkvæmd bólusetningar og 
endurbólusetningar og senda þær yfirdýralækni að því loknu.  

6. gr. 
 Nú hefur eigandi af einhverjum ástæðum ekki látið bólusetja ásetningslömb eða kið, sem skylt er 
að bólusetja innan tilskilins tíma, skal oddviti (bæjarstjóri) þá gera eftirlitsmanni aðvart. Skal þá 
eftirlitsmaður í samráði við sýslumann gera ráðstafanir til þess að féð verði bólusett á kostnað eigenda eða 
umráðamanna, eins fljótt og við verður komið.  

7. gr. 
 Þóknun fyrir starf eftirlitsmanns skal greiða að hálfu úr sveitarsjóði (bæjarsjóði) og að hálfu úr 
ríkissjóði. Yfirdýralæknir ákveður þóknun til eftirlitsmanna og úrskurðar ferðakostnaðarreikninga þeirra. 
Bóluefni, útbúnað til bólusetningar og kaup bólusetningarmanna skal greiða úr viðkomandi sveitarsjóði 
(bæjarsjóði), en þeim kostnaði má síðan deila niður á fjáreigendur í hlutfalli við bólusett fé.  

8. gr. 
 Brot gegn ákvæðum reglugerðarinnar varða refsingu samkvæmt lögum um dýrasjúkdóma og varnir 
gegn þeim nr. 25/1993. Með mál út af brotum skal farið að hætti opinberra mála.  
 Reglugerð þessi er sett samkvæmt heimild í 8. gr. laga um dýrasjúkdóma og varnir gegn þeim nr. 
25/1993 og öðlast þegar gildi. Jafnframt er úr gildi felld reglugerð um sama efni nr. 553 15. nóvember 1991. 
  

Landbúnaðarráðuneytinu, 17. nóvember 1997. 
  

Guðmundur Bjarnason. 
 

Jón Höskuldsson. 
 
 
 

 
REGLUGERÐ 

um breytingu á reglugerð nr. 638/1997 um bólusetningu 
sauðfjár og geita til varnar garnaveiki. 

 
1. gr. 

1. gr. reglugerðarinnar hljóði svo: 
Bólusetning til varnar garnaveiki skal framkvæmd á öllum ásetningslömbum og kiðum ár hvert á landinu 
öllu að undanteknum eftirtöldum svæðum:  Hofshreppur, Austur-Skaftafellssýslu, Vestur-Skaftafellssýsla 
öll, Eyjafjallahreppar austan Markarfljóts í Rangárvallasýslu, Vestfjarðakjálki allur norðan varnarlínu úr 
Gilsfirði í Bitrufjörð, Vatnsneshólf norðan Vatnsneslínu úr Miðfirði um Línakradal í Víðdalsá við Síðukrók, 
Húnaþingi vestra, Héraðshólf milli Jökulsár á Brú og Lagarfljóts, Austfjarðahólf milli Lagarfljóts og 
Reyðarfjarðar. 

2. gr. 
2. gr. reglugerðarinnar hljóði svo: 
Bólusetning skal fara fram á tímabilinu 15. september til 31. desember ár hvert.  Ásetningslömb og kið, sem 
heimtast eftir áramót skal bólusetja svo fljótt sem unnt er.  Héraðsdýralæknir getur heimilað að bólusetningu 
sé sleppt svo fremi að lömb og kið séu einstaklingsmerkt eiganda, ef ákveðið er að slátra þeim um veturinn.  
Þau skal þá færa inn í bólusetningarskýrslu og tilgreina slátrunarstað og tíma.  Við komu í sláturhús skal 
númerið (merkið) skráð í móttökukvittun.   
Bólusetja skal undir húð aftast í snögga blettinn við hægri olnboga.  Framleiðandi bóluefnis og 
héraðsdýralæknir skulu veita nauðsynlegar upplýsingar um framkvæmd bólusetningar og meðferð fjár að 
henni lokinni. 
 

3. gr. 
Reglugerð þessi er sett með heimild í lögum nr. 25/1993, um dýrasjúkdóma og varnir gegn þeim, ásamt 
síðari breytingum og öðlast þegar gildi. 
 

Landbúnaðarráðuneytinu, 28. desember 1999. 
 

F. h. r. 
Guðmundur Sigþórsson 

 
Ingibjörg Ólöf Vilhjálmsdóttir. 

 
 
 
 

REGLUGERÐ nr. 913/1999 
um varnir gegn útbreiðslu smitandi búfjársjúkdóma við vinnslu og 

dreifingu fóðurs úr grasi, grænfóðri og heyi.  
 

1. gr. Orðaskýringar. 
Merking orða er í reglugerð þessari sem hér segir:  

Grasmjöl: Hraðþurrkað, malað gras eða grænfóður.  
Graskögglar: Kögglað fóður úr gras- eða grænfóðurmjöli.  
Heykögglar: Kögglað fóður úr möluðu heyi. 
Farandvél: Flytjanleg fóðurgerðarvél til vinnslu á lífrænu hráefni.  

 
2. gr. Almenn ákvæði.  

2.1     Sauðfjársjúkdómanefnd og héraðsdýralæknar veita upplýsingar um skiptingu landsins í varnarsvæði 
og smitsjúkdóma, sem skipta máli á viðkomandi vinnslusvæði. Forsvarsmenn graskögglaverksmiðja og 
farandvéla skulu afla slíkra upplýsinga áður en þeir hefja fóðurvinnslu. 

2.2     Einungis skal nota nýjar umbúðir um fóður sem ætlað er til sölu. Tilgreina skal á umbúðum hvaðan 
hráefnið er, hvenær heyjað var og framleiðslumánuð og ár. 

2.3     Fóðurvinnslustöðvar skulu halda skýrslu um vinnslu og sölu fóðurs. Skal sú skrá vera aðgengileg 
hvenær sem er fyrir héraðsdýralækna og sauðfjársjúkdómanefnd. 

2.4     Um sölu og dreifingu á fóðri sem unnið er í farandvélum gilda sömu reglur og um flutninga á heyi, 
sbr. 2. mgr. 2. gr. rg. nr. 556 24. September 1982. Sauðfjársjúkdómanefnd getur takmarkað dreifingu á 
fóðri ef hætta er á, að hennar dómi, að smitsjúkdómar geti borist með því. Vinni graskögglaverksmiðjur 
eða farandvélar úr öðru hráefni en grasi eða heyi, þarf til þess sérstakt leyfi sauðfjársjúkdómanefndar. 

 
3. gr. Um graskögglaverksmiðjur. 

3.1     Tún graskögglaverksmiðja og önnur lönd, sem þær nýta til vinnslu köggla eða mjöls úr grasi eða 
grænfóðri, skulu vera afgirt og alfriðuð fyrir búfjárbeit. Sauðfjársjúkdómanefnd getur fyrirskipað lógun 
búfjár, sem leitar þráfaldlega inn á þessi svæði. 

3.2     Hafi tún eða annað land verið friðað fyrir búfjárbeit lengur en eitt ár og ekki notaður húsdýraáburður, 
má nýta það til framleiðslu fóðurs og dreifa framleiðslunni óhindrað. Sauðfjársjúkdómanefnd getur þó 
takmarkað dreifingu og bannað not á ákveðnum svæðum, þegar um sérstaka smithættu er að ræða. 
Leyfi Sauðfjársjúkdómanefndar þarf til að nýta svæði, sem riðuveikt eða riðusmitað búfé hefur gengið á. 

3.3     Óheimilt er að nota húsdýraáburð á tún eða önnur lönd graskögglaverksmiðja nema hann sé plægður 
eða herfaður niður í jörð eða hafi staðið í hang til gerjunar að minnsta kosti sex mánuði áður en honum 
er dreift.  

4. gr. Um heyköggla- og farandvélar. 
4.1.   Sauðfjársjúkdómanefnd gefur leyfi til flutninga farandvéla milli varnarhólfa í samráði við 

héraðsdýralækna og riðunefndir á viðkomandi svæðum. Sækja skal skriflega með viku fyrirvara um 
leyfi til slíkra flutninga. Tilgreina skal, ef því verður við komið, á hvaða bæjum fyrirhugað er að vinna 
og hvort flytja á hráefni milli staða. 

4.2.   Héraðsdýralæknir samþykkir áætlun um flutning á farandvél innan varnarhólfs eða gerir tillögu til 
breytinga á henni með hliðsjón af heilbrigðisástandi búfjár á viðkomandi bæjum og hefur um það 
samráð við riðunefnd viðkomandi hrepps eða oddvita. Tilkynna skal héraðsdýralækni ferðaáætlun með 
viku fyrirvara, sé þess kostur.  

5. gr. Um sótthreinsun farandvéla. 
5.1. Þvo skal og sótthreinsa farandvélar sem fluttar eru milli vinnslusvæða eða varnarhólfa. Viðkomandi 

héraðsdýralæknir gefur nánari fyrirmæli um sótthreinsun og getur hann sett skilyrði um sérstaka 
hreinsun og önnur öryggisatriði sem nauðsynlegt er að viðhafa að hans mati. 

5.2. Sótthreinsun farandvéla skal fara fram á þeim stað eða svæði, þar sem vinnsla fóðurs hefur farið fram. 
Nota skal háþrýstitæki til þvotta og sótthreinsunar og skulu tækin fylgja farandvélum, ef því verður við 
komið. Héraðsdýralæknir gefur nánari upplýsingar og fyrirmæli um framkvæmd sótthreinsunar og val 
á sótthreinsiefnum. 

5.3. Áður en farandvélar eru fluttar skal héraðsdýralæknir ganga úr skugga um að framkvæmd 
sótthreinsunar sé fullnægjandi. Ef flytja á farandvél milli varnarsvæða skal fylgja henni skriflegt 
vottorð um að sótthreinsun hafi farið fram, útgefið af skoðunarmanni. Afrit vottorðs sendist 
sauðfjársjúkdómanefnd. Áður en vinnsla fóðurs hefst á nýju svæði, skal viðkomandi héraðsdýralæknir 
ganga úr skugga um að vélin hafi verið sótthreinsuð á fullnægjandi hátt. Forsvarsmaður farandvélar 
skal kveðja héraðsdýralækni til og afhenda honum vottorð um að sótthreinsun hafi farið fram. 

5.4.   Rísi ágreiningur milli héraðsdýralæknis og forsvarsmanns farandvélar um framkvæmd sótthreinsunar, 
skal skjóta málinu til sauðfjársjúkdómanefndar. 

  
6. gr. Refsiákvæði og gildistaka. 

6.1. Brot á reglugerð þessari varða refsingu samkvæmt 46. gr. laga nr. 23 10. mars 1956, sbr. 25. gr. laga 
nr. 75 13. maí 1982. Með má1 út af brotum skal farið að hætti opinberra mála. 

6.2.   Reglugerð þessi er sett samkvæmt heimild í 45. gr. laga um varnir gegn útbreiðslu næmra 
sauðfjársjúkdóma og útrýmingu þeirra nr. 23 10. mars 1956, til þess að öðlast þegar gildi og birtist til 
eftirbreytni öllum þeim sem hlut eiga að máli. 

 
Landbúnaðarráðuneytinu, 4. mars 1987. 

 
Jón Helgason. 

 
Jón Höskuldsson 

 
 

 
 
 
 
 
 
 
 
 
 
 
 


